
Dios habla a Moisés sobre las ofrendas
que los israelitas deben 1levarle
Levitico 1-7; 17; Nimeros 5; 15:1-31;
28:1-15

Sirat Moisés quin wajacro:

—As ac réacari wicata binan esiro. Isti
as quin wiquin binra cat vaca seratara,
obasa seratara, cabra seratara, atcuratara,
ridscaratara wiwi, -wajacro-. Eyinan as ac
rdcari wicata bincuano. Ruwan orac bin
wicataro, -wajacro-. Wiquin ac ruwa rowi.
Roquir uwat &tcara ruwa cuis atara chaquir
yauwataro, -wajacro-. VYauwir sacerdodteat
ruwa aba ruwa wahnin yera acara cuitar cuic
cuic chawi, -wajacro-. Cuic cuic chaquir,
oc cut ruwa bahndc bo wahnwi, -wajacro-.
Uwat ay bar yajacan tayara tunin ac ruwa bo
wahnwi, -wajacro-. Wahnar ajat uw ay bar
yajacan sicor ay chacataro, -wajacro-.

Eyan réquiram rédcari wicata bicuano,
-wajacro-.

'As ac racar wicata binan isti eyan
ritit ey wiwi, -wajacro-. Ritit taquir,
oliva ub tima jaw rinowi, -wajacro-. Inan
ay bi cat chacataro. Tumara catum bar
wicayquira. Eyta wicayat as ahni
rehcataro. Wicayetrun sacerddéteat cac isti
bo wahnataro -wajacro-. Cahujira sacerdote
imay esar chawi, -wajacro-. Sacerdote imat
Sir récari wiquin ritutd roquir bo
wahnataro. Inan ay bi wahnin mesa cuitar
wahnataro, -wajacro, Siratan-.

"As ac racari wicata binan isti eyan
owara yayataro. Vdacatara, obastara,
cabiratara rocataro, -wajacro-. Roquitrun
atcara ruwa cuis dtara chaquir yauwi,
-wajacro-. VYauwir sacerdoteat ruwa aba
siwi, -wajacro-. Sitrun rdacari wiquin yera

dcara cuitar cuic cuic chawi, -wajacro-.
Aba sir cucuba eyra ehsd sidtaro. Tanub
eyra cahujira ehsd siataro, -wajacro-.
Tima cat bahnédc ehsd siataro. Rustard ey
cat tima jaw cuicdtaro. Ehsd sitrun
wahnwi, -wajacro-. Sir rdcari wiquinran
tim ey cat bahnic bo wahndtaro. Rustaré
cat, cucuba cat, tanub cat bo wahnétaro,
-wajacro-, Sir rédcari wiquin ac. Tancara
ruw eya Sacerdote wicataro. Réhnara bajit
taqui wihara sacerdote wicataro. Cahujira
imat yayin ac jacataro.

Sir ac rdcar wicata binan owar binat
yayina bayro. Istiya "Siru, bahat as ay
6biri yajacro," waquin ac wicataro. Eyta
waquin eyan ‘ruwa ban emar wicataro,
-wajacro-. Bana buc rehjéctara, buc
rehtitara ey cat rowi, ruwa emar. Ruwa
yauwir ey ricara bahndc yayataro,
-wajacro-. Cuanmi cuit yayin acura
bahajatro. Eyan "Siru, bahatin as ay 6biri
yajacro," waquin acwan eta jaw wiwi,
-wajacro-. Sir rdcari wicata binan owara
yayina bayro. Bucoy wiquina Sir ubot "ajat
uniro," waquin acwan ruwa cat, bana cat
wicataro. Cahujira Sir ac racari wiquin
wahnataro. Tancara ruw cat, réhnara ubisti

3

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



cat sacerdote quin racari wicataro.
Cahujira behmaréat yayin jacataro,
-wajacro-. Yauwi ricara bahnac yati cuat,
cuanmi cuit bahnac yayataro. Cuanmi cuit
bahndc yati, bonway ricara eyra bitach
yayajatro. Eyra bahnac bo wahnétaro. Sir
racari wicata binan owara yayina bayro.
Ahra bawoy uwat ima ur icara séhwat: "ajat
Sir racari wiquin" séhwayat, “"étaji wiquin"
séhwayat cat ruwa cat, bana cat wicataro.

Ruwa cahuji Sir ac wahnataro. Cahuji
sacerdote ac racari wicataro. Cahuji

behmardy jacataro, yayin acu. Yauwir boni
cuanyat bahnac yati cuacayat bahnac bo
wahnataro. Bitach yayajatro. Sir racari
wicata binan, owdr binat yayina uwat
yayataro. Rehrinat yayintara, Sir ub
cahmor eyinra ojcum ey sucuataro. Sucti
eyra bitach yayajatro.

Sirat aba yayin ajc watiro. Tima
yayin cat ajc watiro, Israelin quin. Vaca
cat, obas cat bir cutra, bir cutra yauti
jawi, -wajacro-. Bahatan ruwa co cun
cuacayatan ruwa sacerdote quin rowi. Sir
rdcari wicata binan owara yayina rowi,
-wajacro-. Ruwasira yayin ac yauwir aba
siwi, -wajacro-. Sir catrum ica cahmor
ruhcwi, wajacro, Sirat Moises quin.

'Bacayra ay bar yajacan tayara tunin
bicuano. Réhrinat ay bar yaquitara ey
tdyara tdnatacuano, -wajacro-. Sacerdote
imat ay bar yaquitara vaca sera rocataro.
Sir ubach tuwjaquey watur rocataro.
'Roquitrun atcara ruwa cuis atara chaquir
yauwi. Yauwir aba sitrun Sir usara rowi,
-wajacro-. Roquir inan ay bi wahnin mesa
cuitar aba ohwi, -wajacro-. Mesa ac bacay
ocoran rahr owar, rahr owar eyta ohwi,
wajacro. Sir cajonan wiricasa cuit
cujacro. Wiricasa ey ac camar cuic cuic
chawi, -wajacro-. Chaquir cacara Sir
racari wiquin ruwa wahnin yera acara
cahmosa bahndc Ucawi. Aba dcatrun cucuba
cat, tanub cat, tima cat Sir racari wiquin
yera acara cuitara wahnwi, -wajacro-.
Wahni cacara echi eyran uw bar cuit yehwi

5

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



béowi. Yehw beyar bo wahnwi, -wajacro-.

Ay bar yajidc tdyara tlninrun sacerdéteat
eyta wahndtaro. Israelinat cat bahndquinat
ay bar yaquitara ey cat eyta tinataro.
Werjayinat vaca sera rocataro. Roquir
dtcaran ruwa cuis atara chaquir yauwdtaro.
Yauwir sacerdéteat aba siataro. Ruwa
cahujira Sir récari wiquin yera acara
cuitar wahnataro. Cahujira yehw beyar uw
bar cuit wahnataro. Owara bimat ay bér
yaqui tadyatra eyta tinataro. Carinat ay
bar yacdyatan, cabra sera rocdtaro. Tayara
tunin Sir wahndr wicataro. Chiwinat ay bér
yacayat, cabra wiwdractara, obas
wiwaractara rocataro. Chiwinat cébratara,
obastara tihrajar cudcayatrun dtcura
bucdytara, rdscara bucdytara ey rocataro.
Ubisti Sir tdyara yajac icara wahnataro.
Istira Sir rdacari wiquin bahnédc bo
wahnataro. Cudyinatrun, ruwa béar, icuri
cuitar wahnajar tihrajar rehtan cudyinata
ritdt rocataro. Roquir cuit tunataro.
Aceite chati, inan ay bi chati rocataro.
Ima rocataro. Roquir sacerddoteat cac isti
wahnataro. Wahni céacaran imay chéicataro.
Uwat ay bar yacayat Sir tdyara tunin
riwatara rocdyatan, Siran sicor eyin acwan

6

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



ay chacataro. Sir tayara bar rehcayquira.
Ruwa aba Sir ruwa uma dsara cuic cuic
chacayat ey ruwa bahnac wahnataro. Aba Sir
ruwa uma dsara cuic cuic chatieyra
sacerdoteat ey ruwa yayataro.

Sir racari wicata binan istiya oquis
wicata binan ahwujacro. Uw imat istiti
rabar ay bar yaquitara, obas sera wicataro.
Imat istiti rabar Sir chihtd cati yaquitara
obas. sera wicataro, -wajacro-, Sir tayara
tunin. Cahujinata teway sinyi tayara cat
tdnataro. Uw quin waquitra. "Sir cac
camar uni wacaro" wac cuara unira watiro.
Tewyat sinro. Tewyat sinir cuit bes

yacayat, éyinat cat Sir tayara tunataro.
Sir ajc cut tewyat tdyara tdnataro. Tayar
tunin acu obas sera rocataro. Obas sera
roquir yauwataro. VYauwir sacerddoteat aba

7

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



Sir récari wiquin yera acara cuitar cuic
cuic chacataro. Aba cuic cuic chaquir
cucuba cat, tachor cat, tima cat wahnédtaro.
Ey wahni cacar eyra sacerddteat yayataro.
Sir tdyara tunin obas roquir, ey ricara cat
uw tayara tdnataro. Icur bes yajactara
sicor im ey tunataro, uw quin. Cuitar Ji
tinataro. -wajacro, Sirat Moisés quin-.

'Sir récari wiquin cuanmi cuit, cuanmi
cuit obas sera bar isti bi yauwir wahnér
wicataro. Chicrias cat dGbisti, tino cat
ubisti wahnataro. Ey emara cat ritita cat,
chistara ub rihar cat wicataro, wajacro.
Tan jaquin ricara cuanyat obas sera bar
isti bin yauwataro. Chicrias cat bucay,
tino cat bucay wahnataro. Sir wiquin
wahnataro.

Sihydér rau cuanyat ay bar yajac tdyara
tunin cabra sera yauwataro. Bahnédc wahnin
ac vaca sera ubisti, obas sera biht ubisti
obas sera bar isti bin cucui yauwdtaro, Sir
racari wiquin ac, wajacro. Sirat Moisés
quin eyta waquir bahjacro.

8

Los sacerdotes asumen sus

responsabilidades
Levitico 8-9

Sinai cdbara cuitar Sirat Moisés
quin ehcujacro. Sacerdote yehnin bacha
bitara yacatara ey ehcujacro. Eyta ehcuyat
Moisesat Sir chihtda cajacro. Sir chihta

cuitar Moisesat Israelin bahnac Sir ruw uma
ubach watar sécuajacro. Secuar Moisesat uw

quin wajacro:

—Sirat ayjaqui ajat yaquinro, wajacro.

Eyta waquir Moisesat Aarén sibaran
bahndc sujacro. Aaron sasa cat sujacro.
Sucuitrun sacerdote cara oyan Aardn ojcum
chdjacro. Sacerdote oya Aar6n sasa ojcum
chajacro. Ojcum chaquir car Sir ruw uma
ubach cuitar inan ay bi cuic cuic chajacro.
Mesa cuitar cat, Sir cajon cuitara cat, oca
teba cuitar cat, inan ay bi wahnin mesa
cuitar cat cuic cuic chdjacro. Sir racari
wiquin yera acara cuitara cat aceite inan
ay bi cuic cuic chajacro. 1Inan ay bi
chaquir Aaronat cat, Aardn sasat cat
atcaran vaca cuis atara chéjacro. Chaquir
yaujacro. Ay bar yajaqui tayara tunin
yaujacro. VYauwir tima Sir racari wiquin

9

wahnin yera acara cuitara wahnajacro. Ruwa
cahujir uw bar cuit wahnajacro. Etatrun
obas sera Gbisti yaujacro. Yauwir ab
cuimojocro. Abi cuimdr cuitatrun
ehsujacro. Bucchir ehsu sijacro. Ehsutrun
bucchira sujacro. Rehnar cat cuiquir
sujacro. Sucuitrun ruwa wahnin yera acara
cuitar chajacro. Chaquitrun Sir racari
wiquin bahnac wahnajacro. Wahnatrun
Moisesat obas ser isti rojocro. Sacerdote
yininin Sir wiquin ac rojocro. Rocayat
Aaronat cat, Aardn sasa cat obas cuis atara
atcara chajacro. Chaquitrun Moisesat
yaujacro. VYauwir ab cat cuimojocro.

Cuimdr car aba cucaja ubar ocor ojocro.
Atcar reo ocor quescar reo ocor cat ojocro.

10

Bajit taquic wihar ojocro. Aaronay cat,
Aardon sasay cat eyta ojocro. Or catrun ab
oy cacara bahnac ruwa wahnin acara camosa
ucajacro. Moisesat cucuba cat, tachor
cahujir cat, tima cat, bajit taquir wihar
rehnar cat, ban buc rehti bi cat Aardn at
icar, Aardn sasa at icar wijacro.
Wicayatrun Aaronat, Aardon sasat Sir racari
bahndc wijacro. Wicayetrun Aardn sasat
bahnac wahnajacro. Obas sera cahmor
wahnajac arcutar bucoy wahnajacro. Etat
cat Moisesat tancara ruw wahnajacro. Imat
Sir rdcari wiquin wahnajacro. Wahnar
Moisesat Aaron cat, Aardn sasa cat Sir
acwan aquira wahwujacro. Aquir wahwun
acwan inan ay bi cuic cuic chajacro. Etat
Aaronat sas owara ruwa cahujira anjacro.
Anir ydjacro. Ban emara yajacro.
Sacerdote yininin acu bachan seman isti
yajacro. Sir ruw uma ubach tuwjaquey
querat acor cucui cuanjacro. Bach bahnac
yaquir car Aaronat bucoy ay bar yajac
tdyara tunin vaca yauwir Sir wijacro. Imat
tayara yajac cat tunin wijacro. Uwat ay
bar yajac tdyara tunin wijacro. Cabra cat,
obasa cat Sir racari wijacro. Bahnac

wahnajacro. Rititd cat wijacro. Sir

11

rédcari wiquin owara yayina cat wijacro.

Sir chihta bahndc cajacro. Cénu ruhwitiro.
Siratan bitara wajactara uwat im eyta
yajacro. Etatan Sirat ocan cuacrara bi ic
cosa dyjacro. Ayat oca ruwa bahnac bar
wahnad téjecro. Eyta wahnyatan uwat
itchacro. Istir séhwajacro. "Sirayan
ajcan camran ehchiro," séhwajacro. Eyta
séhwaran uwan bahnaquin ica sara cac wata
camjacro, Sir ubota.

Los sacerdotes deben obedecer
leyes especiales
Levitico 21-22

Sirat sacerdote ac bachan cuit
chajacro. Sirat Moisés quin wajacro.

—Sacerdéoteat chéinra rihcuajatro,
-wajacro-. Ima wiya yaryat cat
rihcuajatro. Awiya yaryat cat, siwa yaryat
cat, ehtara yaryat cat rihcuajatro,
-wajacro-. Chein butayat restan abayro.
Ey butdyera as wiquin rdwara bitéch
wahnajatro, -wajacro-. Bucoy as cac camar
sucti eyra bitach wahnajatro. Abtara,
tétara, waquijtara, réabatara yaryat, eyra
bar ruhcuataro. Chita cat ra bar bi ey

owara bi yariyat cat bar ridhcuataro,
-wajacro-. Cuat cahujira bitach
rihcuajatro. Chein restan abayro, wajacro.

Etara cat wajacro:

'Sacerdote wiyan isti ser jor camti
biran bar yehwdtaro. Chein yarjac wiya cat
bar yehwataro. Ser istiyat yehwir yehw
téjequeyra yéhwajatro. Sacerdote car
éyatan bachan cuitro, -wajacro-. Eyatrun
tet cat, ab cat, wacja cat, raba cat, chit
cat rihcuajatro. Eyatra chein yarjac wiya
cat bitach yéhwajatro. Uwat yehwti biran
bar yehwataro. Chocuin cat, cueracurin cat
sacerdoteatra bitach yehwajatro.

Sirat Moisés quin wajacro:

Israelinat as wiquey sacerdoteat as ub
cahmor resta sucti eyra bitach yayajatro.
Resta jira ydyajatro. Rahs rauyat sucuir
bar yayataro. Sacerdote wiyat cat, sasat
cat, tetat cat, abat cat, as racari wiquey
éyinat cat bar yayataro. Cahujinatra
bitach yayajatro, -wajacro-. Uwat as
racari wiquina ey quin ruwa rocataro. Orac
bi rocitaro. Cueracura rocayat cati jawi.
Chocua rocayat cat cati jawi, wajacro,
Sirat Moisés quin. Moisesat Aardn quin
ehclin ac eyta wajacro.

13

Dos hijos de Aardon desobedecen a Dios
y por eso perecen
Levitico 10:1-7

Aaron waquich questmatan Nadabro.
Nadab yahncut Abiuro. Rih isti Nadabat
Abiu jor Sir chihta ay catiro. Sir chihta
ay cati cudcayat cucuran oca ji bi yera
soya sara chajacro. Inan ay bi cat ey sar
chajacro. Chaquitrun Sir wijacro. Eyta
cuara oca resta ji bi wijacro. Wicayetrun
Sirat cuarara bin oca ayjacro. Sirat oca

ayir cuitan Nadab cat, Abiu cat yaujacro.
Yalyatrun Moisesat Aardn quin wajacro:

—Sirat ey ocor wacuayra; "Bian as
cacmin rehquintara éyinat as tamo ay
séhwataro. As chihtd wacati cacataro,"
wacuayra. "Ajatrun oca ayir cuitar uw
wahnajacro. As chihta cati eyra ;bucoy cat
eyta sacajaqui?" wacuayra. Moisesat Aarédn
gquin eyta wajacro.

Eyta wacayat Aaronra ajc chin jajacro.
Moisesat chein ruhcuin Aardn sahin ayjacro.
Uw bar cuit ruhcudy ayjacro. Etat_Aafén
quin, Aardon waquich E]e%zar quin, Itamar
quin wajacro:

—Baran cue réhcajatro. Béyajatro.
Yarjaqui tamo séhWCnra béyajatro. Sir ruw
uma ubach tuwjaquey sar 1tuwi, -wajacro-,
Ba cuitar Sir ac aquira chaquin ac inan ay
bi cuic cuic chajacro. Eyta bira beti
jawi. Sir usar 1tuwi, wajacro, Moisesat
Aaronin quin,

Moisesat eyta wacayat Aaronin beti
itchacro.

No se permite a los israelitas comer
algunas clases de comida

Levitico 11

Sirat Moisés quin, Aardn quin
wajacro:

—Israelin quin wawi. Ruwa yayataro.
Ricumra yayajatro, -wajacro-. Ruwa ques ub
cumaquin bucay bin cat ira sicor sisis tew
yaqui cat bar cohtaro. Vaca cat, obas cat,

cabra cat, rojocara cat, sicarama cat obac
céhtaro. Cuat tusinra céhjotro. Wamara
cat, camello cat cohjotro, -wajacro-.

Tusin cat, wamara cat, camello cat yaryatra
butati jawi. Restan abayro, -wajacro-.

Israelinat yati eyinra ricumrd, -wajacro-.
Rih ruwa cacaja ji, chuca ji bari yayataro.
Rih ruwa cacaja chuc yawi. Chuc, barira
cacaja barira yati jawi, wajacro. Ectar ji
bin cat bari céhtaro. Bua cat cohti jawi.
Cuctara cat cohti jawi -wajacro-. Butaja

cat, bacasti cat, uncuta cat cohti jawi,
-wajacro-. Quecoa cat, bumjoa cat, causa
cat, ruris cat cohti jawi. 1Ibara éctara ji
bin cat ricdmcuano. Eyta cuar surita ricum
batro. Bar yayataro. Rocrama cat, baswata

cat, bonit cat, ucuay cat ricdmcuano. Eyin
cat cohti jawi, wajacro. Ricum yaryat
tabla cuitar ticayet ey resta ji rehcaro.
Oya cuitartara, uma cuitaratara, ruca
icaratara ticayat ey cat resta ji rehcaro.
Yera soya icara ticayat eyra bar sucuataro.
Sucyat resta bat sucuataro. Tabira soya
icara ticayat eyra bar tiw tétaro. Sirat
Moisés quin, Aardon quin eyta wajacro.

Dios dice a Moises que debe hacer
la gente para purificarse
Levitico 12-15; Nuimeros 19

Sirat Moisés quin wajacro. Uw quin
ehcin wajacro:

—Sera saha yehnyat cucui cuanyat
cohsan uma conu cuicataro. Cuiquir aba riy
treinta y tres ac bach icatro. Bach icat
rauyat Sir ruw uma usar bitach radwajatro.
Sir ac aquira chajaquiran catojotro.
Wiwarac saha yehnyat Sir ac ruw umi ubach
tuwjaquey sara bitach raidwajatro. Bach
icatro. Ab ji, quen ji cudcayat Sir usar
bitach rauwajatro. Sesenta y seis
cuanataro, Sir usi rautian. Sera saha
yehnyat cuarenta ri cuanyat obas sacerdote

quin rocataro. Wiwarac sah yehnyat ochenta
riy cuanyat obas sacerdote quin rocataro.
Obas bar isti bin rocataro. Sir racari
wiquin wahnin ac rocdtaro. Atcuratara,
riscaratara ay bar yajac tayara tunin ac
rocataro. Becayat Sacerdoteat Sir
wicataro. Cuayina obas tihrajar eyra
dtcuratara, rdscaratara bucay rocataro.
Bécayat sacerdéteat Sir wicayat, aba sicor
Sir dsian bar rauwataro. Sicor ayro,
wajacro, Sirat Moisés quin.

»

Bian réstatara, bian resta bartara ey
ehcujacro. Eyta ehcin ac wajacro:

"Uwa rusuc ji cuacuayat, cusira ji
cuacayat, eyemara cuacayat eyrun sacerdote
quin bétaro, -wajacro-. Eyat itayta
bétaro. Eyan restan cuit bitara resta
bartara eyat istin ac bétaro, -wajacro-.
Sacerdoteat ititan, restan eyan tecan abay
bi rehtra eyra aquir uw bar cuit itay
adyataro, -wajacro-. Ey intac uw béyajatro.
Cuat tdnaqui bar cudcayat, bar tun bicayat

aquiran cucui cuanataro. Cucui cuanyat
sacerddoteat bucoy ititan ajc satrum cunti
bar tun bicayat uwat oya sucuataro. Oya
sicyatran sicor resta bar rehcataro.

Restan abay ji sicor tanaqui bar
cuacayatan sacerdote chiataro. Sacerdédteat
wahitataro, -wajacro-. Sacerddteat itit,
bar tun bic séhwayat ruwdsira rocataro.

Ruwasiran uw bar cuitar bucay rocataro.
Roquitrun dbisti yauwataro. Cuat istira ey

yauwajatro. Esara rih soy ey arcutar

yauwdtaro. Rih soy ey arcutar yauwitrun,
ab eyran yarquey arcutar cuic cuic
chdcataro. Eytan icara cucui chacataro.
Etatrun ruwasira yauti eyran soya sara ab
ocsoa uru ayataro, Uru ayir em ucataro. Em
uquit et bo'éyataro. Etat cuacayetrun

yarquey oya bar sucuataro. Cuis anari cat
bahnac tuwataro. Céanara cat tuwataro.
Ojcum cat sucuataro. Sucuir teray cuanyat
cat bucoy oya sucuataro. Cuis anara cat,
cdnara cat bucoy tuwataro. Sibari cat
bucoy bar sucuataro. Sucui cuanmi cuitrun
obasan séran bucdy rocdtaro. Béawoyan obas
wiwarac rocataro, -wajacro-. Obas cuisa
bay tun tihrajartara, obas ser ubisti cat,
dtcuratara, riscaratara bucay cat rocataro,
Ritita cat, aceite cat eta jaw rocataro,
-wajacro-. Ruw isti imar oquis wicataro.

Istiti rabar ay badr yajac tayor tdnataro.
Bucoy eyan ay bar yajacan tayara tdnataro.
Bawoyra Sir racari wicaro. Ruwa roquir
yauwataro. VYauwir sacerdoteat imar oquis
obas tunyeyrun ab eyrun cucaj ubara ocor
6taro. Atcar reo ocor cat 6taro. Quescar
reo ocor Otaro, -wajacro-. Bajit taqui
wihar 6taro. Aceite de oliva ey cat eyta
otaro. Ruwa wahnin yera acara arcutar cuic
cuic chacataro. Ey bahnac yacayatan sicor
resta bar chacataro, -wajacro-. Sirat
Moisés quin. Rihm ji cudcayat ey rihmi oy
ocor quequec Ohcayat isti ocor, isti ocor
eyta 6hcayat, ohr car cham cuédcayat uwat ey
butayat ey ocor dOhcayat ey ocor istiyat
butayat resta bar butajacro. Bar cajacro.
Cusit rehm bar butajacro. Etat cudcayat ey
icara bar rauwdtaro. Etat cudcayat rih
cutar bec oy eyan sibara eyan bahnac bo
sucuataro. Sucyat resta bar suc técaro.

Ey sucyi tino cat resta batro. Bahnac bar
sujacro. Yarqueyat ruscui, cusri bar
tunyat Aatcuratara, rdscaratara bucdy
rocataro. Sacerdote quin rocdtaro. Isti
eya ay bar yajac tdyara tunin rocéataro.
Isti eya Sir racari wiquin rocataro,
-wajacro, Sirat Moisés quin.

-Seran wiya jor questa camyatan
istiyan, istiyan sibara sucuataro. Sucuir
rahs rau bicayat, sicor bach bar wajacro.
Chaunin aban ji, quenan ji eyra bach
icatro.

Rehrin resta ji cuacayat, rehrin bach
icar cuacayat Sir ruw uma dsara ralwajatro,
wajacro.

Chein butayat cat bach jiro. Chein
yarjaqui icar sauyat ey cat bachro. Bach
icat rauwir cucui cuanataro. Cucui cuanyat
buway vaca yauwataro. Yauwir wahnataro.
Wahnar bar buchwataro. Buchir car rihi sic
sorwataro. Soru catrun chein bar binat
chein butajaqui ey cuitar cuic cuic
chacataro. Chein butar bay cuanyat cat
eyta chacataro. Bucoy cucui cuanyat cat
eyta chacataro. Chaquir cat, oya cat,
sibari cat sucuataro. Sucuir rahs rauyat
sicor resta batro. Bach batro,-wajacro,
Sirat Moisés quin. Uw quin ehcun wajacro.
Chaquir cat oya cat sibari cat sucuataro.
Sucuir rahs rauyat sicor resta batro.

Bach batro, wajacro, Sirat Moisés quin. Uw
quin ehciln wajacro.

Dios da a Moisés otras leyes que quiere
que los israelitas obedezcan
Levitico 18-20

Sirat Moisés quin wajacro. Uw quin
ehcun acu wajacro:

—Asan bah Sitro, -wajacro-. Bat as
chihti yacataro. Ban Egipto Uwitra war
1titi jawi. Canaan Uwira cat ititi jawi,
wajacro-. Bat as chihta yawi, -wajacro-.
As chihta yaquin ab jor quéstacra camti
jawi. Chit chor cat quéstacra camti jawi,
-wajacro-. Aya wiya jor, tet raba wiya
jor, ehtara jor, butoa jor, questa camti
jawi, -wajacro-. MWaquij jor, Gtara jor
camti jawi. Behma butod yehwti jawi, wiya
anto yarti cuacayat, -wajacro-. MWiya aban
quenan wacayat ey jor cat quéstacra camti
jawi. Isti wiya jotra camti jawi,
-wajacro-. Serin imar serin owatra buca
jor quéstacra camti jawi, -wajacro-. Eyta
cama yinyira Sirat quehsiro. Chaunin cat
imar chaunin owatra buca jor quéstacra
camti jawi, -wajacro-. Uw cat ruwa jor
quéstacra camti jawi, -wajacro-. Canaan
uwra eyta ahsin camro. Eyta cami ocor ajat
Canaan uwa iwaru. Técuaru. Canadn cajc

sfuro., AJjdt ba wiquinro. Eyta wacayat bat
as chihtd yacdtaro. Eyta ir yati eyra ajat
ba cat tecuataro, -wajacro, Sirat israelin
quin-,

'Baan as uwro, Eyta cuacayat éytara
camti jawi. Asan ayan cuitro. As uwi cat
ayan cuit rehcataro, -wajacro-. Ajit
Moisés quinoan as chihtan bahnic ehcujacro.
Bat cat ey chihtd bahnidc yacétaro,
-wajacro-. Bat tet cat quehsuti jawi,
-wajacro-. Ab cat quehsuti jawi. Bayan
ab&n, tetdn ajca ji béowi, -wajacro-.

Sirir cat 6roti jawi, -wajacro-. Bes cat
yati jawi, -wajacro-. Uw cat cdayara yati
Jawi, -wajacro-. Sir cac cahmor iclr
yaquin waquitara eyan wacati yawi. Bahat
cacmin acwan tin isti, tin isti tdnataro,
-wajacro-. Cucij bar bin cat, ub bér bin
cat, cuayin cat, cajc isti bin cat ruhwuti
jawi, -wajacro, Sirat Moisés quin-. Behma
uw cat quehsuti jawi, -wajacro-. Uwat bah
ruhWwuyat rahra bahatra ruhwuti jawi,

-wajacro-, Bat behmara ruhwidtiro. Eyta
cudcayat cahujin cat ruhwuti jawi,
-wajacro-, Cuiquin quinora beti jawi.

Yarjaquey chihtd chiayra beti jawi, cuiquin
quinora. Ran acu cat, wahn acu cat im eyta

wahcuwi. Chacha cuitaran ay wahcuwi. Uw
cdyari yati jawi, -wajacro-. Behmd wacjan
yauti jawi. Behma wacja yauwir Sirir
orojoquey quin witi jawi. Behma wacja
yauti jawi, -wajacro-. Uwat behma wacja
sirir 6rojoquey wiquin yauyat rah owar
yauquib yauwi, -wajacro-. Tan jaquin
ricara tan jawi. Cajc Canadn cuitar itin
acu bat as chihta bahnac yacataro, wajacro.
Sirat Moisés quin israelin auin ehcidn acu
eyta wajacro.

Dios instruye a Moisés sobre las
fiestas religiosas que los israelitas
deben observar
Levitico 16; 23, Numeros 28:16-29:40

Sirat Moisés quin wajacro:

-Tan jaquin ricara cuanyat cat tan
jawi. Riya teray canari bar yacataro.
Cuatdn cucwoy eyra canari yati jawi,
-wajacro-. Tan jaquin ricara Sir ruw uma
ubach tuwjac querat acor sécuataro. Cucuil
cuanyat, cucuil cuanyat Sir tamo sehwan ac
sécuataro. Sir ocor conin sécuataro,
-wajacro-. Etara cat bar isti cat, bar
jsti cat bach yacataro. Réquiram sihyor

icara rauwir cuitar bacdy cuanyat bach
yacataro. Sirat chéycara aracat yauti
bijaquey tamo sehwan ac bach yawi,
-wajacro-. Ajat ban cajc Egipto bin
siwjaqui tamo sehwan ac bach yawi. Bach
yaquin sihydr icar rauwir cuitar esi
cuanyat ban buc rehti yawi. Riya cucuf
ocso tas yawi. Récaji sihyora rauyat
cuitar es1 cuanyat as tamo sehwan ac
sécuawi. Ucasi bucdy bawoy ques ubisti
cuanyat cat as tamo sehwan ac sécuawi.
Canari yati cuar as tamo sehWan ac sécuawi.
Cucui eya ban buc rehti yawi, -wajacro-.
Ban buc rehti yaya rabara cuanmi cuit,
cuanmi cuit ruwa yauwataro. Sir wiquin
yauwitaro. Vaca serin buciy yauwdtaro.
Obasa sera Ubisti yauwdtaro. Obasa serin
bar isti bin cuisa cucui yauwdtaro. Yauwir
ritutd emara Sir racari wicataro. Sir
wiquin bahndc wahnitaro, -wajacro-. Ban




buc rehti yaya rabara cuanmi cuit, cuanmi
cuit, ay bari yajac tdayara tunin cabir sera
yauwataro. VYauwir Sir wicataro. Ay bar
yajac tayara Sir ac tunataro, -wajacro-.
Sirat chéycara aracat yauti bijaquey bach
yaqufn eyta yawi, -wajacro-.

Etara cat wajacro:

—Cajc Canaan rauwir ritita ricayatan
ehchi yehnataro. Ritit riquir caran récaji
tiryera ow isti ehsdr sacerdote ac béowi.
Cucayat sacerddteat Sir wicataro. Tan
jaquin ricara cuanmi cuit wicataro. Ritit
wiquir obas sera bar isti bin Sir wiquin
wahnataro. Orac bi wahnataro. Ritita
taquir cat chistara rihar bacua wani cat
rocataro, Sir wiquin ac. Ritit tiryera Sir
iman réquiram witi eyra behmarat bitach
ydyajatro, -wajacro-. Ritit tiryera Sir
iman réquiran wicyera wucasi esi cuanyat
Pentecost bacha yacataro. Pentecost bach
yaquin ac cayin bahndquinatan bana cumac bi
bucdy rocataro. Obas cat bar isti binan
cucuil yauwataro. Vaca sera cat ubisti,
obas sera cat dbisti yauwataro. Yauwir Sir
wiquin bahnac wahnataro. Cabra sera cat
dbisti rocataro. Ay bar yajac tdyara tunin
rocataro. Roquir yauwataro. Obas sera bar

isti bin as ac racari wiquin owara yayin
rocataro. Roquir yauwataro. Yauwir
cahujira as ac wahnataro. Cahujira owara
yayataro. Pentecost bach yaquina uwat
canari yacajatro. Tan jacataro, wajacro,
Sirat Moisés quin.

—Bah ritdit ibt intac eyra bahnacra
ehsuti jawi. Ey cacari cat sicor ehsway
biti jawi. Conu ic icara quiuyat ey cat
cham bahwi, -wajacro-. Cuayvinat abayta ac
cham bahwi, -wajacro-.

Etara cat bucoy Sirat Moisés quin
wajacro:

—Cucwoy sihyora icar rauyat ey ricara
ribara bach yacataro. Canatra yacajatro.
Sir ruw uma ubach querat acor uw bahnic

sécuataro. Sir wiquin ruwa yauwin

sécuataro. Vaca sera si bi yauwataro.
Obasa sera cat, obas seran bar isti bin
cucui yauwataro. VYauwir Sir wiquin bahnac
wahnataro, -wajacro-. Ey roquir cat ritita
Sir racari wiquin rocataro. Cabra ser eya
ay bdr yajédc tdyara tunin yauwdtaro,
-wajacro-. Rubara bach yaquinan eyta
yauwataro, -wajacro-.

—~Sihyor cucwoy icar rauwir ucasi
cuanyat Sir tayara yajacan bach yacataro.
Bahnac ay bar yajaquey Sir tayara tunin
bach yacataro. Bach yaquinra ira cac isti
yati jawi. Owara sécuawi, -wajacro-. Sir
wiquin ira cat rowi. Canar cat yati jawi,
-wajacro-. Ay bar yajacan bach yacataro.
Ribara cat cuwataro. As rédcari wiquin ruwa
cat yauwataro, -wajacro, Moisés quin,
Sirata. Ay bar yajac tayara tunin cabra
cat yauwataro. Sacerddoteat Sir quin
conataro. Uwat ay bar yajaqui sicor ay
jaquin conataro. Uwat icrédn, icran ay bar
yajactara sicor ey Sir quin ehcuwétaro.
Bar isti tas yajaqueyan sicor ay jaquin ac
conataro. Ay bar yajac bach yaquic ricara
sacerdote im isti as ruwa uma ubach tuwjac
sara rauwataro. Usi tanicar erar
rauwataro. As istir acu chajaquey esar

rauwataro. Ajdy cajon ératro, -wajacro-.
Sihy6r cucui rauwir caran ucasi cuanyat
sacerdotean ey sar rauwataro, -wajacro-.

Ey ricaran rauwi. Isti ricatra rauti jawi.
Rauyera bari yarataro, -wajacro-. Acjmara
bowaram tasara raquinro. Raquir as cajon
arcutara wiquinro, -wajacro, Sirat Moisés
quin-. Sacerdote cara ésara im istir
rauwataro, -wajacro-. Rauwin cahmora

sucuataro. Oya tima bar bin chéacataro.
Lienzo chacataro. Anto sucti cuaran vaca
seran si bi rocataro. Roquir yauwataro.
Yauwir sacerdétein imarat as racari wiquin
wahnataro, as usi tanicar rauwin cahmora.
Asan ey sara rauquinro. Eyta cuacayat ayan
cuitro. Uw bahnaquinat ay bar yajacan

tdyara tdninan cdbira serin bucdy rocdtaro,
-wajacro-. Istiya yauwin ac cacétaro.

Vaca sera sacerdéteinat ay bar yajaquf
tdyara tunin yauwir cucura oca ji bi soya
tan sara chdcataro. Cucuran ruwa wahnin
yera acar tésara bin sidtaro. Siir
beydtaro. Inan ayan cuit bian atcara cuin,
cuinan beydtaro. Béyara caran as usf
tanicar erar ayan cuit bi sicar rauwataro.
Rauwir caran bar asi jotro. As ac inan ay
bian cucura acutar quiu quiu jacataro.
Quiwir wahnataro. Ey wahnyatan vaca ab ey
as cajon cac uma arcutar cuic cuic
chacataro. Ab ey cuic cuic chaquir sicor
watar beyataro, -wajacro-. Watar béyara
cara uw ay bari yajacran tayara tiuninan
cabra ubisti caquir yauwdtaro. VYauwir cat
sicor as usi tanicar erar ayan cuit bi
sicor rauwataro. Cabra ab ey roquir cajén
caqui cuitar cuic cuic chacataro. As cajon
cac cahmar cat cuic cuic chacataro. Ruwa
wahnin yera dcara cuitara cat cuic cuic
chacataro. Chaquir cabra isti cat
cacataro. Caquir atcaran cabra cuis Otar
chacataro. Atcara chaquir Israelinat ay
bar yajaquey bahnac wacataro. Bar isti tas
yajaqueyan bahnac wacataro. Icran, icran

ay bara yajaqueyan eyan bahnac ehcwataro.
Bahndc ehcuyat tédyara cabra sara chacaro.
Ay bér yajaquey tadyara chacaro. Chaquir

cabra eya uwat &cubar beyataro, -wajacro-.

Uw béar cuit beyédtaro, -wajacro- Erara uw

bdr cuit béyara cara ricua bo aywi,
-wajacro-. Tayatra cabra sara bar
beydtaro. Uw bar cuit beydtaro. Sacerdote
carat Israelinat ay bar yajacan bahnic
ehwayatan sicor Sir ruw uma usi rauwataro.
Rauwir cara sacerdote oya ay bi chajacan
sicor sutataro. Sutir oya érara cham
bahtaro. Ima sibard sucudtaro. Isti oya

sicor chacataro. Oy isti tas chaquir caran
sicor watar bétaro. Watar watrun Sir racar
wiquin ruwa yaujaquey bahndc wahnataro.
Sir wiquin ruwa eyra yera acara cuitar

wahniataro. Ay bar yajac tayara tunin ruwa
yaujacan tima yera acara cuitar wahnataro.
Sura cat, uma cat, buchira cat uw bar cuit
beyar istiyat wahnataro. Wahnar oya
sucuataro. Ojcum cat sucuataro. Cabra
béjequibat cat sucuataro. Ey ricara cat
Sir racar wiquin ac vaca sera si bi Ubisti
wahndataro. Obas sera bahndc cun yehnjac
ubisti, obas serin bar isti binan cucui,
Sir racari wiquin wahndtaro, -wajacro-.
Ruw wiquir cat, rititd cat wicataro. Sera
cabra Gbisti cat ay bar yajacan tédyara
tunin yauwataro. Sir tdyara yajacan bachan
éytacuano.

Etara cat sihyor cucwoy icar rauyat
cuitar esi cuanyat chohcha cahmor bach
yacay yinataro. Chohcha cahmor bach yacay
yiniran seman isti rehcdtaro. Réquiram
ricara cat, abwoy ricara cat canori
yacajatro, -wajacro-. Sir ruw umi usi
sécuataro. Bach yaquina watur chohcha
tuwataro. Tuwitrun cucui ac ey cahmor

itataro. Ba cajc Egipto binan cajc Canain
cuwayta béjecro. Béyara cara ibt awat
chohcha cahmor itchacro. Ey tamo sehwan ac

chohcha cahmor itataro. Chohcha cahmor
bach yacayat, uwat ahni rehcataro. Ira cat
Sir racari wiquin rocataro. Ruwa cat Sir
racari wiquin wahnataro. Ay bari yajac
tdayara tunin ruwa yauwdtaro, wajacro, Sirat
Moisés ‘quin.

Un hombre dice palabras malas
sobre Dios
Levitico 24:10-15,23

Shelomith israelin uw cuara, Egipto
sera yehwjacro. Ey wacjatdn israelin owara
técuajacro. Técuayat abdy tdrjacro. Turir
wajacro. "Sir ay batro," wajacro. Eyta
wacdyatan israelinat rahjacro. Rahcuir
Shelomith wacja cdjacro. Yehw cac owar
Moisés quin béjecro. Moisés quin cur
wajacro:

—Uiyata Sir ajca tecuas cuitar wanori,
wajacro.

Eyta waquir cara tunjacro. Tunir
Sirat bitara wacdtatara ey acor itchacro.
Ityat Sirat Moisés quin wajacro:

—Ey ser eyra dcubar béowi, -wajacro-
As ocor tecuas cuitar wacye rdhcyinatra
acubar béowi, -wajacro-. Acubar cur
rdhcyinat dtcara ey sera cuis dtara
chdcataro. Chaquir wacdtaro. "Ajat uch
serat Sir ocor ay bdr tewic rahjacro,"
wacataro. Eyta waquir uw bahndquinat ey
sera cuitar aca cut yauwdataro. Yauwin ac
tiw tewi, -wajacro-. Biyatan as ocor ay
bar téwyatan eyta yauwi, wajacro, Sirat
Moisés quin,

Sirat wacyian Moisesat Israelin quin
eyta ehcujacro. Ehcuyat uwat ey sera
dcubar béjecro. Acubar cur aca cuit
yaujacro. Sir chihtada cdjacro. Caquir
yaujacro.

Dios instruye a Moisés sobre las leyes
de la tierra y la casa
Levitico 25

Sinaj cubara cuit Sirat Moisés quin
wajacro. Israelin quin ehcln acu wajacro:

—Ajat ba cajc wiquin wajaquey icar
rauwir, ira rijcataro. As tamo sehwan ac
bara teray ac ira rijcdtaro. Cucwoyra
rijcajatro. Cajquir ima cas rehcayta ima

cham bahwi, bar isti ac. Ira cat riti
jawi. Tiw cat oti jawi. Ica cat cuiti
jawi. Ritita ima yehnyat bara cdcwoyra
icatra ey cat ehsuti jawi, -wajacro-.
Chistara uba cat tica siti jawi, -wajacro-.
Cajc ima cas rehcayta cham jawi, -wajacro-.
Eyta cuara cudyinatra ima yayin ac conu,
céonura buwataro. Cajc isti bin wijaqueyat
cat yayin ac conu abataro. Ruwat cat ima
ydyataro. Cayibat cat ima ey ricara ydyina
bar abdtaro. Yehw jaquinra abajatro.

Uwat wacdtaro, "iBara cuicwoyra icilr
yayinca, ira riti cuacayat?" wacata oraro.
Eyta cuara ajat bara téroyra uba cuit yehn
dyataro. Bara bucay yayin ac yehn 4ayataro,
wajacro, Sirat Moisés quin.

Dios ordena a Moisés hacer un censo de
los israelitas y dar a cada tribu

un ]ugaf para acampar
Nimeros 1,2

Sirat israelin Egipto cajc cutar bin
siwjacro. Siwyat bar isti jat Moisés quin
wajacro. Ima ruw umd usar Sirat Moisés
quin wajacro:

—Bahatan Aardn jor israelin bahnac
sahwuwi. Jacob isti wacj bomcar ey, Jacob
isti wacj bomcar ey, Jacob isti wacj bomcar
ey, asir ey, bahnac sahwataro. Sahwuyat
serin ajqui bahnac cuihsuwi, -wajacro-.
Jacob isti wacj bomcara sahwun ac cara
cacataro. Ey bomcar ey, isti ey sara
dbisti, isti ey sara ubisti cacataro. Etat
Sirat rehra cacatatara Moisés quin
ehcujacro. Ehcuyat Moisesat cajacro.
Cdcayat éyinatan Moisés cuitara israelin
bahndc sécuajacro. Secuar Rueben bdmcara
cat, Simedn bdomcara cat, Judd bdmcara cat,
Isacar bomcara cat, Zabuldn bémcara cat,
José wacjan Efrain bdmcara cat, José wacjan
Manasés bomcara cat, Benjamin bdmcara cat,
Dan bdomcara cat, Aser bomcara cat, Gad
bémcara cat, Neftali bomcara cat
sahwujacro. Bara viente anos wisturur eyra
sérinra bahnac sahwujacro. Ajcan bahnac
cuihsujacro. Levi bomcatra sahwutiro.
Sahwir 1titan serin seis cientos tres mil,
quiniento cincuentacuano.

Etat Sirat Moisés quin wajacro:

—Israelin acubar beya rabar, tan jaca
rabar as ruwa uma ubach tuwi, -wajacro-.
Uway oy ubach bahnac tuwi. As ruw uma
ubach rdracat uway bahnac tuwi, -wajacro-.
As ubach tuwyat quératan rahs raquic wihar
chawi, Judainay cat as querat cac camar

rahs raquic wihar tuwdtaro. Isacarinay
cat, Zabuldoninay cat as querat cac camar
tuwataro, -wajacro-. Sicor cajc isti itay
suca béyinan éyinan ibtu beydtaro. As
ubach yira cat Ruebenan cat, Simeonin cat,
Gadin cat itataro. Uwa cajc isti itay suca
becayat eyin Judain, Isacarin, Zabulonin
bey questocan beydtaro. As ruw umd ubach
rahs rauwi wihar Efainin cat, Manasésin
cat, Benjaminin cat itataro. Cajc isti
suca bicayat bawoyra eyin beydtaro. As
ubach yir wihar Danin cat, Aserin cat,
Neftalein cat itataro. Cajc isti suca
bicayat éyinan bahnacan questoc beyéataro,
wajacro.

Dios escoge a la tribu de Levi para
ayudar a los sacerdotes
Nimeros 3-4, 8

Israelin cajc Egipto bin wa béjecan
Sirat egiptoin questmat bahnidc tiwjacro.
Cuatan israelinay questmatra isti yaltiro.
Yauti cuacayatrun Sirat wajacro:

—Questmat bahnaquin as acwan ajquira
wacawi, wajacro.

Sirat Egipto cuitar eyta wajdc cuara
Sinai cubar cuitar wajacro:

—Aha yahncutra questmat bahnaquin -as ac
ajgquira chati cuat Levi bdomcaran eyran
bahnaquin as acwan wacawi, wajacro.

Levi bomcaran Levitin auwuro. Moisés
cat, Aardn cat Levi bomcaracuano.

Sirat wajacro:

—Levitinat Aardn cuitara yajcataro.
Cahujin sacerdotin cat cuitara yajcataro.
As racar wiquintara sacerdote imat
wicataro. Levitinat bitdach wicajatro.
Israelin cajc isti cuit cun suca bicayat,
Levitinat Sir ruw umd ubach quiwataro.
Quiwir cara Levitinat yehwir beyataro.

Mesa cat bahnac yehw beyataro. Ruwa wahnin
yera acara cat yehw beyataro. VYehw beya
rabar érara car ityat, Sir ruw umia usi
sicor ay orataro. Tuwataro, wajacro.

Levi sasan cuisa bayro. Isti ajca
Gersdncuano. Isti ajca Cdatcuano. Isti
ajca Meraricuano. Moisés cat, Aardn cat
Coat bémcatro. Sacereddtein bahnaquin Coat
bomcaracuano. Eyta cuara Coat bdmcara
cahujin cat chero. Israelin suca bicayat,
éyinat Sir cajon cat beyataro. Mesa cat,
oca teba cat, inan ay bi wahnin mesa cat

bahnac beydtaro. Sir ruw umd usar ey cat
bahnac beyataro, Coat bémcarinat. Gerson
bomcarinat wiricas Sir usi riUracat rujaquey
bahndc beyataro. Ruw umi cat beyataro,
-wajacro-.

ﬂr‘\\\ -

-

'Jacob sasa ucasi cuitar bucaycuano.
Eyin bomcar carinat carro mula Sir wijacro.

Teray wijacro. Carro mula beyin vaca cat

wijacro. Sir ruw um usi ey cuitar beyin
wijacro. Wicayat Moisesat sicor Merari
bomcarin at icara wijacro. Tabla beyin
bacdy wijacro. Tabla sinaran abayro.
Gershon bdmcarin cat bucdy wijacro.
Wiricasa beyin acu ey wijacro. Coat
bomcarinra carro mula witiro. Sir cajén
cat Sir ac ajquira chajacan eyan ayan
cuitro. Eya carro mula sicatra bitach
chacajatro. Ayan cuit vacat cat eyra
bitach béyajatro. Uwat witira simcuara

cuistoc cuit beyataro. Mesa cat, oca teba

cat, inan ay bi wahnin mesa cat, ruwa

wahnin yera acara cat witira simcuara ocor

beyataro, wajacro.

Sirat Levitin caquir Moisés quin
wajacro:
—Levitin as ac ajquira chaquin

sucdataro. Rih cuic cuic chacataro. Sibar

anara cat bahnédc tuwataro. Oya cat
sucuataro. Vaca sera cat yauwataro.

Ubisti as rdcari wiquin yauwataro. Isti

as

tdyara yajaqui tunin yauwataro, -wajacro-.

Levitinan as ac ajquira chaquin ac eyta
yajcataro, wajacro, Sirat Moisés quin.

Levitin Sir ruw uma usi intac rurucut
jtchacro. Sir dbachan Levitin jian uw
ubach tasara itchacro. Moisés cat, Aardn
cat, sacerdotein cat rahs raquic wihar Sir
usi querat acatara intac itchacro. Coat
isti bomcarin rahs rauwi wihar itchacro.
Gershon bomcarin yira wihar itchacro.
Merari bomcarin isti yira rahr owar
itchacro, Sir ubach obiri yajquin ac.

Dios instruye a Moisés sobre el voto de
los nazareos
Numeros 6

Sirat Moisés quin wajacro:
—Rehrinatan as acwan ima ajquira
chaquin séhwayat bach yacataro. Sératara,
chauwictara as acu ajauira chaquin séhwayat
bach yacdtaro. Bita ac ajquira chaquintara

bach yacataro. Ajquira chaquin waqui
yahncutra bach yacataro. Bach yacayat
chistara ub bacu eyra yahjatro. Chistara
ubi cat yayajatro. Cuis anara cat
tuwajatro. Chein intac cat bitach
sauwajatro. Ab cat yaritara, tet cat

44

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



yaritara, chit cat yaritara, rab cat
yaritara, choch cat yaritara ey intacra
bitach sauwajatro, -wajacro-. Bita ac Sir
acwan ajquira chaquin wac bahcayatan chein
intac sauwajatro. Eyta cudcayat bah owara
uw yaryatan bahatan bach bar ahwataro.

Bach ahwyatan cucui cuanyat cuis anari cat,
canari cat bahnac tuwétaro. Tuwir bucoy

bach cdtotaro. Récaji bita ac Sir ac
ajquira chaquin wac bahjactara bucoy cat
eyta yacataro. Bahnyatrun ruwa bav bin
orac bi rocataro. Recaram Sir racari
wiquin obas sera rocataro. Bucoyin Sir
tdyara tunin obas chaunin rocataro. Bawoy
Sir racari wiquin owara yayina obas sera
cat, ban cat, bacua cat rocataro. Roaquir
yauwir sacerddteat Sir wicataro. Etat Sir
ubach querat cac camar ajquira chajaquinay
cuis anarda bahndc tuwataro. Tuwir oca sara

bahnac wahnataro. Sir wiquin ey ruwa
arcitara wahnataro. Sir wiquin owara yayin
obas sera cuistoca anataro. Anir
sacerdoteat ajquira chajac bijiyan at icar
wicataro. Ban emara wicataro. Wicayat Sir
wiquin ajquira chajac eyinatra sicor
sacerdote wicataro. Wicayat ajc sara
sacerdéteat Sir wicataro, -wajacro-. Etara
cat aquir chajac eyinatra tdancara cat,
bajit taquic wihar rehnar cat sacerdote
wicataro. Ruwa bahndc wiquir-Sir ac
ajquira chaquin bach bar bahnataro. Bach
bahnyat sicor chistara ub bacua bar
yahtaro.

Rehrat Sir quin "asan bah ac ajquira
jaquin" wacayat eyta yacataro. Eyta ir
bareyra Sir ub cahmora ay bar yacataro.
Eyta cuara wiwaraquinat eyta wac bahcayat
ratara, tetatara ajc wati cuacayat bach
bitach yacajatro, tetat ajc wati, raat ajc
wati. Eyta cuacayat Sirat wiwarac
tewjaquey séhwati chacayquira. Sicor ay
jacayquira. Raat cat, tetat cat ajc chin
jdcayat wiwarac eyra cat Sir acu ajquira
bar chacataro. Eyta ir bareyra Sir ub
cahmora ay bar yacataro.

Los israelitas salen del Sinai, rumbo a
Canaan
Numeros 9:15-10:36

Sir ruwa uma ubach tuwir car ricara
cuit bowaramat ruhjacro. Chécara cuit Sir
ruwa uma ubach arcitara ocan wan anjacro.
Cuanmi cuit, cuanmi cuit ricara eyta
ruhjacro. Chéycara ocan wan eyta anjacro.
Bowaram eyan biti im eyta chacayat
israélinat cat érara biti itchacro. Sirat
Moisés quin eyta itin ehcujacro. Sirat
israelin cajc Egipto bin siwyat bar isti
jat israélinat Sir ruwa uma ubach tuwjacro.
Tuwir cara sihy6r bucoy rauwir ucasi bucay
cuanyat bowarama ajc sara bijacro. Sir usi
ruhcti ajc sara bijacro. Bowarama ajc sara
bicayat, israelin cat ajc sara béjecro.
Juda bémcarin, Isacar bdmcarin, Zabulén
bomcarin éyinan cahmor béjecro. Bécayat
levitin eyin questoc béjecro. Sir ruwa uma
ubach tabla sicor bahnac uquir quiwir
béjecro. Wiricasa cat yehwir béjecro.

Eyin questéc Rubén bdmcarin cat, Simeodn
bémcarin cat, Gad bémcarin cat bahnac
béjecro. Eyin questoc levitin cahujin
béjecro. Sir Gsara bin bahndc secuara yehw

béjecro. Levitin cahmor béjecan cucayatan
tabla cat, wiricasa sicor oOrojocro. Sir
ruw uma ubach sicor bar tuwjacro.
Cahujinra Sir usar bin bahndc si cuti cuat
sicor tuwjacro. Eyin cucayat ey sara
chaquin ac sicor bahnac bar o6rojocro. Eyin
questoc Efrain bdmcarin cat, Manasés
bomcarin cat, Benjamin bdomcarin cat
béjecro. Bahnadc ubara ocoran Dan bomcarin
cat, Aser bdmcarin cat, Neftali bdmcarin
cat béjecro.

Sir cajonan cahmor béjecro. Uwan ey
questoc béjecro. Sir bdwarama eyin cahmor
bijacro, birara beyatara ehcun acu.

Dos veces los israelitas se quejan
contra Dios
Numeros 11

Riy isti israélinat rahra, rahra
conajacro:

—Sirat is abay ruhwuro. Yarji ruhwuro.
Cuit ruhwuro, cuayara conajacro.

Sirat eyta rahcuir israelin ac bar
tirjacro. Turir oca cuacir bin dyjacro.
Oca ayir uway dbachan quir bin bo

wahnajacro. Eyta wahnyatan israelinat
Moisés quin conajacro. Conyat Moisesat Sir
quin conajacro:

—Siru, Tetld, is sehna reht behmat oqui
tiwi, wajacro.

Moisesat conyat Sirat oca tiwjacro.

Ri isti israélinat rahra, rahra
tewjacro.

—Isra ruwa batro. Isan ruwa racatro.
Egipto cajc cutar isat rih ruwa yajacro.
Rih ruwa bita ya cun isatan eyta yajacro,
-wajacro-. Erara rih ruwa tayara batro.
Uctara wan cat, cebolla cat, ajo cat
yajacro, Eqgipto cajc cutara. Ahra usatra
manna etac yacaro, -wajacro-. Manna
yadcayatra is bar séojacro, wajacro. Rahra
rahra eyta tewjacro.

Manna Sirat cuacidr bin ayjacro. Manna
cucuan cuas binan wanro. Cuan isti, cuan

isti ic icar quiu cuanjacro. Israélinat ey

abjacro. Abir sucua ac tajacro. Sucuir
cuijacro. Banir cat wahnajacro. Masir cat
wahnajacro, yayin acu. Israélinat rahra,
rahra "manna yacayatra bar séojacro," eyta
tewjacro. Eyta tew sacayatan Moisésatan
bar rahjacro. Uwat rahra rahra eyta tewyat
Moisesat rahcuir cue rehjecro. Moisesat
jtit, Sirat israelin acu bar tdrjacro.

Etat cue rehjecro. Cue rehquir Sir quin
wajacro:

—;Bahat as bitan ruhwuqui? ¢(Bahan as
ac bitan turyi? -wajacro-. Uch uwa Obiri
yacayat as bar séojacro. Bitach 6biri
yacajatro. As bar séojacro, -wajacro-."
Ajat éyinra chdtiro. As eyin abi batro.
Siru, ¢as bitan cacyi? ¢Israelin
buwachcuaran wan beyin bitédn cacyi?
-wajacro-. (Bah cajc wiquin wac bahjacan
ey cuit beyin acu as bitan cacyi?
-wajacro-. Eyinatra ruwa yayinra ajat
biscani istajatro. Eyinat ruwa racara
conro. Ruhwira cat ruhwuti jawi. As
bahnac bo yauwi. Uchta jaw ruhwuti jawi,
wajacro, Moisesat Sir quin.

Etat Sirat wajacro:

—Werjayin, carin ucasi cucuil sécuawi.
Secuar as ruw uma ubach usi rowi. Roquir

bah rabir yinwi, -wajacro-. Ajcmara cat
érara cunro. Eyin owara teway cunro. Ajat
bahan as ajcan camran cuit bar wijacro,
-wajacro-. Eyin quin tewir ajat as ajcan
camran bah urd sara cahujir siinro. Siir
catrun eyin ur icara chaquinro. Etata
bahatdn israelin 6biri yacayat éyinat bah
cuitara ub anataro. Bah istitra yac
dytiro. Eyin owara yacataro, -wajacro-.
Etara cat wajacro:

'Israelin sucuay aywi, -wajacro-, ruwa
yayin cahmor. Cuanmit ruwa yayataro.
"Ruwa racara ba conqui Sirat rahjacro,"
wawi. Cajc Egipto cuitaran ira cat, ruwa
cat ayro, -wajacro-. Eyta waqui cat Sirat
rahjacro. Ahran Sirat ba ruwa bar
wicayquira, -wajacro-. Ruwa bari yayataro.
Cuanmi cuit, cuanmi cui, cuanmi cuit,
cuanmi cuit, sihyér isti yayataro.
Ydcajarehtan ruwat bar seowdtaro.
Cuacuariri cuit si yaydtaro, wawi. Bahatan
eyta wawi, israelin quin. Israelin eyta
conic bijira eyta yayataro, -wajacro-. As
quehsi reht eyta yayataro, wajacro, Sirat.

Sirat eyta wacayat Moisesat Sir quin
wajacro:

—Usara israelin seis cientos milcuano.

Bitac ricay batro. Sihydr isti ac ruwa
yayin birara bitdch istajatro. Vacara
tihrajatro. Obas cat tihrajatro. Rih ruwa
cat bahnac cat tihrajatro, wajacro, Sir
quin.

Sirat wajacro:

—Ajat icri yacajatrum batro. Ajatram
bahnac bari yacataro. Ruwa cat bar
tihrataro. Bahat wahituwi, wajacro.

Sirat eyta wacayat, Moisesat uw quin
ehcujacro. Etat carin werjayin ucasi cucui
sécuajacro. Sir ubach watar sécuajacro.
Secuar Siran bowarama tdasara rajacro.

Sirat Moisés jor tewjacro. Tewir Sirat

ajcan camran Moisés ur icar uquir carin ur
icara chdjacro. Sir ajcan camran eyin ur
icara chacayat éyinatan Sir chihta
béquininan wan tewjacro.

Etatan Siratan séroan ayjacro. Sero
tdsara ruscara cuit yujacro. VYacura cuit
bin suca rajacro. Rican cuanti sahwajar
bin yujacro. Uw quemir cat yujacro. Uw
ruhrum awat acubara cat yujacro. VYuyatan
uwat riscara cacay béjecro. Ey ricara cat
cajacro. Chéycara cat cajacro. Cuanmi
cuit cat ruwa cajacro. Caquir }auwaniran
ow sara chajacro. Istiyat owa cincuenta,
istiyat owa cincuenta, istiyat owa
cincuenta cajacro. Bahnaquinat eyta
cajacro. Cahujinatra bar cuit cdjacro.
Caquir ruwa iwujacro. Iwitrun ruwa
yajacro. Ruwan yarjiro. Anto ruwa bahnac
yaya tihrti Sira israelin ac bar turjacro.
Turitrun resta ayjacro. Resta ayat uwan
séhwanar tinjacro. Tinyat érara ruhjacro.
Ruw buhnari bin bar ruhjacro.

Maria y Aardén murmuran contra Moisés
Nimeros 12

Sirat riscara ayir biray bar cuanyat
Aaronat Maria jor Moisés riojocro. Maria
Moisés chitcuano. Moisesat wiya yehwi
chitat rdacari bdr bi ques icara riojocro.
Etara cat Aaronat Maria jor wajacro:

—Sirat istandc bin quinora ima chihta
ehclitiro. Moisés quen cat, is quen cat
ehcujacro. Eyta bira is urdn Moisés urda im
éytaro. 1Is cat carin cuitro. Moisés
chihtad is chihta cuitra batro, wajacro.
Eyta waqui cuar, cuayir tewjacro.

Mariat Aardon quen eyta wacayat, Sirat
cat bar rahjacro. Eyta waquic rahcuir
Sirat Moisés cat, Aardn cat, Maria cat
chijacro. Sir im usi chijacro. Sirat
chicayat eyin Sir ruw uma ubach tuwjaquey
usi cun béjecro. Cur Sir cat bowarama

tebir ey sara wijacro. Wiquir car wajacro:
—Aaréonu, Mariu.

Sirat chicayat, Aardn, Maria jor cui
yinjacro. Yinyat Sirat Aar6n quen, Maria
quen wajacro:

—Ajat Moisés cajacro. Israelin cara
chaquin cajacro. Ajat Moisés ajcan rahra
tas tas tewro. Moisés chor tuni tewro.
Moisésatra as bitaratara bar itchacro.
Moisés ocotra ay batra wati jawi. Moisés
cahm icara rioti jawi, wajacro.

Sirat Aardn cat, Maria cat eyta
tecuajacro. Tecuar turir bijacro. Sir
bicayat, bowarama cat Sir ruwa uma ubach
tuwjaquey arara bin cat béjecro. Tecuay
bdhcayat Maria ojcan sibaran bahndc ruscuan
abay cuijacro. Bar ohna bican wan
rehjecro. Bahnac bar cuasojocro. Aaronat
Maria bar ohnajac itchacro. Aaronat eyta
istir Moisés quen wajacro:

—Uchtara tecua ayti jawi, -wajacro-.
Uma suri ohnin restara ayti jawi,
conajacro, Moisés quen.

—Conyat Moisesat Sir quen conajacro.

—Siru, Maria sicor tan jawi, wajacro.

Moisesat conyat, Sirat Maria sicor bar
tan jajacro. Eyta tan jaqui cuara, sicor
uw bar cuit cucui ac itay ayjacro.

Los israelitas mandan a doce espias
a Canaan
Numeros 13-14

Cucui cuanyat Maria sicor uw owar
itay rajacro. Wicayetrun israelin suca
bijacro. Paran itay suca bijacro. Cur
érara itchacro. Pardn ityat Sirat Moisés
quin wajacro:

—Jacob wacja bomcar caran istiay
ubisti, istiay ubisti cawi, -wajacro-.
Ucasi cuitar bucay cawi. Caquir cajc
Canaan uron ac istin ac aywi, -wajacro-.
Ajat cajc Canaan wiquin wac bahjaquey uron
ac, istin ac aywi, wajacro, Sirat Moisés
quin.

Sirat eyta waquir Moisesat Rubén
bomcara Samida cajacro. Simedn bémcara
Safat cajacro. Juda bdmcara Caleb
cajacro. Isacar bomcara Igal cat, Efrain
bomcara Oseas cat cajacro. Caquir Moisesat
Oseas ajca tehmojocro. Ajca Josué
chajacro. Benjamin bomcara Palti cat,
Zabulon bomcara Gadiel cat, José bdmcaran
Manasés bomcaran Gadi cat cajacro. Dan
bomcaran Amiel cat, Aser bodmcaran Setur
cat, Neftali boémcaran Nahbi cat, Gad

-~ A 4
bomcaran Geuel cat cajacro. Caquir eyin

quin Moisesat wajacro:

—Cajc bitaratara wahitay béowi. Ira ay
yehnatatara yéhnajartara bat ey ftuwi,
-wajacro-. Uw éyinan bitaratara, cuisa
bitatara chihchitara, chihchi bartara ey
wahitay béowi. Sicor roca rabar cat
chistara uba ji rowi, wajacro.

Moisesat eyta waquir ayat béjecro.
Beyar ucasi bacay cuanjacro. Cajc cat, uw
cat eyta dUrojocro. Chistara uba cat ehsur
rojocro. Chistara uba sinaran abay
cuacayat serin bucay binat rojocro. Caruc
simcuara ocor rojocro. Sicor israelin
quin behquir chistara uba ehcujacro.

Moisés quin wajacro:

—Isat cajc ititan ayro. Cajc eyran ir
acwan ehchiro. Ira ay yehnro. Isat
chistara ub rojoqui wahituwi. Ehchiro,
-wajacro-. Cajcan eyan ehchi cuaran uw
tecan abayro, -wajacro-. Rasa cumac bi
cuitar itro. Rasan rdrucut quer cat
yajacro. Cahujinra rauti ac yajacro.

Etara cat uw cumacan cuit bi bdémcaran
ératro. Erara uwa cumacan cuitro, wajacro.
Uroquin ucasi binat Moisés quin eyta
wajacro.

Ucasi binat Moisés quin eyta wajac
cuara, isti uroquibat Calabat wajacro:

—Bar jaw. Cajca Canadn siway bar jaw,
récaji. Isat Canaan cajc cutar itquin
édyinan blrabar yacataro, wajacro.

Calebat eyta wacayat cahujinat
wajacro:

—Batro. Is chihchira tanaqui batro.
Eyinat isra bdrabari yacataro. Canaan cajc
cutar itquinan chihjicran cuitro. Tecan
tanacro, wajacro, Moisés quin.

Etara cat uroquin cahujinat sdcuara
tewjacro:

—Canaan cajc cutar uwat bahnacat yayin
ira tihrajatro, -wajacro-. Canadn itquinan
uwan cuimaquinan cuitro. Istiyan enaran
cudntiro. Eyin écsatra isra surit enara
etac binro, wajacro. Eyta sdcuara
sinjacro.

Israelinat eyta rahcuir che wansarac
6jocro. Rahra, rahra Moisés riya, Aarodn
riya uchta tewjacro:

—~Isra Egipto cajc cut itata roti bin
yajacro, -wajacro-. Is érara sacata bin
yajacro. Isa cajc Canaan bec cun batro.
Usara sacat cat yarsa sacataro. Is ératra
bec cun batro, -wajacro-. Isra Canaan uwa
owatra tecua cun batro, wajacro.

Israélinat rahra, rahra eyta tewjacro. Is
sicor Egipto béyina cara cacataro, wajacro.

Etat Aaron cat, Moisés cat israelin
cac camar chon cut chihrjacro. Josué cat,

Caleb cat Canadn cajc uroy béjequin bucay
binat cue rehjecro. Cue rehquir uw cac
camar éyinat oya rachjacro. Oya rachir
wajacro:

—Isat cat Canaan cajc itchacro.
Ititan, cajcan ehchiro. Siran is owara ay
chidcayat isan Sirat érara beyataro,
-wajacro-. Sirat ey cajc ay bi is
wicataro, -wajacro-. Sitra quehsuti jawi,
-wajacro-. Sir chihta wacati cawi,
-wajacro-. Canadn uw cahmora ayui cat
rehti jawi, -wajacro-. Isat eyin birabar
yacataro, -wajacro-. Siran is owatro,
-wajacro-. Is Siratan eyin sirir eyra
birabari yacataro. Eyta bira Canaan uwa
cahmotra roti jawi, wajacro. Josueat cat,
Calebat cat éyinat israelin quin eyta
wajacro.

Eyta wacayat israelinat Josué cat,
Caleb cat tiwin wajacro. Eyta waquir,
tiwin yinjacro. Tiwin yinyat Sir oca tebir
sara wijacro. Ruw uma ubach tuwjac
arcutara wijacro. Wicayat uwat itchacro.
Istitrun Josuein sicor tiwti chajacro.

Etar Sirat Moisés quin wajacro:

—Uch uwat as uni wajac séhwatiro. Cajc
Canaan wiquin séhwatiro. Ajat éyinan
Egipto ji bin anara siwjacro. Yacur eyin
ubot wajacro. Eyin réhquiramra eyta ay
obiri yajac cuara, ahra éyinat ajc sara
obiri yaquinra séhwatiro. -wajacro-.

Ajat israelin bahnac sacan ac resta ayinro.
Resta ayir bahnac sacanro, -wajacro-. Ajat
israelin tiwyat bah as uw cohtin rehcataro.
Bah bomcar eyan as uw rehcataro, wajacro,
Sirat Moisés quin.

Sirat eyta wajac cuara, Moisesat
wajacro:

—Siru, bahat israelin Egiptoin anara
siwjacro. Behmat siwjacro, -wajacro-.

Ahra israelin tiwti jawi, -wajacro-.
Tiwyera Egipto uwat rahra, rahra wacétaro,
"Bahat israelin acubar tiwin bejecro,"
wacataro. Bahat israelin tiwyera uwat

sihwataro, "Israel Sirat Canaan uwa bidrabar
yacajatro," sihwataro. Siru, ajat bah quin
conro. Israelin cuitar conro. Israelinra
tiwti jawi. Ay bari yajaquey sicor ay
jawi, -wajacro-. Bucoy, bucoy ay bari
yajacan bahatdn sicor ay jajacro. Aha cat
ay jawi, wajacro, Moisesat.

Eyta wacayat Sirat Moisés quin
wajacro:

—Thyd, éytatara ajat tiwtiro,
-wajacro-. Sicor ay jaquinro. Ay jaquin
cuara, uwan bahnaquin Canaan cajc cutar rau
dytiro. Eyinatan ajat ay yajac itchacro.
Eyta cuara, bucoy, bucoy éyinat as chihta
cidtiro. As tequir chijacro. As chihta
cati binat, as ajc wacajac binat cajc
Canaan rauwajatro. Bihtin aha itquinra
bahndc tinic yiror ajat Caleb érara
béyinro. Caleb bémcaran érara itinro,
-wajacro-. Cuanmitrun sicor acubar béowi,
wajacro, Sirat Moisés quin.

Etat Sirat Aardn quin wajacro:

—Israelinat bucoy, bucoy as ocor ay bar
tewjacan ajcmarat bar rahjacro, -wajacro-.
Eyinat wacuayri, "Is bar séojacro. Isa
sicor Egipto cun béyinro," wacuayri. Eyta
tewan ajcmarat bar rahjacro. Bucoyan,

bucoyan as tec chijacro, -wajacro-. Acubar
tinin chijacro. 1Ihyi, éytatara bihtin
bahnaquin &cubar bar tinayqueyra. Baran
ucasi bacay acubar itataro. Erara ityat
bihtinra semar, semar bahnac sécataro.
Canain cajc cut rauti tindtaro. Baatan ay
bari yajacan bara ucasi bacay ac tunataro.
Bahnac tinic yiror Caleb cat, Josué cat
yarti rauwataro, wajacro, Sirat Aardn quin.

Etat Moisesat Sirat wajaquey israelin
quin bahnac ehcujacro. Ehcuyata israelinra
cuechi rehjecro. Cue rehquir cuanmi

cuitrun imara Canaan cajc beyin wajacro.
Eyta wacayat, Moisesat wajacro:

—Ahra beti jawi. Ahra Sirat ajc
watiro. Siratan acubara itin wajacro. Ba
béyera ba owatra Sira bitiro, -wajacro-.
Ba béyera ba owatra Sitra biti cuacayat
bara Canaan uwat blUrabar yacataro, wajacro,
Moisesat isrealin quin.

Moisesat "beti jawi" wajac cuara
israélinat Moisés chihta cati bar béjecro.
Moisés cat beti, Sir cajon cat béoti imara
béjecro. Cucdyatan Canaan uwat israelin
birabar yajacro. Blurabar yacayat sicor

dyjacro.

Coré, Datidn y Abiram se rebelan
contra Dios
Nimeros 16, 17

Ser ajca Coréat Moisés chihta cati
séhwajacro. Coré Moisés characuano.
Levincuano. Coréat Moisés chihta riya cati
wacan séhwajacro. Datan cat, Abiram cat
Moisés riya waca ten sihwajacro. Eyin
Rubén bémcaracuano. Coré cat, Datdn cat,
Abiram cat Moisés chihta cati séhwayat eyin

owara serin dos cientos cincuenta
sécuajacro. Secuar Moisés quin béhjecro.
Aardon cat ésatro. Cur wajacro:

—Bahatan séhwatan, behman caran tanac
séhwaro. Ba eytach batro. 1Is catum
cdrinan ba jor owararo, -wajacro-. Sirat
is cat cajacro. Is bahnaquin cajacro. Bah
behm istitra Siray batro. 1Is cat Sirayro,
wacuayra, Moisés quin.

Etat Moisesat wajacro:

—Cuanmit chicrijata Sir imat is quin
ehcway wicayquira. Bian imaytara
ehcwayquira. Ruw eya rehratan bar
wahndtatara, Sir wiquin acu cuanmit ehcway
wicdyquira, wajacro.

Moisesat Coré quin wajacro:

—Sirat ba cat cajacro. Sacerdote
cuitar yaquin cdjacro. Sir ruw umd ubach
cajc isti bécaro. Bécayat Usara bin bat
mesa cat, Sir cajon cat, oca teba cat beyin
cdjacro. Baat ey beyataro. Etan yacataro,
-wajacro-. Bah sacerdote yehnti jawi.
Sirat bah sacerdote yehninra catiro,
-wajacro-. Aardn ur ayro. Aardn rioti
jawi, -wajacro-. Batra Sir chihtara
catiro. Sir ajc rahtiro.

Eyta waquir Moisesat Datan cat, Abiram
cat chijacro. Chicayat Datan cat, Abiram
cat Moisés chihtd catiro. Bétiro. Beti
Moisés quin chihtd dyjacro:

—Isra bah quino be cun batro. Isra
béyajatro, -wajacro, Moisés quin-. Bahat
is quin wacarora; "Bar jaw cajc ayan cuit
cutar itay beyinro." wacarora. Eyta wajac
cuara is uch cajc cuta rojocro. VUsara rih
batro. Buro caturo. Is bar sacataro.

Isra bah quin be cuni batro, -wajacro-.
Isat bah chihtd caca bdreyra, wajacro,
Moisés quin.

Eyta wacayat Moisés bar tidrjacro.
Turir Sir quin wajacro:

—Eyinat bah quin rdcari wicayetan bahat
cati jawi, wajacro, Sir quin.

Etara cat Moisesat Coré quin wajacro:

—Cuanmit sécuawi. Bah cat as chihta
cati bin behmdr owara sécuawi, -wajacro,
Coré quin-. Sir ruw umd ubach watara
sécuawi. Sécuayat inan ehchi bin wahnin
acu yera soya rowi. Ser istiyat cat, ser
istiydt cat, ser istiyat bahnaquinat yera
soya si rocataro. Bahnagquinat inan ay bin
esar chaquir rowi, -wajacro-. Aaronat cat
eyta rocayquira. Roquir, Aaronay cat

Corein serin dos cinentos cincuenta binay
yera soya owara chacataro. Sir ca cam sara
chacataro. Eyta chacayat Sirat bi
cacatatara imatan itchacdyquira, -wajacro-.
Cuanmit wahitdy rowi, -wajacro-. Sirat bay
cacataitara, Aaronay cacataitara ey wahitay
rowi. Sirat biinay caquitara eyat Sir
wiquin ruwa wahnataro. Cahujinat
wahnajatro, wajacro, Moisesat Coré quin.

Cuanmi cuit Coré cat, Aarédn cat serin
dos cientos cincuenta cat béhjecro. Inan
ehchi bi wahnin yera soya cat béhjecro.
Behquir érara chajacro. Chacayat Sirat
Coré acu, serin dos cientos cincuenta ac
tirjacro. Turir Sirat Moisés quin wajacro.
Uw quin ehcin ac wajacro:

—Coré usi intacra beti jawi. Datan usi
intacra beti jawi, -wajacro-. Abiram usi
intacra beti jawi, wajacro.

Sirat eyta waquir Moisesat uw quin
quinir wajacro:

—~Datanin, Abiramin ubach watatra roti
jawi. Uw éyinra ur ay batro, -wajacro-.
Eyin oya cat catoti jawi, wajacro.

Eyta rahcyatan uwa ajquira chajacro.
Uw ajquir chacayat Sirat ica cac ey bar
awijacro. Sir ajc cutar iqui iyarat bar

yajacro. Sirat ica cac ey awuyat Coré cat,
Datan cat, Abiram cat iyarat bar chiw
téjecro. Ey cayin cat cajc war sara yau
téjecro. Bar sacajacro. Iwaquinan ey usi
intac yinjaquin cat ey icar bar sacajacro.
Coreay cat, Datanay cat, Abiramay cat ey
sara bahnac bar chiw téjecro. Eyinan ey
sara chiw ter car, Sirat cajc sicor bahnac
anjacro. Sicor jajacro. Cahujinan ay wini
rehjecro. Ehuratan bitac cohtiro. Ayat
icuat chajin quinjacro.

Etat cat Sirat oca cuacir bin ayjacro.
Oca ayir cuitar serin dos ciento cincuenta
wahna téjecro. Bahnaquin sédcajacro. Inan
ay bi rojoquinan sacajacro. Sirat eyin
catiro. Aarédn cajacro.

Sirat cajqui awur oca ayir cuanmi cuit
israelinat Moisés quin, Aardon quin wajacro:

—Ba chihta cuit Sirat uw sacajacro. Ba
oquis rehcaro, wajacro, Moisés quin.

Israelinat eyta tewjaquin rahcuir Sir
tdrjacro. Uw bahndc tiwin séhwajacro.
Sirat uw eyta tiway yehnyat Moisesat Aarodn
quin wajacro:

—Uw bahnac sacati ac inan ay bi Sir
racari wiquin wahnwi. Wahnyat inan ay bi
uw tasara béowi, -wajacro-. Inan ay bi Sir

wiquin wahnyat Sirat bar istataro. Istir
uw bahnacra sac ayti bar etata oraro,
wajacro, Aardn quin,

Aaronat Moisés chihta cajacro. Caquir
uw tdsara béjecro. 1Inan ay bi wahna rabar
béjecro. Etata Sirat bar etchacro.

Bahnacra tiwtiro. Eyta cuar anto etuti
cudcayat uw catorce mil sacajacro.

Etat Sirat Moisés quin wajacro:
—Jacob wacj isti bomcarinat cat, wacj

isti bomcarinat cat, teca rocataro. Teca
cuitar ey carin ajca cuihsuwi. Levi
bomcarin teca cuitar Aardn ajca cuisuwi,
-wajacro-. Israelin quin eyta wawi. Uwat
teca rocayat teca as dsara chawi. Cucuan
ayan cuit bi sicara chawi, -wajacro-. Ey

sara chacayat ajat tec isti asir yehn
dyinro. Cuat cahujira asir yehn aytiro,
-wajacro-. Tec rojoqui ocor asir yéhnyatan
ey tec rojoquib eyan sacerdote yehnin
cajacro. Tecan cahujinayra asir yehnti
éyinra sacerdote yehnin cdtiro, wajacro,
Sirat Moisés quin.

Sirat eyta wacayat Moisesat uw quin
wajacro:

Teca rowi. Ucasi cuitar bucay rowi,
-wajacro-. Jacob wacj isti bomcarin, wacj
isti bomcarin teca cutara cara ajc
cuihsuwi, wajacro.

Moisesat "teca rowi" wacayat Jacob
bomcarin car istiyat, car istiyat cat teca
rojocro. Aaronat cat teca rojocro.
Rocayat Moisesat tecan bahnacan Sir Gsara
chajacro. Cucuan ayan cuit bi sicara
chajacro. Chaquir cuanmi cuit wahitay
bijacro. Wahitdy cur ititan Aardn teca
asir bari yehnjacro. Asir yehnar caran bar
suw chajacro. Ub bar amucatru. Bar tam
rehjecro. Istir tecan bahnac sicor uw
wahitin ac béjecro. Ucasi cuitar bucay
béjecro. Bécayat uwat itit, Sirat Aardn
sacerdote yehnin cajacro. Cahujinra
catiro. Cahujinat sicor ima teca béjecro.

Aaronayra

Sir usi ch
sicara ché
chajacro.

yacajareht
waquitara"
ehcwataro.
Aaron teca
séhwataro,
acu bar ca

Moisé

Israe
Cades cuja
Itir cuara

Moisesat Sir chihta cuitar sicor
ajacro. Cucuan ayan cuit bi
jacro. Sir cajon écsara

Eyta chacayat itchareht

uwat bucoy "Sirat Aaron cati
Moisesat bucoy Aardn teca
Ehcuyat uwat itataro. Itit

ub chajacro. Eyta istir

"Sirat Aaronra sacerdote yehnin
c chdjacro," séhwataro.

s y Aaron desobedecen a Dios
Nimeros 20:1-13, 22-29

lin cajc buro catru bi cuit
cro. Cades cur érara itchacro.
rih cdatiro. Uw yahn acu cat,

ruwa yahn acu cat rih clwajatro. Rih béar
reht uwat Moisés quin conajacro:

—Moisesu, cucuat is cat, cucuat is
wacji cat, cucuat is sasa cat, cucuat is
ruwa cat, cucuat camello cat bar sacataro.
Récaji Corein owara sacata bin yajacro.
Cajc Egipto cuitar itata bin yajacro.
Usatra uch cajc cutar is bar sacataro.
Bahatwan is cdyara yajacro, -wajacro,
Moisés quin-. Cajc ay bin cuitar itay
roquin wacuayra. Eraran ira ay yehnata,
wacarora. Eyta wajdc cuara uch cajcra
éytara batro. Rih bar cuitra ira bitach
yéhnajatro, -wajacro-. Imarat yahn ac rihi
ciwajatro, wajacro, uwat Moisés quin.

Rahcuir Moisés cat, Aardn cat sico war
Sir ruw uma ubach béjecro. Querat ocor
cujacro. Cucayat Sirat wajacro:

—Bah teca caquir béowi. Caquir Aardn
owara uw bahnaquin sécuawi. Secuar eyin ca
camar ac ohni quin tewi: "Rih wiwi," wawi.
"Rih wiwi," wacayat ac ohna sara riha bar
wataro, wajacro, Sirat Moisés quin, Aardn
guin.

Sirat eyta wacayat Moisés Aaronin
owara uw sécuajacro. Ac ohna cuitar
sécuajacro. Sécuayat Moisésat eyin quin

wajacro. Tecuas cuit wajacro:

—Ba técuasan abayro, -wajacro-. Ba
yahn acu ajat rih chi cun batro. Ac ohna
quin tew cun batro. Ba técuasan abayro,
wajacro, israelin quin,

Waquir abay turjacro. Turir ac ohna
quin téwtiro. Tec cut tiw bujacro. Bucoy

bujacro. Eyta blicayatan rih bar wajacro.
Rihan to wajacro. Uw yahn acu cat, sasa
yahn acu cat, ruwa yahn acu cat, camello
yahn acu cat wajacro. Bahnaquin yahn acwan
rihan tihra wajacro. Sirat rih eyta wijac
cuara, Moisés ac tiurjacro.

Sirat Moisés quin wajacro:

—Bahatan as ajc catiro, -wajacro-. Uw
ubotan as cuitar watiro. Ac ohna quin

tewti, behma chihtd cuit turir bujacro.
Eyta cuacayat bah cat, Aardn cat uch cajc
cuitar yarataro. Anto cajc Canaidn queno
cuti yarataro. Bat as uwa cajc Canaéan
queno rauwin béyajatro, wajacro.

Sirat eyta wacayat sihyor biray bar
cuanyat Aardn yarjacro. Aardn yaryatan ima
wacjad sacerdote yehnin chajacro. Aargén
anto yarti Sirat ey sacerdote yehnin
wajacro. Aaron wacja ajca Eleazarcuano.
Eleazar sacerdote yehnajacro. -

Los israelitas se QUejan, y Dios manda
culebras para morderlos -
Nimeros 20:14-21; 21:4-9

Israelin cajc burd cutar uchicri
ityat seo itchacro. Seo bo técayatan bucoy
Sir cahm icara tewjacro. Moisés ocor
conajacro:

—1Isra Egipto cajc cuitar itata bin
yajacro. Uch cuta rih batro. Ira batro.
Manna coc cuacuara yarir rehcaro. Cajc
Egipto itata bin yajacro, wajacro, Moisés
quin.

Sir cahm icara tewyat Sirat cumoroa
rican cuit ayjacro. Ayir ricmat isti cat,
isti cat cohjocro. Ricmat cohcayata uw
sdcajacro.

Uw tinyat cahujin Moisés quin conay
wijacro. Wiquir wajacro:

—Imarat Sir cahm icara tewjacro. Ay
bara yajacro, Sir cahm icara. Bah cahm
icara tewjacro, ;waj§bro; Moisés quin-,
Ricmit is bar sicata bécaro. Bahat is
cuitar Sir ocor conwi, wajacro, Moisés
quin.

Eyta conyat Moisésat Sir quin
conajacro:

—Siru, uw ricmat bar sacata bécaro,.
-conajacro-. Bahat uw siuwi, wajacro, Sir
quin.

Etat Sirat Moisés aquin wajacro:

—Ihyd étatara yeran ricdm wan Growi.
Ricumir 6rowi. Ricdm oror cara, caruc ocor
cuacur yehw jawi, -wajacro-. Uwat wahitin
ac cuaclr chawi. Eyta cudcayatrun ricmat
cohjoc éyinat ey wahituwa, -wajacro-. Ey
wahityat sicor bar tan jacayquira, wajacro.

Eyta wacdyatan Moisesat Sir chihta
cdjacro. Ricumir wan o6rojocro. VYera
bronce cuit d6rojocro. Oror car caruc ocor

\

cuacir yehw jajacro. Uwat wahitin ac yehw
chajacro. Ricma cohjoquinat ey wahitir
cara, bar tan jajacro.

Los israelitas vencen a dos reyes
en la guerra
Nimeros 21:21-33

Itchareht bicajareht israélinat
Seh6n quin chihta dyjacro. Sehdn amorreo
cara quin uch chihta dyjacro. Sehdn quin
wajacro:

—Ba cajc cuitin tiw Canaan cajc cut
sarac béyinro, -wajacro, Sehdén aquin-. Ba
sucac ibit awat tiw béyinro. ;Isan ba cajc
cuitin tiw beyin acwan is acwan ajc
watayica? -wajacro-. Isatrum ba cajc
cuitin beyin yajc cuara isatwan bah tecua
bireyra. Béya rabara ba ira sauti béyinro.
Besi yati béyinro. Ba rihi cat yati
béyinro, wajacro, Sehdn quin.

Israélinat eyta técuati wajac cuara,
Sehdnat ajc waticuayra. Ajc wati cuatra,
ima soldota bahnaquin sécuajacro.

Amorreoin bahnac sécuajacro. Secuar
israelin tecuay rojocro. Tecuay rocayatrun
israélinat amorréoin rahr owar cat
técuajacro. Técuayatrun israélinat bidrabar
yajacro. Amorréoin tiwjacro. Amorréoin
tiwir eyin cajc cutar itchacro.

Amorreo cajc cutar itchareht
yacajareht yihnar ajc sara béjecro. Cajc
Basan cun béjecro. Basan uwa cat israelin
tecuay yinjacro. Técuayatrun Sirat
israelin quino wajacro:

—Roti jawi, -wajacro-. Ajat ba cuitar
técuanro. Ajat ba siwinro, -wajacro-.

Ajat Basan uwa ba cuitar tiwinro, wajacro,
israelin quin.

Etat técuajacro. Israelin cuitar
Basan uwian Sirat técuajacro. Sirat cuitar
técuayatrun Basan uwira bahnac chiwjacro.
Eyta cudcayetrun israélinan érara Basan
cajc cut itchacro. Basan cajqui imarayir
bar siwujacro.

E1l rey de Moab pide a Balaam maldecir
a los israelitas
Numeros 22-25; 31

Israélinat Basan uw tiw tihr car,
ajc sara béjecro. Ajc sara beyir Moabre
cajc cut itay cujacro. Moab cajc cutar rih
ajca Jordan cajc cutar itchacro. Rih
Jordan rahr owdr cajc Canaan ésatro. Cajc
Canadn rih rahr owdr itchacro. Israelin

érara ityat Moab uwa eyin cahmor ay wini
rehjecro. Israelin rican toro. Moab uwat
séhwajacro: "Israélinatra amorréoin uwi
bahndc tiw ter rojocro." Etar ayatro. "Is
tiwi cahmor ay winiru," séhwajacro. Ay
wini reht Moab carat Balacat Balaam
chijacro. Balaam cuiquibro. Cuic yaquin
chijacro. Israelin cuica cuit ruhwin ac
chijacro. Balacat Madian werjayin owar
Balaam chijacro, cuica yaquin acu. Moab
uwat Balaam quin chihtd béjecro. Ray cat
béjecro, Balaam wiquin acwan. Béyara car
wajacro:

—Israélinat is bar tiwata rehquitan is
bah quino rojocro. Israelin ruhwin acu
rojocro. (Bah cuanmit bétayica?

Waquitrun Balaamat wajacro:

—Usar camwi, -wajacro-. Chicrias
chihta ehcunro. Chéycara cuitar Sirat as
quin chihta ehcwayquira. Sirat as quin
eyta ehcuyat, chicrias ajat ba quin
ehcunro, wajacro, Moab chihtd bequib quin.

Ey chéycara cuitara Sirat Balaam quin
wiquir wajacro:

—Eyin owatra baha biti jawi, -wajacro-.
Israelin ruhwin acura biti jawi. Eyinra
ruhwuti jawi, -wajacro-. Cuica yati jawi,
-wajacro-. Ajat israelin acu ay yaquinro,
wajacro, Sirat Balaam quin.

wacayatrun, cuan racayat, Balaamat
Balac cacmin quin wajacro:

—Bara sicor behmar usi béowi. Asrum
béyajetro. Sirat ajc watiro. Cuica yaquin
ac ajc watiro, wajacro.

Eyta wacayat, sicor rojocro. Balaam
roti wijacro.

Cacminat Balaam roti cuacayatrun bucoy
Balacat cacminan rican cuit ayjacro. Carin
dyjacro. Balaam quin cuwin acu ayjacro.
Cacmin Balaam quin béjecro. Cur wajacro:

—Balacat bah chicaro, -wajacro-. Is
owara bar jawi. Bah ucay rojocro,
-wajacro-. Israelin ruhwin cuicd yaquin
chicaro. Bah cuicad cuit israelin ruhwuyat
Balacat bah acwan ay tdnataro. Ay tunyatan
caran tanac yehnataro, wajacro.

Etat Balaamat wajacro:

Sirat as ayti bitach béyajatro. Sirat
ajc wati cuacayet, ajat ba chihtd catiro.
Israelin cuica yaquin ba ray catiro. Bat
ubach isti sara raya uru tas wicayetra,

ajatra cétiro. Sirat ajc watira asra
bitach béyajatro, wajacro.

Etat beyin acu Balaamat Sir quin ajc
chijacro.. Chiir Sirat wajacro:

—~Ihyl, éytatara biwi. Bir catrun ajat
téwiya tewi, -wajacro-. Chiht istira tewti
jawi, wajacro, Sirat.

Cuan racayat, bura acu silla bar
questajacro. Bar bécaro. Questar cutar
war car bijacro. Beya rabara Sirat ey ac
tdrjacro. Turir cuacldr cacmd ibit cutar
iyjacro. Biqui ac cahm ocor cui it
dyjacro. Biqui cahmor tunjacro. Biti acu
yehn jdjacro. Burat Sir cuacir cacmat
tunqui itchacro. Eyta cuara, Balaamat
istiti rehjecro. Burat istir car, ay wini
rehquitan asanicra chi cut quin bijacro.
Bura chi cuit bicayat, Balaamat turir
bujacro. Bucayat sicor ibit wihar bijacro.
Ac cahm ocor Sir cuaclir cacmd bucoy cui
yehnjacro. Quera bucdy ta ocor uru ocor
cui yehnar tunjacro. Burat bucoy Sir
cuaclir cacma itchacro. Cuat Balaamatra
istitiru. Burat istir Sir cacim ten acat
cha jin quinjacro. Quinir burat querd uru
ocor car jin bicayatan, Balaam quéscari
quera wihari cay suc téjecro. VYara wini

suc técayatan, Balaamat bucoy turir bura
bujacro. Buquir ajc sara bijacro. Sir
cacam cat ajc sara bijacro. Uru ocor
bahnac cay tunjacro. Bequit chédjacro.

Bura bitdch béyajatro. Uru cuitar bitach
béyajar rehcayat ibit cuitar chiht bijacro.
Busutin bir Balaam abay tidrjacro. Turir
bura tec cut bujacro. Etat Sirat bura tew
ayjacro. Sir chihta cuit burat wajacro:

—¢Icrat turyi? Asan icar bay bar
bujacro. iAsan icir ocor buca?

Balaamat wajacro:

—Bah oquis uw tan sehwatan, "(Asan
cuaya? séhwaro. Bura arcutar beyin sinti,"
séhwaro, as tamo. Eyta sehwac cuara, asra
cuaya batro. As espata roti bahjacro.
Rojoquir waquitra bareyra bah bari
yauwataro, wajacro, bura quin.

Etat burat wajacro:

—Cahmor bijaqueyra quin yarti bijacro.
Ay yarich quintiro. Tuni ibta ay quin
bijacro. Rahr owatra, rahr owatra
quintiro, wajacro.

Etat Balaamat:

—Bah uni wacaro, wajacro.

Etat Sir im urd cuit Balaamat ey it
ayjacro. Sirat it ayir, Balaamat bar
jtchacro. Ititan, cuacdr Sir cacméd ibit
ocor uro ocor car tunjacro. Tasi cuit
tunjacro. Espata atar catro. Istir
Balaaman ay wini rehjecro. Abay rojocro.
Etat ibit cuitar chihr it yarjacro. Etat
cuacdr Sir cacmat wajacro:

—(Bat bura bitan bucya? -wajacro-.
tlcr ocor bucyi? -wajacro-. Bah ajc sara
bétatara, bar chindtaro. Bah chinti acu
ajat bah ac cahm tunjacro. Bah biti acu
tunjacro, -wajacro-. Asanicatan as
itchacro. Istir car as intac rétiro. Eyta
ir bareyra ajat bah yauwata yajacro,
wajacro, Sir cuacdr cacmat Balaam quin.

Etat Balaamat wajacro:

—Bahata as ajc sara ay cun béreyra,
asra biti sicor ajcmar usi benro, wajacro.

Etat Sir cacmat Balaam quin wajacro:

—Eyin owdr biwi. Eyta cuara behméd
chihtad cuit tewti jawi. As chihtd cuitar
tewi, wajacro, Sir cacmat Balaam quin.

Sir cacmat eyta wacayat, Balaam ajc
sara bijacro. Balac quin bijacro. Moab
cara quin bijacro. Cucayat Balacat
wajacro:

—Inchajin racata bin yajacro. Bah
uichicri rehjecro. Ini witi rehjecro.
(Bitara rehquit ini rati it yaryi?

. —As rajacro. Rac yera ajcmar chihta
téwajatro. Sir chihta tewataro, wajacro.

Balaam cur tewir car cuanmi cuit buca
jor cibara cut béjecro. Israelin uroy
béjecro. Cubara cuit cur Balaamat Balac
quin wajacro:

—Acara cucui canowi. Sir racari wiquin
ruwa wahnin dcara canowi. Canor vaca sera
cucui Sir wiquin tiwi. Obas cucui cat Sir
wiquin acu tiwi. Tiwir Sir racari wiquin
acu wahnwi, wajacro.

Balacat Balaam chihtd cuitar acara
cucui canojocro. Isti acara cuitar, isti
dcara cuitar, obas isti, vac isti
wahnajacro. Sir racari wiquin wahnajacro.

Wahnyat Balaamat Balac quin wajacro:

—Ruwa wahnajaquey écsara ituwi,

-wajacro-., Asra wistirura benro. Sirat
bitara wacdtatara ey wahitay benro,
wajacro.

Eyta waquir Balaam wistirura bijacro.
Sir cat wijacro. Sir wicayat, Balaamat
wajacro:

—Acara cucui canojocro. Vaca sera
cucui cat, obas sera cucui cat yauwir
wahnajacro. Bah wiquin acu wahnajacro,
wajacro, Sir quin,

Etat Sirat Balaam quin wajacro:
—Balac quin wawi. "Bahat as quin cuica

yaquin chijacro.," wawi, Balac quin.
Israelin ruhwun chicaro. Cuica yaquin wac
cuar, bitach yacajatro, -wajacro-. Ajat

israelin ruhwin ajqui watiro, -wajacro-. -
Israelin cuitar wacaro. Eyta cuacayat
Israelin sahwi bahnajatro. Israélinra
ruhwuti jawi, -wajacro-. Israelin ahni
rehcataro, wajacro, Sirat Balaam quin.
Balac quin eyta ehcun acu ey chihta
wajacro, Sirat.

Sirat eyta wacayat, Balaamat Sir
chihtd Balac quin bahnac ehcujacro. Bahnéc
ehcwayatan, Balac abdy tdrjacro. Balaamat
bitach rdhwajar rehquit turjacro. Turyat
Balaamat ey quin wajacro:

—Eyra as chihtay batro. “Ajat israelin
ruhwin acu Sirat ajc watiro, wajacro.

Etat Balacat wajacro:

—Bar jawa, cubar isti cuwayta. Erara
israelin cahujin dronro. Uror car bahnac
bitdch rihwajat rehquit cahwich ruhWuwi,
-wajacro-.- Cuicd.bitac isti bin.acu yawa,
bahndc Sirat ajc watitara, wajacro,
Balacat. _

Eyta waquir bucoy ajc sar béjecro.
Beyar cara isti clibara cuitara bar cujacro.
Erara cur cara, bucoy acara cucui
canojocro. Etara bucoy cat vaca sera cucuil
cat, obas sera cucui cat tiwjacro. Tiwir

cara wahnajacro. Sir racari wiquin acu
tiwir wahnajacro.

Wahnyat Sirat Balaam quin chihta
ehcujacro. Sirat ehcuyat, Balaamat Balac
quin wajacro:

—Sir chihtd rahcwi. Sitra ay yarich
téwtiro. Sirat uni wacaro. Uwat ayu yara
tewro. Cuat Siratra éytara téwtiro.
Siratran bitara wactara eyta wacaro. Sirat
israelin cuitara ay wacataro. Bitach
ruhwajatro. As cat israelin cuitara ay
waquin ac cac chajacro. Sirat as quin eyta
wajacro. Sirat ititan, Jacob bomcarinra ur
ayro. Sirat séhwaytan éyinra ayui yari
sintiro. Siratwan israélinan éyinra ajca
jiro. Egipto binat ruhwuyat Sirat
siwjacro, -wajacro-. Israelin cuica cuitar
ruhwa bareyra. Israélinat uw cahujin catum
birabar yacayquira, wajacro, Balaamat Balac
quin.

Etat Balacat wajacro:

—Balaamu, israelin cuitatra wati jawi.
Cuicd cuit ruhwajar cudcayet cat eyin
cuitatra wati jawi, wajacro, Balacat.

—Ajat Sir chihta cdcataro.

Etatan bawoyra Balacat Balaam cubar
isti cutar israelin ehcway béjecro. Er

cuta cuicad yaquin béjecro. Cur cara cubar
Peor cutara cat &cara cucui canojocro.
Acara canor catrun, sera vaca cucui, sera
obas cuicui tiwjacro. Tiwir cara, ey
cuitar wahnajacro. Sir racari wiquin acu
wahnajacro. Wahndr Balaam ajquitra bitiro.
Israelin uroy bijacro. Etat cuaclr Sir
Camur Cuit Bi Balaam quin wijacro. Wicayat
Balaamat Balac quin wajacro:

—Sir Camur Cuit Bin as quino wicaro.
Wiquir car wacaro. "Israelin chihcrén
tanac rehcayquira," wacaro. Sir imatra
israelin cuitara wacaro. Ajca ji bécaro.
Sirat israelin ajca ji bécayatan,
israélinata quehsi binan bahnaquin burabar
yacdyquira," wacaro. Biyatan israelin
cuitara wacay yehnyat cat, Sirat rahr owar
ey cuitara wacdyquira. Biyatan israelin
ruhwin séhwayat, Sirat rahr owdr ey bar
ruhwayquira, wajacro, Balac quin.

Etata Balacat abay turjacro:

—Ajat bah israelin acu cuicd yaquin
chijacro. 1Israelin ruhwin chijacro,
-wajacro, Balaam quin-. Cuicd yati
cuatran, bah israelin cuitar ay wacaro.
Israelin acu cuicd yacajarira, bah sicor
car biwi. Behm usi cuwin sicor car biwi,

-wajacro-. Ajat bah cara yehn ayin
séhwajacro. Eyta séhwajac cuara, Sirat ajc
watiro, Balacat Balaam quin.

Balaamat wajacro:

—Bah cacmin as chicayatrun, ajdt récaji
eyin quin wanori. "Ajcmara tan satra,
ajcmar chihtd cuitatra cuica yéatiro. '
Siratan israelin ruhWin ajc wati eyva, ajat
cat israelin ruhwitiro. Bahatin ray cuit
tunin ajat ba ray catiro," winora, "Sirat
ajc watieyra," wanora. Récaji bah cacmin
quino eyta wanora. Ihyd, éytatara sicor
benro. Eyta cuara récaji isti chihta
ehpunro, -wajacro-. Sirat as quin ehcuyat
ajét‘bah quin ehcuro. Israélinat bah uw
acu icur yacatatara bah quin ey ehcu
bahnro, -wajacro-. Israelinat bah uwa Moab
uwa bahndc tiwayquira. Edom uwa cat bahnac
tiwayquira. Amalec uw cat, quenitin cat
bahnac tiwayquira. Sirat as quin ehcuyat
éytaro, wajacro, Balaamat Balac quin.

Eyta wacayat sicor usi béjecro.

Balaam cat im usi Balac cat im usi béjecro.

Biray bar cuanyat Balaamat Moabin quin
ehcujacro. Israelin bitara cayara
yacatatara ey ehcujacro. Ehcuyat Balaam
chihtd cuitara Moab cahbarinat israelin

sibijin chijacro. Sirir 6rojoquey acu
fiesta yaquin chijacro. Moabinat sirir
6rojoquey ruwa wahnar racari wijacro. Wica
rabar fiesta yajacro. Ey fiesta yaquin
chijacro. Chicayat israelin sibijin
béjecro. Bequir cara awan israelin
sibijinat moabinay sirir érojoquey tamo
séhway radjacro. Moab cahbarin owar camay
radjacro. Madian cahbarin cat owar camay
raijacro. Sibijinat Moabinay sirir
drojoquey tamo séhwayat, Sir bar turjacro.
Moab cahbarin owar, Madian cahbarin owar
cat camay rauyat, Sirat bar turjacro.
Resta ayjacro. Turir Moisés quin, israel
carin quin wajacro:

—Biinatan bahndquinatan sirir drojoquey
tamo séhwayatan éyinra tiwi, wajacro.

Etata Sir tecuas cuan ben acu Sir ima
chihta cijacro. Etata sirir 6rojoquey tamo
séhwaquinra bar tiwjacro. Tiwyat Sir bar
tecuas cuan bijacro. Anto tecuas cuan biti
resta cuit Sirat israelin veinte-cuatro mil
tiwjacro.

Sirat tecuas bar cuan bir Moisés quin
wajacro:

—Madianin tiwi, -wajacro-. Madianin
cahbarin cuit israelin sibijin tan

chiwjacro, -wajacro-. Eyin técuawi.
Bahnidc tiw tewi, -wajacro-.

Sirat eyta wacayat, israelin
sécuajacro. Madianin tecuan acu
sécuajacro. Secuar catrun técuajacro.
Israelinat madianin bdrabari yajacro.
Madianin bahndc tiwjacro. Balaam cat
yaujacro. Serin tiw ticara cara, wiwin
eyrin tiwti casa jin rojocro. Sasa cat
tiwti si to rojocro. Ruwa cat, camello cat
bahndc si rojocro. Oya cat, ray cat bahnic
si{ rojocro. Madianay bahnac si rojocro.

S1 rojocan bahnac Moisés ca cam sara,
Eleazar ca cam sar secuac chajacro,
Moisesat wahitin ac, Eleazarat wahitin ac.
Eleazar sacerdote caracuano. Aardn yar
yiror ey wacja Eleazar sacerdote yehnajac
biro. Ey ca camar secuac chajacro.

Rocayat Moisés bar turjacro. Turir
cuitar wajacro:

—Wiwdraquin cat, cahbarin cat bahnac
tiwata bin yajacro. Eyinat cahbarinat cat,
wiwinat cat Balaam chihtd caquir ba cayari
yajacro. Israélinat eyin chihta cuitaran
sirir drojoquey tamo séhwajacro. Eyta
séhwayat Sirat resta ayjacro.

'Eyta bira chaunin, cahbarin bahnac tiw
te bahta bin yajacro, -wajacro-. Sera sasa
cat tiwi. Chaunin cat, cahbarin cat sera
jor bar cuicut questa camjaquinra cat eyin
bahnac casa tiw tewi, -wajacro-. Wiwarac
sasa conu quen quen éyinra tiwti cham
bahwi, wajacro, Moisesat, israelin
técuajaquin quin. Moisesat eyta waquir
israelinat Madianin tiw téjecro. Etata
Moisesat wajacro:

—Ba chein butajacro. Chein butar resta
ji catro. Resta cati acu sucuataro. Chein
butajac resta icatran cucui cuanataro. Ba
oya cat, ruw uma cat, cabira anara cat,
caruc cat sucuataro. Oro cat, raya cat,
bronce cat oca sara wahnataro, chein
butajac resta yauwin acuwi. Ocatan resti
bari yauwataro, wajacro, Moisesat.

Eyta wacayat chein butajaquey cucui
cuanjacro. Bahnac sujacro. Resta suc
tihryatrun, wahna tihryatran Moisesat cat
Eleazarat cat madianinay oya si rojoqui
wahwujacro. Técuajaquin owara, leviin
owara, israelin owara wahwujacro.

Ubistiyat rojocan bahnac owar bin owara
tahwujacro. Istiay rojocat ey cat owar bin
owara tahwujacro.

Moisés ordena otro censo
Nimeros 26

Israelin cajc Moab cutar rih Jordan
cajc awat ityat Sirat bucoy uw sauwin
wajacro. Uw sauwujacan bar ucasi bacayro.
Bar ucasi bacay sauwujacan anto bucoy
sauwltiro. Sirat Moisés quin Eleazar quin
wajacro:

—Serin bihtin eyin awan sauwuwi. Sas
éyinra sauwuti jawi, -wajacro-. Jacob sas
ajcan bitatara eyin bahndc sauwuwi. Jacob
wacj isti bdmcarey, Jacob wacj isti
bomcarey Jacob wacj isti bdémcarey asir ey
bahnadc sauwataro, -wajacro-. Sauwir
itataro. Sauwir itit, bian rican cuit bin
eyan cajc Canadn cutar eyan cajcan cuit wan
wicataro. Bian ricdn birdy birtara ey cat
cajcan biray wicajatro. Conu wicataro,
-wajacro-. Leviin éyinra ajquira sauwuwi.
Ajquir sauwir cara, leviinra imar oc satra
witi jawi, wajacro, Moisés quin, Eleazar
quin.

Sir chihta caquir Moisesat Eleazar jor
uw sauwujacro. Sauwitrun Rubén bdmcarin
serin cuarenta y tres mil setecientos

treintacuano. Simedn bdomcarin serin
vienteddés mil doscientoscuano. Gad
bomcarin serin cuarenta mil
quinientoscuano. Juda bémcarin setenta y
seis mil quinientoscuano. Isacar bomcarin
serin sesenta y cuatro mil
trescientoscuano. Zabuldn bomcarin serin
sesenta mil quinientoscuano. José wacja
Manasés bomcarin serin cincuenta y dos mil
setecientoscuano. José wacja Efrain
bomcarin serin treinta y dos- mil
quinientoscuano. Benjamin bdomcarin serin
cuarenta y cinco mil seiscientoscuano. Dan
bomcarin serin sesenta y cuatro mil
cuatrocientoscuano. Aser bdmcarin serin
cincuenta y tres mil cuatrocientoscuano.
Neftali bomcarin serin cuarenta y cinco mil
cuatrocientoscuano. Sauwitrun Jacob wacja
bomcarin Eleazar israelin bahnaquin serin
seiscientos un mil setecientos
treintacuano. Sauwir ititan uw cuit chiro.
Leviin ajquira sauwujacro. Leviin
serin bitin bahnac, sasan bahnic,
buwachcuara yehnajac sihy6r isti bin bahnéc
sauwujacro. Sauwitran, ajc sara veintetrés
milcuano. Sauwir Moisesat cat, Eleazar cat
itchacro. Ititan, récaji sauwujacan serin

cahmor binra éyinra bahnaquin tinjacro.
Sdcajacro. Cuat Josuera Nun wacja yartiro.
Calebra Jefone wacja cat yartiro. Moisesra
yartiro. Cahujin récaji sauwujacan éyinra
bahnac tinjacro. Bar sacajacro. Sirat
eyta acu sacan wajacro. Cajc Canaan beti
sacan wajacro., Etara sacajacro. Eyinat
Sirat cajc Canadn witi séhwajacro. Eyta
séhwayat érara cuti sacajacro.

Algunos israelitas quieren vivir en la
tierra al este del rio Jordan
‘Numeros 32

Israelin Jazer cajc cut cat, Galaad
cajc cut cat cujacro. Jazer cajc cat,
Galaad cajc cat rih Jordan uch wihatro.
Rahs raquic wihatro. Ey cuitaran ruw 6biri
yac acwan ayro. Erara cajqui cuitaran
vacan ohbac 6biri yacdtaro. Erara cur
itit, Rubén bémcarinat cat, Gad bomcarinat
cat érara itin séhwajacro. Erara itin
séhwayat Moisés quin teWway béjecro. Moisés
quin, Eleazar quin, werjayinat wajacro:

—Sirat cuitar anyat cahmor usar itquin
éyinra bahndc tiwjacro, usar cajc uch

cuitara, -wajacro-. Uch cajc cuitaran
vacan ohbac 6biri yacataro, -wajacro-.
Isaya ruwan rican bitanro, -wajacro-. Ba
js racaritara cajc ucha is wiwi. Rih
rahray cajc Canain beti usar itin acu ajc
wawi, -Wajacro-. Usdr cajc uch ajc wawi,
wajacro, Moisés quin.

Etat Moisesat wajacro:

—Ba rabin rih rahray cajc Canadn itquin
tecuay beydtaro. Eyin becayat ba cat eyin
owar bétaro. Eyin cuitar anataro,
-wajacro, Rubén bdmcarin eyin quin, Gad
bémcarin eyih quin-. jUsar rabin cuitar
wati itin séhwaqui? -wajacro-. Rabin
cuitar wacadtaro, -wajacro-. Ba beti eyra,
cahujinra cue rehcdyquira. Eyin cat beti
séhwataro, -wajacro-. Cajc Canaan beti ay
batro. Ba tetin cat eyta érara beti
yajacro. Eyta beti cudcayat behmara tetin
étarawan sacajacro. Ajat ba tetin cajc
Canaan wahitdy adyjacro, -wajacro, Rubenin
quin Gadin quin-. Ba tetindt cajc Canaén
uror bequir cara wacarora. "Erara cajc
echi cuaquira cata uw tecuasan abayro.
Erarira uw climacan ay yaracuano. Sibaran
ay yaracuano. Erara rau ayajarcuayri,"
wacdrora. Eyta wacayat uw cuit ay wini

rehjecro. Ay wini rehquir catrun beti
séhwajacro. Sirat cajc Canaan rauwin
dyjacro. Sirat cajc Canadn ayat ba tetinat
im urd beti séhwajacro. Beti séhwayat
Sirat bar turjacro. Tec cuitar wajacro,
"Serin ajat Egipto cajc cutar bin siwjaqui
éyinra cajc Canaan beyin ajc watiro. Serin
bitina chira éyinra beyin ajc watiro,
-wajacro-. Eyinatra as chihta catiro.

Cuat Calebat cat, Josueat cat as chihta
wacati cajacro. Eyin ajat érara béyinro,"
wajacro, Sirat. Ahra ba cat Sir tec chiata
yac sacaro, -wajacro, Rubén bdémcarin quin,
Gad bomcarin quin-. Israelin quin Sirat
cajc Canaan wiquin wac bahjacan beti, Sir
tec chiata yac sacaro. Sir chihta cati
wacayat Sirat is acubar cuit chac bihtaro.
Ba oquis uch uw bahnidc tiw tecdyquira,
wajacro, Moisesat Rubén bémcarin quin, Gad
bomcarin quin.

Etat éyinat wajacro:

—Isat rih rahray Canaan uwa cahujin
cuitar anyatan etan técuataro, -wajacro-.
Is ruwa cat, vaca cat usar tun bahnro,
-wajacro-. Usar tun bahr catrun is sas
acu, wacj acu, wiyin acu ubach tuw bahnro.
Ubach tuwir catrun, pueblo Oronro. Etara

cat sasra, wiyinra usi cham cuara, usi quen
quen cuara, usi ityat yiror, owar cajc
Canaan uwa tecuay beyinro, wajacro.

Rubén bomcarinat, Gad bomcarinat eyta
wacayat Moisésat eyin quin wajacro:

—Ihyl, éytatara ba rabin cuitar tecuan
wacayat, ajat cat ba ac cajc uch ajc wanro.
Bat is cuitar anyat, Sirat cat is cuit
anyat isat rih rahay cajc Canaan uwi bahnac
jin tiw tecayatan, sicor cajc uch cutar
itay rowi, -wajacro-. Cuat rabinan cajc
Canaan cuitar itayquira, wajacro. Moisesat
Rubén bomcarin, Gad bdémcarin, Manasés
cahwich bdémcarin eyin cajc rih Jordéan rahs
raquic wihar wic bahjacro.

Dios ordena a los israelitas dividir
la tierra de Canaan
Nimeros 27:1-11, 34-36

Sirat Moisés quin cajc Canadn chiht
awata ehcujacro. Sirat cajc wahwin
wajacro. Sirat wajacro:

—Jacob wacja bomcarin ucasi bin owara
wahwir wiwi, -wajacro-. Eleazar sacerdote
carat wahwuwi. Josueat Eleazar cuitara

cajqui wahwi ticawi, -wajacro-. Jacob wacj
isti bomcarin, wacj isti bémcarin, wacj
isti bomcarin bi cutara itatatara ey
ehcuwi, -wajacro-. Wahwin acu Jacob wacj
isti bomcarin isti cara, isti cara, isti
cara cawi, Ucasi bin cawi. Caquir catrun
éyinatan Eleazar cuitar wahwu
ticataro,-wajacro-.

'Sera chinyatan sera sasa béar
cudcayata cajquira wacji wiwarac sas ac
bahtaro, -wajacro-. Sasa wiwarac cajqui
bahcayetrun clinyatrun uw cahujinra
yéhwajatro. 1Ima cayin ey yehwataro.
Cahujinat cajc cati acu ima cayin
yéhwataro, wajacro.

-Leviin ima cajc ajquira ima oc satra
wicajatro. Jacob wacj isti bomcarinat,
wacj isti bomcarinat leviin pueblo
wicataro, -wajacro-. Pueblo cuarenta y
ocho wicataro. Pueblo cat, rur acat ica
cat wicataro, imar portreo oroyta. Jacob
wacj isti bomcarinat, isti bomcarinat cat
ey biinayin eyin cajcan cuitara éyinat
cuita wan, wan wicataro. Leviin puebloan
cuit wicataro, -wajacro-.

'Leviinay uw yau te ayti acu pueblo
teray ordtaro. Erara quinyatan rahr owatra

yauwajatro. Uwat uw yau técayat yauwin cat
bar biquin istiti yau técayatan leviin
pueblo quin bétaro, uwan. Istiti réabara
yau técayatan érara bétaro. Ey yau tey ey
cayinat rahra yau tequi cahmor érara quin
bétaro, -wajacro-. Cuatan yau te cun
sehwar yauyera leviin pueblo quin
béyajetro. Ey érara quin bic cat, eyra
rahra cat bar yau tétaro. Erara itin ajc
watiro. VYauwini bar yau téjequi bijiya
leviin quinyat érara itataro, rahr uw yau
te ayti acu. Sacerdote cara yaric ocso
itataro. Sacerdote cara chin yaryatra eyra
bita owar benta cat bar bétaro. Sicor ima
pueblo benta cat bar bétaro. Sacerdote
cara anto yartira béjetro. Anto yarti

bicayatra, uw yaujac cdyinata istir cara,
rahr cat bar yauwata oraro. Cayinata eyta
yauyat ima anto sacerdote cara chinti
cuidcayat car bir cara oquis yau téjecro.
Yaujaquin cdyina oquis batro, -wajacro-.
Rih Jordan rahs raquic wihara cat uw yau te
ayti acu puebloan bay érowi. Rih Jordén
rahs rauwi wihara cat bay orowi, wajacro,
Sirat Moisés quin.

Moisés predica a los israelitas
en el desierto
Deuteronomio 1-11

Sirat israelin cajc Egipto bin
siwir, bara ucasi bacay cuacayetra,
israelin cajc Canaan rauwin ac bar cujacro.
Bar intac cujacro. Sirat cajc Canaan
wiquin waquir chajac israelin érara rauwin
ac bar cujacro. Intac cujac cuara, Moisés
Canaan cajc cutar rauti yarataro. Moisesat
im ur cuitar eyta itchacro. Sirat Moisés
Canaan rauti yarin récaji ehcujac biro.
Moisés anto yarti cuat bucoy uw quin Sir
chihta ehcd bahn séhwajacro. "Sirat chihta
cubar Sinai cuitar récaji ehcujac biro.

Chihtd ehcujacan ahra bara ucasi bacdy
wacaro," séhwajacro, Moisesat. Récaji
ehcujacan bihtinat Sir chihtd rahjaquin
éyinra bahnac bar sacajacro. Uch uwa
bihtina acubar cajc burd cuit cunjacro.
Eyta in cuit cun yinjacro," séhwajacro.
Moisesat eyta sehwar, israel bahnaquin quin
wajacro:

—Sirat ba tetinan abinan cajc Canaén
jtay ayjacro, -wajacro, israelin quin-. Ba
tetinan ucasi cuitar bucdy binat cajc
Canadn itay béjecro. Itdy cur uw cahmor ay

wini rehjecro. Itir car sicor teway
bécayatan, uw bahnacan ay wini rehjecro.

Ay wini rehquit Sir chihtd yati cajc Canaén
rautiro, -wajacro-. Ba tetinan, abinan Sir
chihta yati rehcayatan, Sirat eyin &cubar
cajc burd cuit dyjacro. Cajc isti cutar
injin, cajc isti cutar injin, cajc isti
cutar injin ba tetin eyta it ayjacro.
Chihta yati bian éyinra cajc burid cuit yarc
ocso tas it dyjacro. Ahra éyinra bahnac
bar sacajacro. Werjayin bucatac yartiro.
Josué yartiro. Caleb yartiro. Eyinat
"Canaan cajc cuwayta bar jaw," récaji
wacarora. "Cajc Canadn itay bécayat Sirat
is tamo bar séhwayquira. Is cuitara
wacayquira," wacarora. Récaji eyta
wajaqueyinra anto yartiro, -wajacro-.

'Sirat is cuitara wacayatan isat
amorreo uw owar bar técuajacro. Isatd
birabar yajacro, -wajacro-. Basan uw owara
técuajacro. Técuayat Sirat is cuitara
wajacro. Sirat is cuitar anyatan, isat
Basan uw cat blrabara yajacro. Eyinan
birabar yacdyatrun, ahra Jordan rih uch
wihar ahra cajc uchra isayro, -wajacro-.
Rubén bémcarin, Gad bdémcarin, Manansés
bomcarin bitac ist uch cajc cuitar
itayquira, -wajacro-.

'Ba cajc Canaan bar rauwayquira.
Cuatan asra ba owara rauti bar yarayquira,
-wajacro, Moisesat israelin quin-. As
yaryatan Josuéan ba cara yehndyquira,
-wajacro, israelin quin-.

'Israélinu, ba cajc Canaan ftay
becayat Sir chihtd wacati yawi. Bahnac
wacati yawi, -wajacro-. Bat sasa cat,
wihnin cat Sir chihta siwi, -wajacro,
israelin guin-. Sasat cat, wihninat cat
Sir chihta bahnic sinin ac siwi, -wajacro-,

'Sir im istanac tamo séhwawi,
-wajacro-.

'Sirir tamora séhwati jawi, -wajacro-.
Sirir 6roti jawi. Caruc tamo cat séhwati
jawi. "Eyan as acu Sircuano," séhwati
jawi. Rahs tamo cat, sihyor tamo cat,
cuacur aba sara ub tamo cat séhwati jawi,
-wajacro-. Sir ima istiri tamo séhwawi.

Ba sirir tamo séhwayatra cuacur Sir imat ba
bar iwayquira. Técuayquira. Canaan cajqui
sicor ba anar siwayquira. Eyta siwyata,
bucoy bat Sir tamo bar sehwa cun
rehcayquira. Sir ima tamo séhwayatra
cajquira siwa barira, -wajacro, Moisesat,
israelin quin-.

'Sirat ba israelin cuitar wajacro. Ba
israélinat Sir imay tewquey rahjacro.

Sirat uw cahjinra cucach cuitra éyinat
rahcuin acura éytara téwtiro. Ba tetin
cucach cuitra rahcuin tewjacro. Tewyat
éyinat Sir tewquey rahjacro, cucach cuit,
-wajacro, israelin quin-. Sirat ba
tetindn, abinan cajc Egipto cutar bin
siwjacro. Egiptoinat ba tetin canar tecuas
cuit yac ayjacro. Tecuas cuit ayir cara,
tunti ruhwujacro. Egiptoinat ruhwuyat,
Sirat ba tetin siwjacro. Sirat israelin uw
bahndc siwjacro. Sirat ba tetin siwir
eyta, cahujin uwra éytara siwtiro,
-wajacro-. Sirat chihtd ba tetin quin wac
bdhjacan ba acu cat wac bahjacro, -wajacro,
Moisesat, israelin quin-., Sir chihtd uchta
wac bahjacro:

'Sir tamo séhwawi. Sir istiyi tamora
séhwati jawi, -wajacro-. Siritra oroti
jawi, -wajacro-. Behmarat sirir
6rojoqueyra ocotra conti jawi, -wajacro-.

'Tan jaquin ricara cuanyat tan jawi.
Riya teray canari yacdtaro. Cuatédn cucuoy
eyra canari yati jawi. Cucuil cuanyat,
cucui cuanyat tan jacataro, -wajacro-.

'Bat tetd ajca batra yati jawi. Aba
quehs rehti jawi. Ba ab cat, tet cat ajca
ji jawi, -wajacro-.

'Uw cat yauti jawi, -wajacro-.

'Uw istiay wiya jotra camti jawi.
Wiwarac cat uw ra jotra camti jawi,
-wajacro-.

'Cahujin anar oya cat, ray cat, ira
cat, cajc cat bes yati jawi, -wajacro-.

'Téwyat cat sinti jawi. Cahujin cahm
icar sucuatra tewti jawi, -wajacro-.

'Ecsar itquinay racar isoti jawi. Ey
wiya cat racar isoti jawi. Ubachan racar
cat isoti jawi. Baca, asanica ey bahnac
racar isoti jawi, -wajacro, Moisesat uw
quin-,

'Sir imat israelin bahnaquin quin
Sinai cubara cut eyta wacarora. Ba tetin
quin eyta wac bahjacro. Ba caquin acu cat
eyta wacarora, -wajacro, Moisesat uw quin-.

'Sirat isti chihtd cat, isti chihta
cat as quin wacarora. Ba tetin quin, abin
quin ehcun acu wacarora. Sirat eyta wajac
cuara, yahncut cat, yahncut cat ba tetinat
Sir chihta yati ruhwujacro, -wajacro-.
Ahra behma tetinat ruhwur eyta, batra eyta
yati jawi. Sir tec chiti jawi, -wajacro-.

Sir chiht& wicati yacayat Sirat cajc Canaén
bar wicayquira, -wajacro, Moisesat uw quin.

'Sirat ba cajc burd cuit itin chénora.
Ba urd bitératara ey istin chanora. Chihté
yagqufntara, yatitara ey wahitin ac érara
chdnors, 1Ibtu cajca burd cuit ba yayan
ab&y réhnora, Yayan abdy rehcayat, Sirat
ba manna yayin ac wfnora. Ba siwin acu
winora. 1Ira ji cuitatra étacrum bitdch
fstajatro. Sir chihtd yaquir ftataro. Ey
chihtd sinin acu yayan abdy chajac biro,
wajacro.,

Moisesat {sraelin quin wajacro:

—Ay rahcwi. Siran imara caracuano.
Siran {stanacro. Sir istira batro. Isat
ey sehnfc jécataro. Imar urd cuitaran Sir
sehndc jdcataro. 1Isat ey chihta bahnac
yachtaro. Tan chinti yacdtaro. Sir chihta
imér sasa quino ehcwitaro. Usi ita rédbara,
bir cut beya ribara Sir chihtd tewataro.
Tan jaca rabara, canari yaca rabara Sir
chihtd tewdtaro. Sir chihtd cat
cuthswidtaro. Cuihsir car ba at quesa cat,
ub car acat questdtaro. Tan chinti acu
eyta questataro, -wajacro-. Querat teb
ocor cat cuihswataro. Cerca quera teb ocor
cat cuihswataro, -wajacro-.

'Ba cajc Canadn cucayat, Canaan uw
bahnac tiwi, -wajacro, Moisesat israelin
quin-. Canaaninatra ay bar yacaro. Canaan
cajc cut 1tquih owatra canatra yati jawi.
Canaanin owdr rahra cat, rahra cat tenti
jawi. Cajc Canaan uw owatra rahran, rahran
yehﬁti jawi. Canadn uw bahnac tiwi. Eyta
ir bdreyra Canadninatra ba cayari
yacayquira. Bat eyin sirir O6rojoquey tamo
séhway yehnayquira. Eyinat sirir dOrojoquey
tamo sehwan acu acara canojocro. Acar
canojoquey bat ey bahnac butbo tewi,
-wajacro-. Eyinay sirir 6rojoquey bahnac
ruhwd tétaro. Eyinay sirir tamo sehwan acu
ubach tuwjaquey bahnac butbo tétaro. Eyta
ir bareyra ey sirir O6rojoquey butu teti
eyra, bat cat ey tamo sehway yindyquira.
Ubach cat butbu teti eyra sirir 6rojoquey
tamo sehway yinayquira, -wajacro, Moisesat
israelin quin-. Sir im istira tamo
séhwawi. Eyan Siran quen bicuano.

Istirum batro, -wajacro-.

'Sir imat ba sehna reht ba cajacro.
Behmara chihtd cuitran Sirat ba catiro. Ba
ay bar yajac cuara, Sir imat ba sehna reht
ba cajacro, -wajacro, Moisesat israelin
quin-. Sirat récaji ba cohtin quin Abraham

quino cajc Canaadn wiquin wac bahjacro.
Yahncit Isaac quin cajc Canaan wiquin wac
bahjacro. Bawoy Jacob quin cajc Canaan
wiquin wac bahjacro. Eyta wac bahjac ahra
bar wicayquira. Ba Abrahamay, Isaacay,
Jacobay bomcarincuano. Ba ey bdmcarin
cuacayat ba cajc Canaan bar wicayquira.
Awan cajc Canaan ityat, ba cajc che, ubach
che, oya che, ira che cuacayat Sir tamo
séhwawi. Tan chinti jawi. Erara ita
rabara cat Sir chihta wacati jawi. Uran
Sir icara chawi, -wajacro-. Cajc Canaan
itquira ur ay bar binan cuitro. Eyta
cuadcayat Sirat eyin cajqui bahnac ucaro.
Siratan cajqueyan éytara siwir car, ba
wicaro. Ba cat ay bar cuara, Canaanin iméar
ur ay bar tanac rehquitra, cajc ba siwur
wicayquira, -wajacro, Moisesat israelin
quin-. Bat cat cajc buri cuit beya rabara,
ita rabara, bucoy cat, bucoy cat Sir chihta
yati yajacro, -wajacro-. Sir chihtan
canard batro. Sirat uch yac ayro. Isat
Sir quehs rehti ajca ji beyataro. Sirat
wac bahjacan isdt ria yacataro. Sir sehnic
jacataro. Is urda cuit ey chihta wajacan
tan chinti quen yacataro. Etach yaquir
car, Sir chihtd yarsa cacaro, -wajacro-.

109

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



Sirat behmdr sicor ruhwuti acu chihtd ey
wijacro, -wajacro, israelin quin-,

'Sirat cajc bahnédc waquir chajacro.
Cuacir abd cat waquir chijacro., Sirat ba
cohtin cajacro. Im uw chaquin céajacro,
Uch séhwawi, -wajacro, Moisesat israelin
quin-. Ba Sir chihta yajcayat, Sirat ba
cuitar Canaan cajc itquin bahnéc
sacayquira, -wajacro-. Ba quin eyin cajc
wicayquira. Ba ira ay yehnin acu rih bar

dyayquira, wajacro. Moisesat israelin quin

eyta wajacro.

Moisés recuerda a los israelitas
las leyes de Dios

Deuteronomio 12-26

Moisesat israelin quin Sir chihta
bucoy ehcujacro. Sirat cubar Sinai cut
Moisés quin wajacan, Moisesat bucoy uw quin
ey chihtd wajacro. Moisesat réquiram uw
quino bar ehcujacan eyta, ah bucoy ey
chihta yehwir ehcujacro. Anto uw quin
ehcuti bin cat ehchi bucoy ajc sara umas ey
yehwir ehcujacro. Eyin quin wajacro:

—Cajc isti cuitar cat uw cara chero.
Bay cat sémara cara eyta chaquin
séhwactara, uch séhwawi, -wajacro, israelin
quin-. Cajc isti uwra chati jawi. Behmar
cayin chawi, -wajacro-.

Cara yehnyat caballoan cuitra sécuati
jawi. Rayan cuit catra sécuati jawi,
-wajacro-. Wiyan cat cuitra yehwti jawi,
-wajacro-. Car eyat cat cajc Egipto
cuwayta israelin sicotra si beti jawi,
-wajacro-. Sir chihtd cuihsujacan écora
jawi. Tac cun rehquit ecora jawi, obac
yehwir tayta. Sir chihtd bucoy cat, bucoy
cat, bucoy cat tawi. Sir ajca ji beyin

sinin acu tawi. Sir chihta bahnac yaquin
acu tawi, -wajacro, Moisesat israelin
quin-.

'Sirat chihtd bequib ayin, wacarora.
"Baha uran wan bi ayinro," wacarora, as
quin. Sirat chihtd bequib quin chihta
waquin, wacarora, uw quin ehcin acu. Sirat
chihta bequib ayat, batan ey chihtda yajwi,
-wajacro-., Cuatdn Sir chihtd bequib éyira
bareyra ey chihta yati jawi, -wajacro-.
Chihta béquibat teway wicdyatan séhwawi.
Unian Sirat ayitara Sirat aytitara
wahituwi. Uchta jawran bar istataro.
Itit, Sirat ey chihtd yacayat eyan eyro.
Eyta ir bdreyra yati eyra, eyan ey batro.
"Eyra Sirat aytiro," séhwawi. Uw wiquir
cara teway wijacro. "Uchan Sir chihta
dyjacro," wacaro. Eyta cuar eyra Sir
chihtd cat batro. 1Ima chihtd teway
wijacro. Rehratan eyta teway wicayat,
Sirat bar técuayquira. Sirat técuayat,
bari yaradyquira, -wajacro-. Sirir
orojoquey chihtad bequib cat bar
técuayquira. Bari yarayquira, -wajacro-.
Uw cuicad yaquib ey chihtad cat rahcti jawi.
Cahujin uwat cuicd yaquib chihta rahcro.
Bat quenran éytara rahcti jawi. Uwat cuica

yacayatan Siran cuero. Sirat cuica ji
binra quehsir yar winiru, -wajacro,
Moisesat israelin quin-.

'Sirat chihtd bequib yehn &yayquira.
Asanwan yehn ayayquira, -wajacro,
Moisesat-. Sirat ayat ima chihta
ehcwayquira. .Ehcuyat bat rahcuataro.
Rahtieyra Sirat tayara chidyquira,
-wajacro, israelin quin-.

'Uwat ay bar yajac tayara chiin
séhwayat, istir bin ajc cutra chiajatro.
Bucdy bin ajc cut chiataro. Bucay binat
imara ub cuit itchdc wacayat, ay bar yajac
bar itchdc wacayat, bar técuataro. Bucdy
binat wati eyra tayara bitach chiajatro,
-wajacro-.

'Isti tayar i1cara caruc ocor cuacdr
yehwata oraro. Eyta yehwyat anto tinti
cuat uwi. Che wan sarac cuacur bahti
jawi. Sirat ey wahit cun batro. Cuacur
cuit bahyat Sirat ica bar ruhwayquira,
-wajacro-.

'Ruwasir chicha ityat sah jitara, ahna
jitara sahra cawi. Ahnara béowi. Eytainra
ahn abra bihtra cati jawi, -wajacro-.
Erara cham bahwi, -wajacro-.

'Amonita uw cat, moab uw cat eyin
quinora ba owara bara istandc it ayti jawi.
Eyinat ba ruhwiun acu Balaam chijacro.

Cuica yaquin chijacro. Eyta bira eyin ba
owar it ayti jawi., -wajacro-.

'Uw ibit cuit bicayat, isti tiw cut
bicayat, ira cut bicayat, érara chistara ub
bar yayataro. Ritut cat bar yayataro.

Beya rabara bar yayataro. Eyta cuara,
beyin ac irdéc satra chacajatro. Im érara
yay etac ydyataro. Eyra cajc istira
béyajatro, -wajacro-.

'Serat wiya yehw técayatan carit
cuihswataro. Wiwat ay bar yajac quehsan
serat wiy yehw técayatan carit cuihswataro.
Carit cuit wiya bar yehw tejec cuihswataro.
Cuihsdr wiy at icara wicataro, -wajacro,
Moisesat israelin quin-.

'Binatan ay bar yacayat im eyan
técuataro. Abtara, tetatara ay bar yacayat
uwat sdsara técuajatro. Eyra bitin eyin
técuataro, sicor. Cudcayat sasat ay bar
yacayatan ab cat, tet cat uwat técuajatro.
Imar eyin técuataro. Biinat ay bar yacayat
ey cat imar eyan técuataro, -wajacro-.

'Tecuar car chistara cuit bucayat,
teca cuit bucayat sauw sauw buwi,
-wajacro=, Icdr yajéc ocor bucayat sauw
sauw buwi. Sauwir ucasi bacdy ajc sarira
bucti jawi, -wajacro-,

'Vacat ba rituta tdcataro, Eyta
tdcyatrun vac caqui ritdt yati acu quéstati
Jawi., Vacat cat yay!l rehquitan yayin ajc
wawil, -wajacro=-,

'Sera wiya Ji cuaquir car sasa bar
chfnyatan im ey rabat wiya yehwétaro.
YéhWwyatrun sera sah quesmdt yéhnyatan im ey
tet rab chinjaquey wacchir chawi, Eyta
chécayat tet yarjdc cajc bahyan eyay wan
ftin bétaro, Eyta ir bdreyra yarjaquey im
téyara rehra ac bahjatro, wajacro.

Moisesét Ysraelin quin Sir chihtd eyta
ehcujacro,

Moisés predica a los fisraelitas por
ultima vez
Deuteronomio 27-30

Moisesat israelin quino wajacro:
—Sir chihtd bahnéc yajwi, -wajacro-.
Bifnatan Sir chihtd cati cudcayatan eyra

Sirat bar iwayquira. Técuayquira, wajacro.
'Ba rih Jordan rah owara cajc Canaan
cucayatan im ey ricara aca ohnan cumac bi
cuihi yehw cuara tas chawi. Cubar Ebal
cutar ac ohna cuihi cara bin yehnwi,
-wajacro-. Yehnar catrun aqui rumira cuit
cuasowi. Rumir cuit cuasor catrun Sir
chihta im ey cuitar cuihsuwi, -wajacro-.
Cuihsd tihir cara acara canowi. Sir ruwa
racari wahnar wiquin canowi, -wajacro-.
Acara candr catrun, Sir ruwa racari wiquin
acu wahnwi. Bahnac bo wahnwi. Ruwa
cahujira Siray racari wiquin wahnfr caran,

e

cahwich uw yayin ac wahnwi, -wajacro-.

Yaya rabara Sirat rahcuin acu "oqué, bah ur
ayro," wawi. "Sirat is bar obiri yajacro,"
séhwawi. Urdn eyta séhwawi, -wajacro-. Ba
Canaan cajc cutér cur car, eyta yajwi,
-wajacro, Moisesat israelin quin-.

'Sir chihtda yacayatan Sirat ba cuitara
wacayquira. Cuat catieyra bar ruhwayquira,
-wajacro-. Sir chihtda ay yacayatwan ba
dtara iran ay yehnayquira. Ruwa cat rican
bira conayguira. Bay cat sasan, wacjan
rican bira cohndyquira, -wajacro-. Sirat
ba cuitar anyatan, batan quehsi bin bdrabar
yacayquira, -wajacro-. Sir chihtd yacayat,
Sirat ba cuitara eyta wacayquira. Cuatan
yatieyra, Sirat cuitar watieyra, ésara
ityatan ba acu restan abay yehnayquira.

Sir chihtd yatieyra ba acu cat Sirat rihra
aya bareyra. Rih ayti cudacayetrun ba ira
bar yardyquira. Rih bar cuacayetra iquian
buru cato cuacat bi cat ac eyta jacayquira.
Sir chihta yatieyra ira cat yehna bareyra.
Cusiran, ruscuan, ojc subran ba acu restan
abay jacayquira. Quehsi binat ba sasa bar
siwayquira, -wajacro-. Suritat cat behmar
ira bar yayayquira, -wajacro-. Sir chihtad
yatieyra quehsi binat bemara bdrabar

yacayquira. Sirat ba cuitar watieyra,
quehsi binat cajc Canadn ey cat ba anara
siwayquira. Quehsi binat ba bar cuihi
sicataro. Cuihi sicayat 1sti rahr owar,
isti rahr owar, isti rah owar ba bahnic bar
quin béyataro. Quehsf binat ban eyta cuthi
sicayatan, ban cajcan bahn cuihi béyquira.
Ban cajcan bahn bécayatan, bir cut cajc
isti bécayatrun, cahujinat ba ruhwayquira,
-wajacro, israelin quin=-,

'Ajat aha Sir cac camar wajaquey bucoy
wacaro, "Siru, isan ba chiwaro, Isatwén
bah chihta yaquinro," wacaro. Rah owar
Sirat wacaro, "Israélinu, ajadt ba bar
cajacro. Ban ajat chiwa jaquin acu cano.
Ba acura asa Sircuano. Aj&t ba ajca ji
chaquinro. Ajat ba 6biri yaquinro,"
wacaro. Sirat is quin eyta wacaro. Sirat
eyta wac cuara, ba Sir chihtd yadtieyra,
Sirat ba ruhwdyquira. Ajca bér jécayquira.
Behmarat sirir tamo séhwayatra, Sirat ba
ruhwdyquira. Sirat ba ruhwiyatan uwan
cajca bahnac bin éyinat itchacdyquira.
Istir séhwayquira, “Israélinat Sir chihté
yatiro. Imardt sirir tamo séhwayatra,
Sirat bar ruhwuro," séhwayquira. Uwat eyta
séhwayquira, -wajacro, Moisesat, israelin

quin-. Eyta cuara bucoy Sir chihta yaquir
sirir tamo séhwati cudcayetrun, Sir im
istir tamo séhwayatrun, étatan Sir tecuas
bar cuan béyquira. Etatrun Sir urd cuit
sicor cajc Canaan rocayquira. Bucoy ira ay
yehnayquira, -wajacro-.

'Sir chihta yaquin acu canari batro.
Ba cuaca bareyra. Ba ey chihta bar
sinjacro. Carit cuitar ba cuihsi bahjacro,
ba wahitin acu. Cajc istira bahtiro. Usar
bar bdhjacro. Sir chihtid yacayat, ay
yacayat bar itayquira. Cuatdn Sir chihta
yati eyra, ay bar yacdyetra bitach ita
bareyra. Bar yarayquira, -wajacro-. Eyta
bijira Sir chihta yajwi. Bat Sir chihta
yacayatan, ban bar itayquira. Ay ituwi,
-wajacro-. Baan ita rabara Sir sehnic
chawi. Urdan Sir icara chawi, wajacro,
Moisesat israelin quin.

Moisés muere y Josué empieza a gobernar
Numeros 27:12-23; Deuteronomio 31-34

Moisesat Sir chihta bahnac ehcir
cara, uw quin israelin quino wajacro:

—Asan bara ciento veintero. Asra bar
werjayrd, -wajacro-. Eyta bira in bari

yarayquira, -wajacro-. Etara cat Sirat as
cajc Canaan rauwin acu ajc watiro,
-wajacro-. As cara ajc sara itajatro.
Bari yarataro, -wajacro-. Ba cuit ay
winira rehti jawi. Roti jawi, -wajacro-.
As yaryatan Sir imat ba cuitar wacayquira,
-wajacro-. Ba caran Josué yehnayquira,
wajacro, israelin quin.

Etat Moisesat Josué chijacro.
Chicayat Josué wijacro. Wicayat Moisesat
uw cac camar Josué quin wajacro:

—Bahan israelin cuitara cara
yehnayauira, -wajacro-. Cajc Canaan beyin
acu cara yehnayquira, -wajacro, Josué quin.
Ay winira rehti jawi. Sir imat bah cuitar
wacdyquira. Obiri yacdyquira. Ay winira
rehti jawi, wajacro, Josué quin.

/

NVAEETE

Etat Moisés Sir chihtid bahnac
cuihsujacro. Carit cuitar cuihsujacro.
Carit caruc bucay rdrucut béhjecro. Baca
bac jajacro. Ubaran rahr owdar cat caruc
isti quen cuara, rahr owar caruc isti quen
cuara béhjecro. Cuihsir leviin at icara

wijacro. Israel werjayin at icara wijacro.
Wiquir wajacro:

—Bara cucui jat, bara cucui jat uw
rahcuin carit uch tawi. Uw bahnac sécuawi.
Serin cat, chaunin cat, sasa cat sécuawi.
Secuar quin tawi. Tan jaquin bara cucayat
tawi. Chohcha bach yacdyatan tawi,
-wajacro-. Uwat Sir chihta bahnaquinat
yaquin ac eyta tawi, wajacro, Moisesat
leviin quin, israel werjayin quin.

Etat Sirat Moisés quin wajacro:

—Bah in bari yaradyquira, -wajacro,
Moisés quin-. Josué as ruw uma usi raquin
chiwi, wajacro, Sirat Moisés quin.

Sirat eyta wacayat, Moisesat Josué
chijacro. Moisés Josué jor Sir ruw uma
ubach watar cujacro. Cucayat Sir cat esar
wijacro. Bowardm teb tdsara wijacro.
Querat ubot ocor wijacro. Wiquir Josué
quin wajacro:

—Josueu, roti jawi. Ay winira rehti
jawi. Bahan israelin cara yéhnyatan Canaan
cajc cut beydyquira. Bar radwayquira,
-wajacro-, Josué quin-. Ajat bah cuitara
wacdyquira, wajacro, Sirat Josué quin.

Etat Moisés quin wajacro:

—Josué ac ehtu jawi. Bah atcara Josué
cuitar chawi, israelin cac cam sara. Bah
atcara Josué cuitar chacayatan bahra étatra
bar ehtayquira. Etatan Josué cara
yehndyquira, wajacro, Sirat Moisés quin.

Sirat eyta wacayat Moisesat atcara
Josué cuitar chajacro. Eyta chacayatan
Josué ac ehtu jajacro. Moisesat Josué ac
ehtu jacayatan bar wijacro. Wicayatan
Josuean israelin cara yehnjacro.

Etat Moisesat ay tajacro. "Siran
ayro," wacuin acu tajacro, ayan. Sir
chihtd yatieyra bitara rehcatatara ey
tajacro. Israelin bahnaquin cac cam sara
tajacro.

Etat Moisésat Sir cac cam sara Jacob
wacja isti bomcarin acu, isti bomcarin acu,
isti bomcarin acu ay wajacro, Sir cac cam
sara.

Etatan Moisés cubara Nebo cutar
bijacro. Erara cucdyatan Sirat Moisés
wahitin acu cajc Canaédn bahnac ehcujacro.
Sirat Moisés quin wajacro:

—Wahituwi, -wajacro-. Cajc uch, cubar
uch bahnidc wahituwi,-wajacro-. Ajat cajc
uchan israelin wiquin wac bahjacro. Ajat
Abraham quin, Isaac quin, Jacob quin cajc

uch wiquin wajacro. Bahat ey wahituwi,
-wajacro-. Ajat bah quin ehcuro, -wajacro,
Moisés quin-. Ehci cuara érara benra ajc
witiro, wajacro.

Etat Moisés yarjacro. Anto icuti
y&rajar bin ehchi bin yarjacro. Anto uban
ay bin yarjacro. VYarir Sir imat ey chein
yehWwir ruhjacro. Uwatra rdhctiro. Birar
ruhjactara istitiro, uwat. Moisés Sir
chihtd béquiban israelin caran cuit bi
yarjacro. Israelin Sir chihta bequib
Moisés etach cutiro. Moisés owara watiro.

Moises yaryat rdacaran israelin cue
rehjecro. Moisés racaran cue rehcay
yiniran, ucasi bay cuanjacro. Ucasi bay
ocso tas cuecu sacajacro. Moisés racaran
ucasi bay ocso tas cuecu sacayatan, Josué
cara yehnjacro. Sir urda cuitan Josuean
urdn che chdjacro. Sirat Josué icara ima
bowa chajacro.

Josué lleva a los israelitas para
cruzar el Jordan
Josué 1-5

Moisés yarir yiror, Sirat Josué quin
wajacro:

—As cacum Moisés bar yarjacro. Ahra
bah caran yehnajacro. Eyta cudcayat bahat
israelin rih rahray, Jordan rahray yehw
béowi. Israelin bahnic owar béowi,
-wajacro, Josué quin-. Ajat Moisés quin
cajc wiquin wanora. Ajat requin eyta
wajaquin ahra cajc Canaan ba bar
wicayquira, -wajacro, Sirat Josué quin-.
Cajc siwin yinyatan, ajat bah cuitar
técuanro. Erara cajqui cuitar itquin ajat
bah cuitar técuanro. Ajat bah cuitar
técuayatan cahujinat bara birabatra yaca
bareyra. Baatan blrabar yacayquira,
-wajacro, Sirat Josué quin-. Ay winira
rehti jawi. Roti jawi, -wajacro-. As
chihtd bahnic yawi, -wajacro-. As chihta
carit cuitar cuihsujaqui tawi. As chihta
chécara cat, ricara cat, ita rabara cat ey
sinwi, -wajacro-. Bahnac cawi, -wajacro-.
As chihtan bahnac ay yawi. Asan ba owatro,
-wajacro, Sirat Josué quin. As bah owat

rehcayatan bah cuit ay winira rehti jawi.
Roti jawi, wajacro.

Etat Josuéat israelin cohcara cam eyin
quin wajacro:

—Israelin quin uch chihta wacay béowi.
"Bayan iran beyayca cay an siwi. An sir
car, secuac jawi." Bat eyta wawi-. "Bay
cuanyat is rih Jordan cuwin béyinro, cajc
Canaan cuwayta. Sirat cajc wiquin cuitar
cuwayta béyinro," wawi. "Bahndc beyayca
cay sécuawa," wawi. Josueat eyta wajacro.

Etat Rubén bomcarin quin, Gad bdmcarin
quin, Manasés bomcarin bitac isti quin
wajacro:

—Moisesat cajc rih Jordén uch wihar ba
bar wino, -wajacro, Rubén bodmcarin quin,
Gad bomcarin quin, Manesés bdémcarin quin.
Eyta cuacayat ba chaunin cat, sasa cat,
ruwa cat uch wihar bar i1tataro. Eyta cuara

si binra ba soldadinan rahay israelin
cuitara anay beyataro. Anir cat tecuay
beydtaro. Cajc Canaadn itquin owara tecuay
beyitaro, wajacro, Josueat Rubén bémcarin
quin, Gad bdémcarin quin, Manesés bémcarin

quin,

Etat Josueat uw bucdy bin quin cajc
Canaan uroy dyjacro. Pueblo Jericd cuitar
wahitay ayjacro. Ayat serin bucdy Jericéd
cun béjecro. Cur cara wiwaran ajca Rahab
usi chey wan sarac itchacro. Rahab turaran
to bincuano. Erara ityat uwat Jericd cara
quin wajacro:

—Israelinat cajc uroy wijacro,
-wajacro-. Rahab usi cujacro, wajacro,
cara quin.

Uwat eyta ehcuyat Jericd carat Rahab
usi cuwin ima cacma ayjacro. Rahab usi cur
cara, cacmat Rahab quin wajacro:

—Serin bucdy bah dsian raujac wacuano.
Eyinatan cajc bahnac uroy béhjecro. iCajc
uroy béhjequinan usaratara? Eyin watar
rowi, wajacro, Rahab quin.

Etat Rahabat wajacro:

—Uw serin bucay bin wic béjecro,
-wajacro-. Biscan bin wijadctara, ajatwén
istitiro. Anto rahs bahndc rauti cuar

sicor béjecro. Anto pueblo querat cuc teti
cudcayat béjecro. Biscan cuwin béctara,
ajatwan istitiro, -wajacro-. Eyta cuara ba
in cuat chasarac becayetra bar ques
cacayquira. Biray beti bar itayquira,
wajacro. Rahabat Jericd cara cacmin quin
eyta tewyat sinjacro.

Esara cuar ehcuti chdajacro. Rahabat
israel droquibin ruhjacro. Socua cuitar
emtar cahmor ruhjacro.

Rahabat eyta wacayat, cara cacmin
israelin Groquibin ques caquin quin
béjecro. Bey yiror, Rahab droquibin quin
teway bijacro, socua arcutara. Rahabat
droquibin quin wajacro:

—Ajat cat itro. Siratan cajc Canaan
israelin bar wino. Eyta cuacayat is Canaan
uwan israelin cahmdr ehrin abayro. Isat
rahcuitan, Sirat ba cahmor yacura Buway
ubot ocso rih injacro. Ba rahay beyin ac
rih ubot ocso ibit chaquin ac injacro,
-wajacro-. Isat rahcuitan, Sirat cuitara
anyatan ba israélinat ammoreo carin cat
bahnac tiwjacro. Uwat eyta tewcan isat
rahjacro. Eyta rahcuir ba cahmor ehrin
abay chajacro, -wajacro, israel Uroquibin
quin-. Ajat ititan, israelin Sitrun

cuacrdr caran cuitro. Ica cuitar cararo.
Cajc cuitar cararo. -wajacro, israel
droquibin quin-. Asan cayin owar ruhwuti
jawi. Ajétan ba cuitar bar wanori. Ajat
ba ehcuti bar ruhcro, -wajacro-. €Eyta bira
bat cat as cuitara wacataro. Ahra baat cat
as cuitar wawi. As ab cat, tet cat, cochin
cat, rabin cat eyin cuitar wawi, -wajacro-.
Tiw ayti jawi, wajacro, Rahabat udroquibin
quin.

Etat Israel droquibinat wajacro:

—Bahat is ruhjac ehcuti cuacayat, isat
cat bah ruhwa bareyra, -wajacro-. Sirat
isan uch cajc wicayatan bah ruhwa bareyra,
wajacro, Rahab quin.

Etat Rahabatan serin bucay uca
dyjacro. Chistara tas cuara ventana sara
uca ayjacro. Querd ques oso, iC 0so0 uca
dyjacro. Rahab ubach pueblo Jericd quera
arcitatro. Pueblo watura ic icara ayjacro.
Ayir wajacro:

—Cubar rurcut ruhcuay béowi. Erara bay
cuanwi. Bay cuanyat sicor behm uw quin,
cayin quin béowi, wajacro.

Etat Israel lUroquibinat wajacro:

—1sat cajc siway wicayat, bayan ventana
ocora ahntard buway quéstawi. Behma cayin
cat behm usi bahnac sécuawi, -wajacro,
Rahab quin-. Eyta quéstayatan bah usi
étatan bar istataro. Eyta istir, uwan bah
usi itquinra ubisti tiw bareyra. Cato
bareyra, wajacro, Rahab quin.

Etat Rahabat:

—Ihyd éytatara eyta yaquinro, wajacro.

Etat Uroquibinat cibara icara ruhcuay
béjecro. Ruhcuir bay cuanyat sicor Josué
quin, israelin quin wacay béjecro. Cur
cara bahnac ehcujacro. Ehcir wajacro:

—Sirat cajc Canaan bahnac bar
wicayquira, -wajacro-. Erara Canaan
jtquinan is cun cahmor yarji récuano,
wajacro, Josué quin, israelin quin.

Uroquibinat wicayat, cuanmi cuit
chfcrijat israelin bahnéc rih Jordan cac
awat wistir béjecro, Erar cur bay
cuanjacro, Cajc Canadn dcatara bay
cuanjacro, rih rahray wdtian, Bay cuanyat
cohcara cam bec éyinat wajacro:

~Sacerdoteinat Sir cajén yehw
beydyquira, Bécayat eyin questoc béowi.
Sir cajén intacra béti jawi. Cajcan bira
ocso béowi, Sacerdétein imar cahmor
beydyquira., Isan questoc, bira cuit
béyinro,

Etat Josueat israelin quin wajacro:

—Cuanmit Sirat is acu ay yacayquira.
Eyta cudcayat Sir tamo séhwawi, wajacro,
israelin quin.

Etat sacerdétein quin wajacro:

—~Sir cajon béowi, Baatan uw cahmor Sir
cajon yehw béowi, wajacro.

Josueat eyta wacayat sacerdoteinat Sir
cajén yehw béjecro.

Etat Sirat Josué quin wajacro.
Sacerdote quin ehcun ac Sirat Josué quin
wajacro:

—Rih Jorddn cucayat, rih icar ques
bahni acat tas quehwi, -wajacro-. Rih
quehir cara rih acora érara cui ten jawi,

wajacro, Sirat Josué quin,
Etat Josuéat israelin quin wajacro:
—Sacerdotein Sir cajon béquinat
quéscara rih icara chacayatan, beyin acu
Jordan rih bar indyquira. Rih wistur wihar
cuar raquey wicayatan biti jin chdcayquira,
wajacro.

Etatan israelin rih Jordan rahray wan
yinjacro. Sacerddtinat Sir cajon yehwir
cahmor béjecro. Cur ititan, rih Jordan
cuit cuinjacuano. Rih wan owar si
cuinjacuano. Sacerddteinat Sir cajon
cahmora beyir catrun, eyin quéscaran rih
icara chajacro. Quéscaran rih icara

chacayat rih'bar in téjecro. Rih wistur
wihar raqui, isur ajc sar biti yajacro.

Rih Sir cajén chaqui acata rih taso
jajacro. Isur wihar rih bahnac bar
injacro. Rih israelin beyin acat inir car,
bar béjecro. Uw bécayatan sacerddotein rih
injaquey ubot ocor ajc satra biti rehjecro.
Sir cajonan ubot ocor cuar jtchacro. Eyta
cudcayatrun israelin bahnac bequic acor
itchacro. Israelin bahnédc rah owar bar
suca cujacro. Cur cara Sirat Josué quin
wajacro:

—Jacob wacja bomcarin Gbistiay isti,
dbistiay isti, ubistiay isti cawi. Caquir
rih Jordan injdc dbutara bin ac ucay aywi.
Istiat aca Gbisti rocataro. Istiat aca
ubisti rocataro. Ucasi cuitar bucay
rocataro. Aqueyan beyar cara, ah chéycara
birara camintara érara chawi, wajacro,
Sirat Josué quin.

Etat Josueat Jacob wacja bémcarin
ucasi cuitar bucay cdajacro. Caquir ac siay
dyjacro. Eyin quin wajacro:

—Sirat is rih rahay wan acu rih Jordéan
injacro, -wajacro-. Uw bahnaquinat ac eyin
itayta acu chawi. "Sirat rih Jordan bar
injacro," itayta acu chawi. Sirat rih

Jorddn injaquin tan chinti acu aquey cha®wi,
-wajacro-. Eyta chécayat chin cuacayat,
cuana cuacayat sasat ftir tiyoyat: "jAc
ucha bitan chdjaquinca?" wacltaro. Eyta
tdyoyat bat wacataro, "Is rahay wan acu
Sirat rih Jordédn injacro. Inir cara ey ac
chajac biro. Ey tamo séhwan ac ch&jacro."
wacataro. Eyta wacayta chécataro,

Josueat Jacob bomcarin quin eyta wajacro,

Josueat ayat Jacob bémcarinat aca
ucasi cuitar bucay sijacro. Sir car ey

chéycara camay cuwi cuitar chajacro.
Josueat cat rih Jordan ubot ocso
sacerdotein cui itchac awat ocso cat acan
ucasi cuitar bucady chajacro. Uw bahnaquin
rahray cucayat aca cat yehw becayat cat

sacerdotein questoc béjecro, Sir cajén chi.
Sacerdotein rahray wacayat rih sicor inti
bin eyta, sicor bar cuin téjecro. Isu
wihar bar bijacro. Sir cajon rahray
cucayat cat, rih sicor Sir ura cuit bar
cuinjacro. Anto rahray wati cuat, israelin
cajc burd catum bi cuit bara ucasi bacédy
itchacro. Camot, itot béjecro. Birar
birar itot beya rdbara itchacro. Cajc burd
catum bi cuit ityat sera sah yehnyat cohsan
uma ehsidtiro. Sirat Abraham quin israelin
sera saha yehnyat cohsan uma ehsdn wajacro.
Eyta wajdc cuara bara ucasi bacdy cohsan
uma ehsuti itchacro. Eyta cuacayat
israelin rih Jordan rahray cucayat Sirat
Josué quin wajacro:

-Serin bahnaquinayan ehsuwi wajacro.

Sirat eyta wacayat Josueat serin uma
ehsi sijacro. Cohsan uma ehsli sicar cajc

‘“&A,ﬂ,

Gilgal tan jaquin acu itchacro.
\
g .

i
e

135

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



Récaji sihyora ucasi cuitara bacay
cuanyat Siran Aaracat yauti bijaquey bach
yajacro. Bach ydquin acu Canadn cajc ritut
eyan pan wahnajacro. Pan wahna yinyat buc
rehquib chatiro. Seman istian pan buc
rehti yajacro. Eratra Canaan ira yayay
yinjacro. 1Iran che cuacayat yahncutra
Sirat manna ic 1cara chatiro.

Los israelitas conquistan Jerico
Josué 6

Jericd itquinan israelin cahmor
ehrin abayro. Ehrin abdy cuacayat pueblo
quera quératan bahndc cay cuc yehwjacro.
Israelin rauti ac cay cujacro. Uw cat
quera watur watiro. Pueblo bin ubot wati,
watur bin pueblo rauti pueblo querat bahnac
cay cujacro. Querat bar cuc tejec cuaquir
cat Sirat Josué quin wajacro: )

—Jerico 1tquinat pueblo querat cujac
cuara ajat ba pueblo Jericd wiquinro,
-wajacro-. Jeric6 pueblo carin cat,
soldadoin cat bah at icara wiquinro,
-wajacro, Sirat Josué quin-. Bah cat, bah

soldadoin bahnaquin cat Jericd pueblo quer

riracat quinataro. Cuanmit cat icara isti
Jeric6é riuracat quinataro. Bot cat icara
isti riracat quinataro. Eytan bat cat,
bacat cat, esiat cat, terat cat quinataro.
Bahnacan ajc chin cuar quinataro.
Sacerdotein cuisa cucui bin cuiscara ji
béyataro. Beya rabar obas cuiscara
cuwataro. Sacerdétein cahujinat as cajon
ji cuar béyataro, -wajacro-. Cucwoy
ricatra rih isti quinyatan cucui ira
quinataro. Bah cat, soldadoin cat Jericé
pueblo quer ridracat icara cucui quinataro,
-wajacro-. Sacerddoteinra cuiscara cuwa

rabara quinataro. Icara cucwoy rdracat wan
quin war catrun sacerdotinat ti canara
cuwataro. Ti canara cuwdyatan soldadoinat
bar rahcuidtaro. Rahcuir éyinat ajcan ti
canara cohwataro. Atay cucdayatan, atay
céhwyatan Jericé pueblo querd bar
butdyquira, -wajacro-. But bicayatrun bat
pueblo icara bar rauwataro, -wajacro, Sirat
Josué quin-. Ajat Jericoin bahnéc
ruhwunro. Uw bahnac tiwi, -wajacro-. Ruwa
bahnac tiwi, -wajacro-. Uw tiwir oro cat,
ray cat, bronce cat ruwa umd ubach sara
chaquin siwi. Cahujira bahnac wahnwi,
-wajacro-. Behmardy jaquin ac uquir yac
chati jawi. Bahnac wahnwi, wajacro, Sirat
Josué quin.

Etat Josueat israelin quin Sir chihtéa
ehcujacro:

—Jerico itquin bahndc tiwi, -wajacro-.
Cuatdn Rahabra ey cadyinra tiwti uwa,
-wajacro-. Récaji ajquira si to uwa.

Cuat cahujinra bahnac tiwi, -wajacro-.
Rahabat droquin cuitara wajacro. Eyta
cuacayat tiwti jawi, wajacro, Josueat
israelin quin.

Israélinat Sir chihta yajacro. Sir
chihtd cuit Jericé pueblo quer riracat

quinjacro. Cuanmfycuit, cuanmi cuit, icar
isti, icar isti, riya teray acu cator
quinjacro. Cucwoy riyra icara cucui
quinjacro. Etat sacerddéteinat obas
cuiscara ti canara cujacro. Cucayat
soldadoin ti canara cohwjacro. Cohwyat
Jericé pueblo quera bahnac bar but bijacro.
But bir catrun soldadoin Jericé pueblo
jcara ratjacro. Rauwir uw bahnaquin
tiwjacro. Ruwa bahnac tiwjacro. Cuat
Ridhabinra tiwtiro. Rahab cayin catra
tiwtiro. Uroquinat Rahab cayin owar
siwjacro. Israelin owdr itin siwjacro.

Etata israelinat Jericd pueblo bahnac wahna

téjecro, oca cuit.

Los israelitas tienen problemas al
conquistar Hai por la desobediencia
de uno de ellos
Josué 7-8

Israelin istiyatra Sirat tewc ajc
rahctiro. Sirat wajacro:

—Jericod pueblo sara itquin oya béhmay
chaquin acura siti jawi. Bahnadc wahnwi,
wajacro.

Eyta cuara, ey tewjac ajcra rahctiro.
Acanat Sir chihta yatiro. Acan teta
Carmicuano. Cohta Zabdicuano. Acanat
pueblo Jericd cuitar wahititan, oroan,
rayan, wiricasan ehchi bin itchacro. Ehchi
bin ityatrun, ey racara isojocro. Imayan
bahnac secuac jaquin rehjecro. Istir car
sijacro. Cahujinat istiti sijacro. Sir
catrun ima usar ica cuihir cuihir icar ti
ruhjacro. Acutara iquey cuit anjacro.
Uwat it atora anjacro.

Etata Josueat pueblo Hai wahitin
droquin ayjacro. Ayat wahitdy béjecro.

Beyir sicor wiquir wajacro:-

—Pueblo Hai cdnucuano. Soldadoin
bahnaquin ayti jawi. Dos miltara, tres
miltara etac aywi, wajacro.

Eyta wacayat soldadoin tres mil pueblo
Hai itquinan tecuay béjecro. Tecuay yinyat
pueblo Hai itquinat cat tecuay yinjacro.
Israel soldadoin Hai soldadoin cahmor ehrot
quinjacro. Quinyatan Hai soldadoin questoc
quinjacro. Ques caquir israélinra ucasi
bay bawoy ques teray tiwjacro. Tiwyat
israelin bahnaquin oc sijacro. Soldadoin
wicayat, Josueat cue rehquir Sir quin
conajacro:

—Siru, is rih Jordan rahray itata bin
yajacro. Amorréoinat is tiwajaqui,
-wajacro-., Bahat is rih Jordan rahray cham
bahta bin yajacro, wajacro, Sir quin.

Etat Sirat Josué quin wajacro:

Israelin imarat ay bar yajacro.

Imarat as chihta yati waca téjecro,
-wajacro-. Jericd oya bahnédc ruhwin bahnac
wahnin wajacan wahntiro. Bahnac wahnti
cahuwich imaray ruhjacro. As chihta yati
cuat bes yajacro. Bes yaquir cat ey ocor
tewyat sinjacro, -wajacro-. Ey oquis
quehsi binat bdrabar yajacro. Ey ocor

yajacro. Ajat bah quin icdr wahnin
wajactara, ey bahnac in wahnti eyra, as ba
owara bitdch ita bareyra, -wajacro, Sirat
israelin quin-., Ba cuitara waca bareyra.
Ba cuitar ajat siwa bareyra, -wajacro,
Sirat israelin quin-. Rehrinat bes
yajactara ajat ey wahitin ac as cac cam
sara sécuawi, -wajacro-. Uwa bahnaquin
sécuawi, -wajacro-, cuanmit.

Eyta waquit, cuanmi cuit uwa bahnaquin
Josué cac camar wijacro. Jacob waquich
ubisti bdémcarin cona bijacan récaji
wijacro. Bucoy Jacob isti waquich cona
bijacan bdmcarin béjecro. Bawoyra Jacob
isti sasa cona bijaquin béjecro. Bucoy
bomcarin, bucoy bémcarin béjecro.
Yacajareht ucasi cuitar bucdy binan
bahnaquin béjecro. Judid sasat cohna
bijaquin bécayetrun eyin cdjacro. Eyin
caquiran, istiayan, istiayan, istiayan ima
sas owar, ima cayin owar, ima rabran bahnac
béjecro, Josué cac camar. Bécayatrun Zabdi
cayin cdjacro. Zabdi cayin cédcayetrun
éyinan ser wiquir questoc isti cat, isti
cat, isti cat Josué cac cam sara
bijdquinro. Eyta bicayat Acédn céajacro.
Caquir Josueat Acéan quin wajacro:

—Sasu, !Bahatan icir yacya? -wajacro-
Icir yajacta cat as quin ruhcti ehcuwi,
wajacro, Acén quin.

Etat Acanat wajacro:

“Ajat Sir ub cahmor ay bar yajacro,
-wajacro-. Ajat wiricasa ehchi bi
itchacro. Jericd pueblo cuitar uw tiwjaqui
ey usiy oyan, rayan, o6roan ay bin itchacro.
Istir cara, ajcmarayan quen yac cha cun
rehjecro. Etata ajcmaray jaquin acu yac
chajacro. Ray libra esi istir car, djacro.
Uquir yac chajacro. Oro libra isti uquir,
yac chajacro, -wajacro-. Ajat ica cuihir
sara usiy yac chajacro. Usiya ica tansara
bar itayquira, wajacro, Acanat.

Etat Josueat wahitdy serin dyjacro.
Ayat érara béjecro. Cur itit, wiricasa
cat, oro cat, ray cat ésatro. Istir cara,
bahti yehw rojocro. Sicor Josué quin
rojocro. Rocayat, Josueat israelin owar
Acadn cdjacro. Caquir acubar béjecro.
Acanay bahnac acubar béjecro. Erara cur
cara bahnaquinat ac téjecro, sau ten acu.
Ac cut sau chinjacro. Acédn imay quénira
bahnac bar tiw téjecro. Tiw ter cara, oc
cut wahnajacro. Wacjan cat, ruwa cat eyta
tiwjacro. Oc cut wahnajacro. Etat Acanat

bes yajacan Sir israelin acu tiUrjacan bar
tecuas bar cuan bijacro.

Etat Sirat israelin bucoy pueblo Hai
tecuay ayjacro.

Sir chihta cuitan Josueat soldadoin
wahwujacro. Wahwir soldadoin bitac isti
chéycara cuitar pueblo rahray wican icar
ruhjacro. Eyin ruhcyat chicrias soldadoin
cahujin Josué owar pueblo Hai cuwin
béjecro. Eyin rahray icar cun béjecro.

=

Bécayat pueblo Hai carat itchacro. Cuqui
itir catrum soldadoin owar tecuay rojocro.
Rocayat israelin eyin cahmor quinay
yinjacro. Quinyat Hai serin bahnaquin eyin
questoc ques caquin quinjacro. Puébloran
ima to bahjacro. Eyta cudcayat cahujin
soldadin pueblo rahray wihar ruhjaqueyan
éyinatan pueblo Hai raujacro. Rauwir
bahnac bo wahna téjecro. Hai 1tquinat
questoc war ititan, iyara itchacro. Etat
jsraelin soldadoin quin béjequey cat sicor
war, Hai soldadoin wihar ac wacajacro.
Sicor war ac wacar catrun, Hai itquinan
bahnac tiw téjecro. Soldadoin cat, wiyin
cat bahndc tiwjacro. Cuat riuwara tiwtiro.
Oya cat, ray cat sijacro. Eyra Sir chihta
cuit imardy jajacro.

Etat Josueat acara canojocro. Cdbara
Ebal cuitar canojocro. Candr ruwa yauwir
wahnar, Sir réacari wijacro. Cahujira Sir
wiquin ac bahnac wahnajacro. Cahujira
bitac istira Sir racari wiquin wahna
téjecro. Bitac istira imarat owara yuh
yajacro. Etat Moisesat Sir chihta cuihsu
bahjaqueyan Josueat bucoy im eyta
cuihsujacro. Aca ocor cuihsujacro. Etat
Josueat Sir chihta israelin bahnagquinat

rahcuin ac tajacro. Israélinat Sir chihta
yacayetra, Sirat ay yacataro. Israélinat
Sir chihta yacayat, Sirat eyin acu bitara,
bitara yacatatara ey tajacro. Chihta yati
cuacayetra, Sirat ay ydjcajatro. Chihtéd
yati reht, Sirat bitara, bitara yacatatara,
ey cat tajacro, israélinat rahcuin ac. Sir
chihta bahndc tajacro. Moisesat récaji ey
chihta ocor tawi, wac bahjacro.

La gente de Gabadn engafa a los

israelitas
Josué 9

Gabadninan cat cajc Canaén
itquincuano. Gabaonin israelin cahmor
ehrin abayro. Sirat cuitar wacayat,
israelinat pueblo isti, pueblo isti
birabara yajacro. Pueblo itquinan bahnac
tiwjacro. Uwat ey istir car, gabadninatan
uw tewcan rahjacro. Eyta rahcuir cara
gabaonin israelin cahmor, Sir cahmor ehrun
abayro. Ehrdn abdy cudcayat, "Israelin
owar tecua cun batro," sihwajacro. Cayara
yaquin sihwajacro. Cayara yaquin sehwar
cara oya cumara ohnat bi tas chajacro.

Ques barcdt ohnat tas chajacro. Pan cat
tiquicaqui ohna biquin béjecro. Ow cat
cuiquinra bar dcara chi ohna biquin
rojocro. Israélinan cajc isti bin rajac
sehwan acu oya ohnat bi tas cuar béjecro.
Oya eyta tas cuar israelin quin béjecro.
Israelin quin cur wajacro:

—Isan cajc isti bin rojocro. Cajcan to
bin rojocro. Isan ba jor iwan acu rojocro,
wajacro.

Etat Josueat wajacro:

—Barum intac itquin 6raro. Cajc isti
bin bar 6raro. (Ajat ba jor iwanan bitani
batro.

Etat gabadninat wajacro:

—1Isan ba cacmin chaquinro, wajacro.

Etat Josueat wajacro:

—iBa rehrinca? j(Ba biscan itquinca?
wajacro, gaboanin quin.

Etat gabadninat wajacro:

—~Isrum cajc isti cuitar itquin rojocro.
Isra intac 1tquini batro, -wajacro-. Isat
rahcuitan, Sirat ba cuitar wacaro. Eyta
rahcuir rojocro. Isat rahcuit, Sirat ba
Egipto cajc cutara bin siwjacro. Sirat
Amorréoin cara cat ba cuitar técuajacro.
Isti uw cat, isti uw cat Sirat ba cuitar

bdrabari yajacro, -wajacro-. Isat ey
chihtd tewic rahjacro, -wajacro-. Is
cérinat ba owara iwan ac is ayjacro. Batan
isan cacmin cawi. Is oya cat, is ira cat
wahituwi. Bar ohnatrd. 1Is cajcan to cut
rojocro, wajacro.

Etat israélinat Sir quin tayotiro.
Tayoti cuat ima chihtd cuitar iwajacro.

Israélinat gabaonin quin wajacro:

—Ihyld, éytatara bar iwanro. Rahra,
rahra técuati itayquira. Ba cat is técuati
jawi. Isat cat ba tecua bareyra. Sir ub
cahmor tiwa bareyra, wajacro, gabaonin
quin.

Etar rahra, rahra técuati waquitra
gabaonin sicor imar cajc cut cuwin béjecro.
Bey yiror, bay cuanyat israélinat
gabadninat imar cayara yajac itchacro.
Israélinat rahcuitan, gabaonin cajc Canaan
jtquincuano. Eyta itchacro. Ahra réquiram
tiwti acu bar tewjaquinra ahra tiwa
bareyra. Eyta cudcayat ima cacminir
cajacro. Reya bucan acu rih roquin
cajacro.

Los israelitas derrotan a muchos
pueblos
Josué 10-12

Israélinat Hai pueblo bahnac
ruhwuyat Jerusalén rey carat rahjacro.
Gabaonin cacumir cécayat rahjacro.
Adonisédecat eyta rahjacro. Eyta rahcuir
gabaonin tecuan séhwajacro. Israelin
iwajac rehquit, israélinat cacumir chajac
rehquit ocor tecuan séhwajacro. Tecuan
sehwar car isti pueblo cara isti, isti
pueblo caran, pueblo carin bacay chijacro.
Imara cuitar anin acu chijacro. Chicayat
éyinatan soldadoin bahnac sécuajacro. Eyta
secuar car gabaonin owar tecuay béjecro.
Tecuay bécayatan gabaoninat israelin quino
wajacro:

—Bat is cuitar anwi, wajacro.

Gabaoninat eyta wacayat, Sirat Josué
quin wajacro:

—Josueu, ba béowi, -wajacro-. Baata
bdrabari yaquin ac ajat ba cuitar aninro.
Ajat ba cuitar anyatan baata bdrabari
yacayquira. Ajat ba cuitar tecuanro,
wajacro.

Sirat blrabari yaquin wacayat, Josueat
soldddoin sécuajacro. Secuar gabaonin
Jerusalén uw owar, pueblo bacdy bin owar
tecuay yinjacro. Tecuay yinyat, Sirat
jsraelin cuitar wajacro. Siwjacro.
Israélinat cahujin soldadoina blirabari
yajacro. Israélinat burabari yacayetrun
cahujin quinjacro. Quinyatrun israelin
soldadoina questoc eyin ques caquin ac
quinjacro. Ques caquir car uw rican to
tiwjacro. Cahuwich tiwin acu Sirat abartan
che quiu ayjacro. Abart ub eyan cumac
cacay bin quiu ayjacro. Ub cumac ayjacro.
Sirat abart uba cuitra israelin quehsi bin
rican tanac tiwjacro. Soldadoinat espata
cuitar tiwjac tanac tiwjacro. Sirat abart
ub cuitra rican tanac tiwjacro. Ey ricara
cat Josueat Sir quin chijacro. Rahsa biti
ewin ac chijacro:

—Siru, rahsi bah ura cuit biti ewa,
-wajacro-. Rahsi rauti acu ewa, wajacro.

Wacayat Sirat rahsa biti ewjacro.
Pueblo Gabaén arara ewjacro. Ewur car
itchacro. Rahsan Sir ura cuitra ewur
itchacro. Israélinat quehsi bin bdrabari
yaquin acu Sirat rahs rauti acu ewjacro.
Sirat rahs ewyat, israélinat quehsi bin
birabari yajacro. Blrabari yacdyetrun eyin
soldadoin tiwyatrun eyin pueblo tecuay
béjecro. Pueblo cuitar cur cara israélinat
pueblo isti, pueblo isti bdrabari yajacro.
Pueblo itquinan bahndc tiwjacro. Pueblo
carin cuisa esi cat tiwjacro.

Etata Jabinat pueblo Hazor carat
chihta rahjacro. Israélinat pueblo esi bin
bahnac ruhwujac rahjacro. Eyta rahcuir

catrun Canaan pueblo isti cuitar, pueblo
isti cuitar, isti cuitar, isti cuitar, isti
cuitar chijacro, cérina. Chicayat pueblo
isti sara carat, pueblo isti sara carat
soldadoin sécuajacro. Secuar owara
béjecro. Becayat caballo cat, carro mula
béjecro. Carro eyan caballoat ruc bécaro.
Jabinay cuic chiwan soldadoin rican
saiwajar béjecro. Israelin tecuan béjecro.
Etatan Sirat Josué quin wajacro:

—Roti jawi. Cuanmit uchta jat ajat ba
cahmor bahnac bar tiw tecayquira,
-wajacro-. £Eyinay carro mula wahnwi.
Caballo carara sihya eya ehsuwi, wajacro,
Sirat Josué quin.

Josué soldadoin owara quehsi bin
tecuay béjecro. Becayat éyinat istiti
cujacro. Israelin cuqui sihwatiro. Cur
cara israélinat eyin bldrabar yajacro.
Bahnac tiwjacro. Carro mula cat
wahnajacro. Caballan rican bitan biquin
carara sihya ehsu ticajacro. Etaran
cdballan bahndquinan bar cuecu ticajacro.
Etat Josueat soldadoin pueblo Hazor cuwin
béjecro. Pueblo Hazor cur car itquin
birabar yajacro. Uw bahnic tiwjacro.
Pueblo cara Jabin cat yau téjecro. Ubacha

oc cut bahnac bar wahna ticajacro. Pueblo
Hazor cuitar uw tiwir, ubach wahnar, ajc
sara béjecro. Eya pueblo isti cuitar,
pueblo isti cuitar uw tiwot béjecro. Isti
cuitar cur car cat imarata bilrabara
tiwjacro. Isti cuitar cur car cat imarata
burabara tiw téjecro. Tiw tecar catrun
ruwan, oyan, rayan imaray si béjecro. Sir
imat Moisés quin Canadn uw eyta tiwin wajac
biro. Moisésatan Josué quinoan Sirat cajc
Canaan uwi bahndc tiwin wajac ehcujac biro.
Sir chihtd Josué cuic chiwatrun pueblo
itquin tiwjacro. Tiwir catrun eyin cajc

siu wiquir catrun imaray chajacro.

Josué divide la tierra entre

los israelitas
Josué 13-22

Canaédn pueblo isti, pueblo isti,
pueblo isti blurabar yaquinan lchicri
rehjecro. Josuean werjay ocso tas
rehjecro. Etar Sirat Josué quin wajacro:

—Josuéu, bah bar werjayrd, -wajacro-.
Cajquey Canaédn cajqui anto bahnac siwtiro,
-wajacro-. Cajcan ican ahajira érara

catro. Ajat bah cahmor Canaan itquin
bahndc si ayinro, -wajacro-. Eyta
cudcayatrun ésar cajc Canaan cajqui bay
jawi, -wajacro, Sirat Josué quin-. Bahat
cajca tawuwi. Jacob wacja bomcarin owara
cajquey tawuwa, -wajacro-. Estari bitac
ist ac owara tawuwa, -wajacro-. Jacob
wacja Gad bomcarin, Rubén bomcarin, Maneses
bomcarin bitac isti cajc bar wijacro.
Eyinra cajc imar oc sara bar wijacro, rih
Jorddn rahray. Ahra cahujin bdémcarin acu
tawuwa, wajacro, Sirat Josué quin.

Sirat eyta wacayat Josueat cajquey
tawujacro. Biinatan bi cajc cacatatara ey
ehcujacro. Sacerdote Eledzarat cat Josué

cuitar tawujacro. Israel cayin cohcara
camor binat eyta jaw secuar owara
tawujacro. Biinat bi cajc cacatatara,
wahitin ac abir car ehtu téjecro. Ehtu ter
Sir ima chihtd cuitar biinat birara
jtatatara ey bar itchacro.

Riy isti Juda bémcarin Josué quin
wijacro. Caléb cat eyin owar wijacro.
Wiquir Calebat Josué quin wajacro:

Sirat Moisés quin bah cuitar wajacro.
As cuitar cat wajacro, -Josué quin eyta
wajacro-. Moisesat as Cades-barnea cuitar
biquin uch cajc cuitar as cajc wahitin ac
dyjacro. Ayat ajat cahujin owdr cajc
urojocro. Wahitir sicor Moisés quin
bijacro. Cur uni wajacro. Cahujinat Sirat
is cajc wiquin séhwati reht israelin oc
siquin acu tewjacro. Eyta cuara ajat:
"Sirat is cuitara wacdyquira," wanora.
“Cajc Canaédn bar wicayquira," wanora. Eyta
cuadcayat Moisesat as quin wacdrora: "Bahat
cajc sahujaquey, bah quéscara chaquey, bah
ey’Wiquihro," wacdrora. "Bah sasa ey
wiquinro," wacarora. Cajc eyta wiquin
wajacan, ahra bara cuarenta y cincoro,
-wajacro-. Ahra as bara ochenta y cincoro.
Eyta cuara asan ahajira chihchi biro. Ahra

cajc sahujaquey wiwi. Sirat as cuitara
wacata 6raro, wajacro, Calebat Josué quin,

Eyta wacayat Josueat cajc Hebron Caléb
at 1cara bar wino. Wicayetrun Calebat
Hebron itquinan técuajacro. Tecuat Calebat
birabar yajacro. Cajc siwjacro. Caléb
Juda bomcarincuano. Josueat Juda bomcarin
cajc Canaan Nabatea wihara wijacro. Hebron
cat ératro. Pueblo Jerusalén cat ératro.
Ey cajc Juda bomcarin wijacro. Cajc
wicayatan puébloan cumac binan bira
wijacro. Juda bomcarinat jebuseoin
Jerusalén itquinan burabar yacajatro.
Burabar yacajat rehtan etat jebuseoin
judain tac icara itchacro, Jerusalén pueblo
cuit.

Cajc Canaan yir ques wihar Efrain

bémcarin wijacro. Cahujira Manesés
bomcarin wijacro. Manesés bémcarin rih
Jordan rahray cajc bar wino. Cahujin quin
cajc Canaan yir ques wihar wijacro.
Wicayat Efraininat, Manesesinat cajc cuti
sihwajacro. Cajc cuti sihwar Josué quin
cajc echi wiquin acu chijacro. Chicayat
Josueat wajacro:

—IThyi, éytatara cubar bowar ji cat bay
jawi. Erara itquin burabar yacataro.

Birabar yacdyatan bay jawi, wajacro,
Josueat.

Cajc Canaan siwir israelin bahnaquin
pueblo Silo cuitar sécuajacro. Erara Sir
ruw uma ubach sicor 6rojocro. Cuaclr yehw
jajacro. Teb ruru cut ocor sicor yehw
jajacro. Eyta yehwyat Jacob wacja cucufi
bin bémcarin éyinra anto cajc batro. Eyta
cuacayat Josueat wajacro:

Sirat ba cajc bar wino. Erara itay
béowi, wajacro, Jacob wacja cuisa cucui
bomcarin quin.

Josueat ayatan cahu sérinat cajc
chihtd chacay béjecro. Quisti cucui cuor
wahwi ticajacro, cajcan. Wahwir Jacob
bémcarinatan biinat bi cajc cacatatara
wahitin ac abir car ehtu téjecro. Ehtu ter
Sir chihtd cuitar biinat birara itatatara
ey bar itchacro. Eyta istir Simeon
bomcarina Juda itic cajc rahr owar cajcan
cuit wijacro. Benjamin bdmcarin Juda itic
rahr owar ey cat cajcan cuit wahwur
wijacro. Zabulédn bémcarin, Isacar
bémcarin, Aser bémcarin, Neftali bomcarin,
Dan bdmcarin cajc yir ques wihar wijacro.
Isti bomcarin, isti bomcarin, isti
bomcarin, quis isti, quis isti, quis isti,

ey ajquirawan wijacro. Sacerddtein levitin
cajcra cuitra witiro. Pueblo cuarenta y
ocho wijacro. Pueblo térayan uw yau te
ayti acu wijacro. Uwat uw yau tecayat,
yauwin cat bar biquin istiti yau técayatan
leviin pueblo quin bétaro, uwan. Ey yau
tey ey cdyinat rahra yau tequi cahmor érara
quin bétaro. Erara rah owatra yalwajatro.
Leviin pueblo teray yauwin cat bar biquin
jstiti yau téjecan eyin ruhcuin acu
wijacro.

Cajc bahnac wahwir Josueat Rubén
bomcarin, Gad bémcarin, Manasés bdmcarin
chijacro. Wicayat Josueat eyin quin
wajacro:

—Baatan Moisésat dyjacan tan chinti
yajacro. Moisés chihta cuitara is cuitara
técuajacro. Is cuitar técuayat as chihta
cat bahnadc yajacro. Yaquir israelin cuitar
técuajacro, -wajacro-. Baatan is cuitaran
eyta tecuan wajacan uni wajacro. Baata bar
técuajacro. Sir chihta cat ruhwuti
yajacro, -wajacro-. Ahra Sirat israelin
ohbac itin chdjacro. Eyta cudcayat sicor
behmar cajc cuwin béowi. Moisesat ba rih
Jordan rahray cajc wijacro. Sicor ey
cuitar itay béowi, -wajacro, Josueat Rubén

bomcarin, Gad bdmcarin, Manesés bdmcarin
bitac isti quin eyta wajacro-. Sir chihta
Moisesat ehcujacan bahnac cawi, -wajacro-.
Sir chihtan bitara yac ayjactara eyta yawi.
Eya tan chinti jawi. Ura cuit, bow cuit
ita rdbara, cuana rabara eyan tan chinti
jawa, -wajacro-. 1Ita rabara Sir sehnac
chawi. Urd cuit sehnac chawi. Sir tamo
séhwawi. Sir chihta ruhwuti jawi, wajacro,
Josueat.

Etat Rubén bdémcarin, Gad bémcarin,
Manesés bdmcarin bitdc istiyan rih Jordan
rahray sicor imar cajc cut itay béjecro.

Josué predica por la ultima
vez a los israelitas
Josué 23-24

Itchareht, yacajareht, Josué bar
werjdy quen cucdyatan, eyat israel werjayin
carin bahnaquin chijacro. Chicayat eyin
Josué quino béjecro. Cucayat Josueat
israel werjayin quin wajacro:

—Sirat ba cuitar anjacro. Sirat ba
cuitar anyatan Canaan itquinan burabar
yajacro. Sirat ba cuitara técuajacro.
Sirat cajc Canaan bahnac wicayquira. Anto

cajc Canaan itquinan ba owar técuati, anto
cahwich ésara catro. Eyta cuara Sirat eyin
cat ba cahmora si sicayquira. Sirat cajc
wiquin wac bdhjacan bahnic wicayquira.

Eyta cuacayat Sir chihta Moisesat ehcujacan
bahnac yawi. Tan chinti yawi, -wajacro-.
Canain uwa ahajira cajc cuitara itquinan
owara tenti jawi. Eyin yehwti jawi. Eyin
sirir tamo sihwati jawi. Eyin yéhwyera,
eyin sirir tamo sihwa réhcyera, Sirat ba
eyin Canadn cajqui witiro. Sirat ba cuitar
watiro. Ba acu Canaan itquin si aytiro,
-wajacro, Josueat israelin quin-. Canaan
uw owar tényata, ba owara cham jacayquira.
Behmar cayara yaquin acwan cham jacayquira.
Sirat ba cuitar waca bareyra, -wajacro-.
Sirat wacaro, "Ajat Abraham cajc Canaan
bahnac wahitin ayjacro. Cajqui cuitar
bahndc wahitay ben acu dayjacro. Abrahaman
eyta bijacro, as chihta cuit. Wacja cat
wijacro. Isaac wijacro," wacaro. "Ajat
Moisés cat, Aardn cat dyjacro. Ba tetin
cajc Egipto cutar canari cara uwat
ruhwujacro. Ruhwiyatan ajat etat siwjacro.
Siwin ac ajat ba beyin acu Yaclr Buway
ubotoso cajc bar injacro. Ba rahray war
cara Yacura Buway sicor istan anjacro.

Istir dnyatan egiptoin yaclir Buway tansara
érara bar tiwjacro. Rih cut ticajacro,"
wacaro. "Ba tetin acubara cuitaran dchicri
itchac biro. Etat ajat ammoreoin ba cuitar
técuajacro. Ajat cuitar técuayatan baata
birabar yajacro. Isti uwa, isti uwa,
cahujin uwa ba cuitar técuajacro. Baata
birabar yajacro," wacaro. Ahra cajcan ay
cuit itro. Cajc tic cut itro," wacaro.

Sirat eyta wacaro.

'Sirat ba ay 6biri yajac cuadcayat, Sir
tamo sihwawi. Sir tamo ay sihwar iTtuwi.
Ba cohtinat sirir tamo séhwajacro. Baat ey
tamora séhwati jawi. Eyra tiw tewi.
Egiptoinay sirir orojoquey tamo séhwati
jawi. Eyra et bo tewi. Sir ima tamo ay
sihwawi, -wajacro, Josueat israelin quin-.
Ajat Sir ima tamo séhwanro. Behmarat

yaquit baat biin tamo séhwantara as quin ey
ruhcti ehcuwi.

Isat cat Sir tamo sihwanro, -wajacro,
israelinat-. Sirat is cuitara bar wajacro,
wajacro.

Eyta wacayat Josueat israelin cajc
wahwir wijacan ey cuitar itay ayjacro.
Israélinat cajc Canaan siwyat yiror cajc
Canaan awutiro. Cajc Israel awujacro.

Ey yahncutra birdch cuanti cuar Josué
yarjacro. Yaryat ima cajc cut ruhjacro.
Efrain cibara cut ruhjacro. Josué Efrain
bomcaracuano.

Josué ityat israelinat Sir tamo
sihwajacro. Werjayindt Sirat cajc Canaan
imar at icara wijaqueyan Israel werjayinat
ima ub cuit itchacro. Eyin yarc ocso
israelin bahnaquinat Sir tamo sihwajacro.

Israélinat bihtin José cédrara cajc
Egipto cuitar bahtiro. Bahti abir cara
cajc Canadn rojocro. Roquir cajc Siquem
cuitar ruhjacro. Ima bémcarin cajc cuitar
ruhjacro.

Los fsraelitas desobedecen a Dios
Jueces 1:1-3:6

Josueat cat, werjayinat cat Sirat
cajc Canaan, imar at icar wijaqueyan, imar
ub cuit itchacro. 1Imar ub cuit itchacan
éyinan ajc sara, ajc sara éyinra bahnac bar
sdcajacro. Cahmor werjayin bahnac sarac
sdcayat israélinat Sir chihtd ruhway
yinjacro. Cajc Canaan pueblo anto bahnacra
siwtiro. Puébloan bitdc isti cuit wanra
bar siwjacro. Bahnacra siwtiro. Canaén
itquinan anto bahnacra sacatiro. Esara
catro. Isti puébloan anto tecuas cuit
cdtiro. Tecuay beti cudcayat, isti
puébloin itquin owara tenajacro.
Israélinat eyin quin canari yac ayjacro,
Tunti cuara cdnari tecuas cuit yac ayjacro.
Eyta cudcayat Canaan uwa ahajira cajc
Israel cutar itro. Israélinat canaaninay
sirir tamo sihway yinjacro. Cahujinatra
Canaan cahbarin yehwjacro. Israélinat Sir
chihtd catiro. Sirat Canaan itquin tiwin
wajacro. Eyin owara yehwti wajacro. Eyin
owara tenti, eyin sirir tamo sihwati
wajacro. Eyta wajac cuara israélinat Sir
chihtd cati ruhwujacro. Ruhwiyatan Sira

bar tiurjacro. Etat Sirat cuaclir bin chihta
bequib ayjacro. Chihta bequiba israelin
quino teway wijacro. Wiquir israelin quin
wajacro:

—Baan cajc Egipto cutar ityat, uwat ba
ruhwijacro. Ruhwiyatan Sirat etat
siwjacro, -wajacro-. Cajc wac bdhjacan
cutar bequin siw rojocro, -wajacro,
israelin quin-. Sirat wacarora "Canaan
itquin owara tenti jawi," wacarora.

"Eyinat sirir tamo sihwan acu acara canojoc
but but ticawi," wacarora. Eyta wajac
cuara bat Sir chihta catiro, -wajacro-.

Sir chihta cati cuacayatra, ahra Sirat im
urd cuitra canaanin bahndc si ayajatro,
-wajacro-. Canaan itquinat ba quehs
rehcataro, -wajacro, israelin quin-, Sirat
eyta wac dyjacro. Eyin sirir tamo séhwayat
bat imarat sicor cayari yacaro, -wajacro-.
Sir cuaclir chihtd béquibat wiquir cara
israelin quin eyta wajacro.

Sir chihta béquibat Sirat israelin
canaanin si ayti wacdyetra israélinat
cuechu rehjecro. Cue rehquiran Sir racari
wiquin ruwa yaujacro. Yauwir wahnar
wijacro.

Sirat canaanin cahujinran érara cham
bidhjacro. Israélinat ima chihtd cacatatara
cdcajartara ey wahitin acu cham bahjacro.

Israelin cajc Israel cuitar canaanin
owar cahmor itquin owar itchacro. Awan
bucoy cat canaaninay sirir tamo séhway
ratijacro. Cahujinat cat Canadn uw cahbarin
owadr yehwjacro. Etat Sirat israelin acu
tirjacro. Sirat turyat quehsi éyinat
israelin birabar yajacro. Quehsi éyinat
birabar yacayat, israélinat Sir quin
chijacro. Imara cuitara waquin chijacro.
Chicayat Siratra israelin cara ubisti yehn
ayjacro. Cara yéhnyatra israélinat ey yarc
ocso Sir ima tamo sihwajacro. Cara chin
yaryat bucoy sirir tamo sihway yinajacro.
Israélinat bucoy cat, bucoy cat Sir tamo
inic sihwajacro. Anto cara yarti cuat owar
ehchian ay quen sihwajacro. Cara chin
chinyat bucoy Sir tamo sihwatiro. Bucoy
sirir 6rojoquey tamo sihway yinajacro.
Israélinat Sir cat bar tamo bucoy bucoy
sihwajacro.

Dios pone jueces para reinar sobre

los israelitas
Jueces 3:7-5:31

Israélinat Sir chihtd tan chinjacro.
Sir tamo sihwatiro. Sir chihta bar
ruhwujacro. Sirir 6rojoquey tamo
sihwajacro. Ey tamo sihwayat, Sir bar
turjacro, israelin acu. Sir turir car
Mesopotamia uwa israelin tecuay adyjacro.
Tecuayat Sirat israelin cuitatra wéatiro.
Sirat eyin cuitar wati cuacayet,
mesopotamiainatan israelin blUrabar yajacro.
Mesopotamia céaratan israélinan dyjacro.
Bara abi ac ayjacro. Bara abi cuanyat
israélinat Sir queni quino chijacro.
Chicayat Sirat Otoniel juez cara yehnin
chajacro. Israelin siwin chajacro. Cuitar
waquin chajacro. Otoniel Caleb sahincuano.
Otoniel juez cara yéhnyatan Sirat ey cuitar
cat wajacro. Sirat Otoniel éuitar anyatan,
Otoniel cuic chiwat mesopotdmiainay blrabar
yajacro. Burabar yaquir car, israelin bara
ucasi bacay obac itchacro. Bara ucasi
bacay cudcayat israelin cara Otoniel bar
chinjacro.

Otoniel yari cuitar ey yahncut
israelin bucoy Sir chihtd ruhwujacro.
RuhWwuyat Sirat Moab cara, Eglén cuitara
wajacro. Sirat cuitar wacayat, Moabin,
Eqlon chiwat israelin bdrabar yajacro.
Birabar yaquir Eglonat bara ucasi cuitar
abi israelin ayjacro. Etat israélinat
bucoy Sir ocor conajacro. Sirat cuitar
waquin acu Sir quin chijacro. Chicayat
Sirat Aod cara yehnin chajacro. Israelin
siwin acu chajacro. Moab cara Eglén yauwin
acu ajc wajacro. Sirat ajc wacayat Aodat
Eglon yaujacro. Eglon yaldyatan Sirat
israelin cuitar anyatan, israélinat Moab
cara cuic chiwa blirabar yajacro. Moabin
uwa blUrabar yaquir israelin bara ucasi abi
obac 1tchacro.

Samgarat cat israelin siwjacro.
Filistéoin uwa seiscientos tiwjacro. Vaca
quequic tec ubar ocor yera ji car bin cuit
tiw téjecro.

Aod yaryat israélinat bucoy Sir chihta
cati ruhwujacro. Ruhwuyat Sirat canaanin
cara Jabinat israélinra birabar yaquin acu
ajc wajacro. Jabin eyin Canaan caracuano.
Sisara eyan ey cocara cahmotro. Soldadoan
éyinan Sisara cuic chiwaro. Sisarat cuic

chiwatan israelin bdrabar yajacro. Bdrabar
yacdyatan Jabinat israelin turir cuitar
dyjacro. Bara ucasi bucdy tecuas cuit
dyjacro. Etat israélinat bucoy Sirat imar
cuitar waquin acu conajacro. Sir ocor
conajacro. Débora israelin juez caracuano.
Débora chaunincuano. Israelin ima rahra,
rahra conu técuayat Débora quin bejecro.

Bi ques icara tecuajactara ey teway
wijacro. Teway wicayat biyatan quen
tewictara, Deborat ey ehcujacro. Bucoy
bucoy tecuas yaqui cahmor isti quin cat bar

tew jajacro. Ey ricara israélinat Sir quin
conajacro. Conyat Sirat Débora quin
wajacro:

—Baracay soldadoin secuay aywi.
Soldadoin secuar Sisaray soldaddoin tecuay
béowi, wajacro, Sirat Débora quin.

Sirat eyta wacayat Déborat Barac
chijacro. Chicayat Baracan Débora quin
wijacro. Wicayat Déborat wajacro:

—Bay soldadoin diez mil sécuawi.
Secuar Sisara soldadoin técuawi, -wajacro-.
Sirat ba cuitara tecuayquira. Sirat
cuitara tecuayat baatan Sisaray burabar
yacadyquira, wajacro, Barac quin.

Etat Baracat wajacro:

—Bah bicayatra as cat benro. Cuatan
bah bitieyra as cat bitiro, wajacro, Débora

quin.

Etat Déborat wajacro:

—Ihyld, étatara as cat benro, -wajacro-.
Eyta cuara uwat bah "icrawi batro,"
wacdyquira. Sirat bah Sisara yauwin ajc
watiro. Chaunin at cutan yauwayquira,
wajacro, Déborat Barac quin.

Etata Déborat Barac jor soldadoin
secuay béjecro. Secuar canaanin tecuay
béjecro. Técuayat israélinat canaanin
birabar yajacro. Burabara yajac cuara,
Sisara ey istiti to ruhcuir sut bijacro.

Quinir Heber usi cujacro. Heber
quenita Uwcuano. Canaanin iwaquincuano.
Heber canaanin iwaquin cuara, quenitain
Moisés wiya acwan ima cayincuano. Heber
usi cur itit, Heber batro. Heber wiya Jael
ésatro. Cucayat Jaelat rauwin wajacro.

—Aywini rehti jawi. Rohti jawi,
-wajacro-. As usi rauwi, wajacro.

Sisara rauwir, awat cuitar, ic icara
siw querjacro. Quéryatan Jaelat im oya
cuitar cay cujacro. To ruhjacro. Ruhcyat
Sisarat wajacro:

—As cuc winiro. As rih wiwi, wajacro.

Chicayat rihra witiro. Vaca suta
rihar wijacro. Wicayat yahr cara wajacro:

—Querat ocor yehnar ftuwi, -wajacro-.
Uw wicdyatan bahat wawi. "Usadr uwi batro,"
wawi.

Etat Sisara bar camjacro. Camyat
sihwucua siw cdjacro. Caquir car Sisara
quin raujacro. Rauwir bar camjac
cuadcayetrun sihwucua ehm cuar ub rustar
icara quejecro. Mancu rihma icara bijacro.
Eyan im eyta chin chinjacro.

Yauyat birdy bar Baracat Sisara itay
wijacro. Wicayat Jaelat wajacro:

D-wahitay rauwi. Ajit ba Sisara
ehcunro, wajacro.

Bir Sisara chein itchacro. Sihwucuan
cuisa icar quejecan itchacro. Baracatan
eyta itchacro.

Im ey ricara israélinat canaanin
badrabar yajacro. Etat Déborat Barac jor ay
tajacro. Canaanin burabar yajaqui ay
tajacro. Sirat imar cuitar waqui tajacro.
Sisara yaujaquey ey ay tajacro. Canaanin
birabar yajquir bara ucasi bacday ac obac
itchacro.

Gededn derrota a los madianitas y salva
a los israelitas
Jueces 6:1-8:29

Débora yaryat israélinat bucoy Sir
chihtd ruhwujacro. Sir chihta ruhwuyat
Sirat madianin ayjacro. Madianinat
israelin blirabar yaquin ayjacro. Ayat
rojocro. Sirat madianin cuitar anyatan
madidninat israelin birabar yajacro.
Birabar yaquir bara cucui ac ayjacro.
Israélinat ira rijacro. Riquir yéhnyatan
madianinat israelin tecuay wijacro. Vaca
cat rican bitan cat secuar rojocro. Ruw
umd ubach cat rojocro. Camelloan sauwu
bahnajar bin rojocro. Eyin chi cay cutar
itchacro. Chi cay cutar ityat vacat chaw,
uwat chaw israelin iran bahnac sahu
téjecro. Eyta cuacayat ira bi yayajatro.
Etac cudcayat imarat sicor dcajatro. Ey
sicor ayajatro. Etat israélinat Sirat eyin
cuitar yaquin ac chijacro. Chicayat Sirat
wajacro:

—Ajat ba cajc Egipto cuitar bin
siwjacro. Ba quehsi bin cahmor siwjacro,
-wajacro, israelin quin-. Siwir car ajat
bah quin wajacro:

—Amoreoinay sirir 6rojoquey tamora
sihwati jawi, wajacro. Eyta wajac cuara

bat as chihtd yati sirir o6rojoquey tamo
séhwajacro, wajacro, Sirat israelin quin.

Etat Sirat cuaclr chihtd bequib
dyjacro. Gededn quin ayjacro. Chihta
béquibat Gededn quin wiquir wajacro:

—Madianin soldadoin tecuay béowi.
Israelin siuwa, wajacro, Gededn quin.

Etat Gedeonat wajacro:

—Ajat bitach siwajatro. As cayina
carin batro, Wajacro.

Sir imat Gededn quin wajacro:

—Eyan séhwati cuar ajat bah cuitara
dnyatan bahatan israelin bar siwayquira.

Madianin istan bin eyta, bahat inic bur
tiwataro, wajacro.

Etat Gedeonat wajacro:

—¢Bah uni waqui? Bahan Sir quenitara,
ajat istin acu bahat eyta ehcuwi, wajacro,
Gedeonat.

Eyta istin acu Gedeonat pan cat, ruwa
cat Sir wijacro. Wicayatrun, Siratrum
pani, ruwi wahnin oc ayjacro. Oc ayir oc
cut wahnajacro. Wahnyat Gedeonat
séhwajacro, "Uniro. Sir quen eyat as quin
teway wijac," séhwajacro.

Etat Sirat Gededn quin wajacro:

—Bah tetat Baal sirir 6rojoqueyan tamo
sihwan acu acara canojocro. Baal sira cat
barcuano. Sirircuano. Ey tamo sihwan acu
dcara canojoc butu tewi, -wajacro-. Caruc
sirir 6rojoquey cat tac tewi, -wajacro-.

As ac acara canowi. Candr car vaca sera
yauwi. VYauwir as racari wiquin bahnac
wahnwi, wajacro.

Sirat eyta wacayat, Gedeonat Sir riya
cajacro. Sir riya caquir tetin, abin,

cahujin cahmor ay wini rehquitan, chéycara
cuitar tetay acara canojoquey butu téjecro.
Sirir 6rojoquey tamo sehwan acu acara
canojoqui butu téjecro. Caruc sirir cat
tac téjecro. Chicrias uwat ac wiquir car
wahitchacro. Yinir ititan, bahndc bar chiw

teca cuanjacro. Acara bar butu téjecro.
Caruc sirir bar tac téjecro. Eyta cudcayat
Gedeén yauwin acu sihwajacro. "Isat ori
yau tenro," sihwajacro. Uwat eyta sihwar
Gededn tetat uw quin wajacro: .

—Batan Baal cuitar bitach wacajatro,
-wajacro-. Sir queniat ima cuitar wacaro.
Baal cat Sir quénitara, eyra ima cuitar
wacdyquira, wajacro, uw quin, Gededn tetéat.

Tetat eyta wacayat, uwat Gededn
yadtiro.

-

Etat madianin, amelequay cat
soldddoinan ricdn bitan quin sécuajacro.
Secuar cajc israel cutar itay rojocro.
Rocayat Sirat Gededn cuitar wajacro.

Gedeonat cat cuic chiwan uw tecuan acu
sécuajacro. Uw ricdn bitan sécuajacro.
Sécuayat Sirat Gededn quin wajacro:

—Uwan abayro, -wajacro-. Bian uw
cahmor ay winitara, éyinra sicor usi be
cintara, éyinra sicor usi aywi, wajacro.

Etat Gededn uw sécuajaquin quin
wajacro:

—Biinan uw cahujin tecuas cahmor ay
winitara, éyinra sicor usi béowi, wajacro.
Eyta wacayat serin rican veintidos mil
sicor usi béjecro. Diez mil beti itchacro.
Etat Sirat Gededn quin bucoy wajacro:

—Ahajira uw rican cuitro. Abayro.
Ajcmarat madianin burabar yaquinro. Uwan
cuit sécuayat, uwat séhwataro. "“Imarat
birabar yajacro." Eyta séhwati ac uwan
cuitra cati jawi, -wajacro-. Rih cut serin
wahwun ac béowi, -wajacro-. Eraran bian
beyatatara, bian béyajartara, ajat ehcin
acu rih cut béowi, wajacro, Sirat Gededn
quin,

Etat Gedeonat serin rih cuit cun
béjecro. Cucayat Sirat Gedeon quin
wajacro:

—Rih yah aywi. Etat biyatan atcara
cuit riha uquir yahtara cawi. Biyatan

cuscara cuit chirir yahtara, eyra cati
jawi, wajacro.

Etat Gedeonat wajacro:

—Bat rih yahwi, wajacro.

Wacayat sérinatan rih yahjacro. Yahr
cara trescientos binatra atcara cuit uquir
yahjacro, rihan. Cahujinat cuscara cut
chihrir yéhjacro.

Etat Sirat wajacro:
—Trescientos binat rih atcara cuit
uquir yahyi eyin cawi, -wajacro-. Ajat

eyin cuitara anyatan, madianin blrabar
yaquinro, -wajacro-. Cahujinra sicor usi
aywi, wajacro.

Sirat eyta waquir Gedeonat uwat
trescientos binat rih atcara cut uquir
yahara cajacro. Cahwich tiwra sicor usi
dyjacro. Ey chéycara Gedeonat uw at icara
isti quin, isti quin, isti quin bahnac at
fcara vaca cuiscara cuwin acu wijacro.
Caruc Gbara ocoran caros wira wira questar
oc anir cat wijacro. Tabira soya cat
wijacro, ey tansara ocan ruhcuayta.

Bahnaquin eyta wicayat quehsi bin écsara
béjecro. Cur cara soldado itic ruracat
sajacro. Ruracat sawaniran Gedeonat vaca
cuiscara rubara cujacro. Gedeonat cucayat
serin bahndquinat owar cuiscar cujacro.
Cuwa rabara soya sahu téjecro. Soya sahu
técayat ocan cuit ay sau rehjecro. Oca
sahu rehcdyatan owar binat ay bar
cohwjacro.

—Sirat Gededon cuitar anyatan ba burabar
yacayquira, wajacro, madianin quin,

Israelin sérinat ajc sara beti im
érara 1tchacro. Quehsi bin écsatro.
Israelin eyta cohwyat madianinan oc
sijacro. Oc siquir imar uw owar rahra,
rahra tecuay yinjacro. Etat yinir
bahnaquin Gededn ayot quin suca béjecro.

Etat Gedeonat soldadoin usi ayjacan
eyin chijacro. Chicayat éyinat madianin
ques cacay béjecro. Rih Jordan cajc cut
béjecro. Quehsi bin rih rahray beyin
ythnyatan érara cajacro. Caquir tiwjacro.
Quehsi bin rican to tiwjacro. Madianin
carin bucady cat yau tijcajacro. Etat
Gedeon soldadoin owara rih Jordan rahray

béjecro. Erara cur cara, madianin cara
bucay cajacro. Caquir yau ticajacro.

Gedeonat madianin burabar yacayat,
israélinat Gededn cara yehnin wajacro.

Eyta waqui cuat, Gedeonat wajacro:

—Asra ha carinra yéhntiro. Sir iman ba
caracuano. Eyta bira asra ba cérara
yéhntiro. Sirat ba obiri yacaro, -wajacro,
Gedeonat israelin quin-. Eyta cuara ba
madianin cucdj oro siwjaquey as wiwi.
Bahnacan wiwi, wajacro.

Etat israélinat wajacro:

—Ihyd, étatara bar wicayquira, wajacro.

Waquir cucay oro bar wino. Wic
waniran oro cuit wiricasir 6rojocro.
Sacerdéteinat 6wjaquin wan 6rojocro. Oror
ima pueblo sara chdjacro. Erara chéacayat
israélinat ey tamo sihway yinjacro. Sir
ima tamo sihwati oro wiricasan wan tamo
sthwaro. Oro wiricasir cara 6rojoqui eyan
jsraelin tan sihwatan, eyan "Sir" sihwaro.

Gededninat madianin tiwir cara yahncut
bara ucasi bacdy itchacro. Etar yarjacro.
Gedeon anto yarti israelin obac itchacro.

Dios envia a otros jueces para gobernar
sobre los israelitas
Jueces 8:30-12:15

Gede6n sasan wiyin ojcut serina
setenta yinjacro. Cacim ojcut cat ubisti
yehnajacro. Abimelec cacum ojcut
yehnajaquincuano. Abimelec abd pueblo
Siquem bincuano. Gededn chin yaryat
israélinat bucoy sirir tamo sihway
yinjacro. Etat Abimelecan ab pueblo Siquem
cun bijacro. Erara cur cara uw owara
tewjacro. Ima cara yehnin tewjacro.
Abimelecat wajacro:

—Asan cara yehn aywi, -wajacro-. As
cara yehnti cudcayat, as rabinan setenta
carin yindtaro. Eyin yihnyatra éyinra
carinan abayro. Carin cuit chédcyera ay
batro, -wajacro-. As behmir cdyincuano,
wajacro, Abimelecat, israelin quin, Siquem
pueblo cutar.

Etat Abimelec at icara cacmin tunin
ray wijacro, Siquem uwat. Ray wicayat
Abimelecat cacmin sécuajacro. Cacmin
secuar ima rabin tiway béjecro. Cur cara
rabin setenta tiwjacro. Rabin setenta

tiwyatan dbisti ruhcuir quin bijacro.

Jotan ruhcuir quin bijacro. Ruhcuir, quin
biyan, Siquem pueblo écsara cdbara ruru cut
cujacro. Cubara cutar cur car, Siquem uw
cuit cohwjacro:

—Siquem uwu, as chihta rahcwi, wajacro.

'As tetat Gedeonat ba cuitara wajacro.
As tetat ba cuitar madianin bdrabar
yajacro. Ahra baatan as tet sasan, as
rabinan técuajacro. Gededn wacjin setenta
bahnac bar tiw téjecro. Icara istanac
setenta bahnac tiw téjecro, -wajacro-.

Baat itit, aha ay yajactara, ban Abimelec
jor ahni rehcayquira. Eyta eyin owara tan
wan jacayquira. Eyra tecua bareyra. Cuat
baat ay yatitara, eyra ban Abimelec jor
awan tecuay yinayquira, wajacro, Siquem uw
quin,

Eyta waquir quinjacro.

Etata bara bay cuanyatan Siquem uw
acora Abimelecra sehnaqui batro. Quehsir
yar winiro. Abimelec acu cat rahra Siquem
uwi cat quehsir yar winiro. Siquem uwata
Abimelec yauwin sihwajacro. Abimelec
biquic ibiti cuitar bequit yajacro. Bequit
yacdyatan, uwat cahujinat Abimelec quin
ehcuro, érara bequit yaqui. Ehcdyatan
Abimelecra biti rau jajacro. Eyat cacmin

owara Siquem uwa burabar yajacro. Siquem
uwa bahnaquin ubach caran cuit icara
sécuajacro. Istdn sara sécuajacro.
Sécuayetrun Abimeléquinatra ey ubachi oc
cut wahnd téjecro. Ubach oc cut wahnyatan,
uw estaji bin érara bahnidc wahnd téjecro.

Birdy bar cuanyatan, Abimeléquinat
pueblo ist{ tecuay yinjacro. Técuayat
chaunat ubach arcutar cuacir cat anaban
Abimelec ar ocso et bo dyjacro. Cuis atara
ticay wijacro. Cuis atara cham técayatan
Abimelecra cuisa bahndc way sau chinjacro.
Abimelec yaryata Tola israelin cuitara
wajacro. Bara veintitres israelin juez
cara Tolacuano. Tola yaryata juez cara
Jair yehnajacro. Jair bara veintidos
{sraelin cuitara wajacro.

Jair yar yiror, Israelin bucoy sirir
tamo sihway yinjacro. Sir ima tamo
séhwatiro. Sir ima tamo sehwati cudacayat
Sir bar tdrjacro. Turir Sirat amonitainat,
filistéoinat israelin bdrabar yaquin ajc
wajacro. Sirat ajc wacayat amonitinat
filistéoinat israelin blrabar yajacro.
Birabara yaquir israelin ruhwujacro.
Amonitainat, filestéoinat israelin carin
yinajacro. Carin yinir cara bara ucasi

cuitar abi dyjacro. Sirat israélinat sira
cat bar tamo sirir tamo sihwajac ey tayora
eyta chijacro. Amonitainat, filestéoinat
ruhwujaquey cuit tunjacro. Ruhwuyat
israélinat Sir quin chijacro. Sir ocor
conajacro:

—Siru, isat ay bar yajacro. Isat bah
tamo séhwati sirir 6rojoquey tamo
sihwajacro, wajacro.

Eyta wacayat Sirat wajacro:

—Ajat ba bucoy cat, bucoy cat siwjacro.
Eyta siwjac cuara, ba bucoy cat, bucoy cat
as tamo sihwati sirir tamo séhwaro. Eyta
cuacayatra bdcoyra siwtiro, -wajacro-.

Baat sirir tamo séhwaro. Eyta cudcayat ey
ocor conwi, -wajacro-. Eyat ba cuitara
wacatatara, wacajartara, ey wahitin chiwi,
-wajacro-. Cuat ajatra ba cuitar bucoy
waca bareyra, wajacro, Sirat israelin quin.

Sirat eyta wacayat, bucoy israélinat
Sirat imar cuitar waquin acu chijacro.
Sirir tamo bucoy séhwati eht bo téjecro.
Eht bo técayatrun Sir ima istir tamo sihway
yinjacro. Sihwayetrun Sirat séhwajacro.
"Israelin conuqui," séhwajacro. Sehwar
caran israelin cuitara bucoy wajacro.

Yécajareht amonitain israelin tecuay
wijacro. Amonftainat tecuay wicayat
rdabinat Jefté chijacro. Jefté
soldftocuano. Eyatan wan sinjacuano.
Etara chijacro. Jefté eyin owidr tet
fstanacro. Eyin tetd Galaddincuano.
Eytaira ab istiyat bincuano. Besir
bincuano. Eyta cudcayatan rdbinat Jefté
r&cari bdrcuano. Técuajacuano. Tecuar ay
bo téjecro. Etara Jefté quinjacuano.
Chiir rébinat Jefté quin wajacro:

—-1s cuitar bahat anay rawi, wajacro.

Soldato cara yehnin wajacro.

Chicayat Jefteat wajacro:

—!Uniqui? Ahan baat as rabinat asan
bar chiqui? -wajacro-. Récaram baat as
quehsicuano. As ajcmdr tet usi it dytiro.
As étara ay bo tejecuano, -wajacro-. Ahra
ba quehsi binat ba birabar yacdyatan, ajat
siwin acu bar chiqui? -wajacro-. Cuitar
waquin chi wajataqui? wajacro.

Etat rédbinat wajacro:

—1Is cuitara amonitain tecuay biwi. Bah
soldoto cara yehnwa, wajacro.

Etat Jefteat wajacro:

—IThyd étatara as ba owara técuayat,
amonitain blUrabara yacayat, yahncit as ba

juez cara yehnataro, wajacro.

Etat rabinat:

—Thyu, étatara bahat amonitain birabar
yacayat, ba is cara chéacayquira. Bahan is
cara yehnwi, wajacro, Jefté quin.

Etat Jefté rabin owara bijacro. Bir
amonitain cara acu chihta ayjacro. Icur
ques, bitara ques tecuédtara, ey ri ayjacro.
Ri dyat amonitain carat wajacro:

—Ba israélinat is anara cajc siwjacro,
-wajacro-. Cajqui quehsra tecuas sacati
cuar, cajquira imar cham wiwi, wajacro.

Jefteat amonitain cara quin bucoy ri
dyjacro. Chiht bequibat amonitain quin
wajacro:

—~Is israélinat ba cajc siwtiro,
-wajacro-. Técuati jawi. Eya cajquira,
bdytara, isdytara eyra Sir imatan itro,
wajacro.

Eyta wacayat amonitain carat chihta
yatiro. Israelin técuajacro. Técuayat,
Sirat israelin cuitara anyatan, amonitain
bdrabar yajacro.

Etata Efrain bdmcarin Jefté quin
wiquir wajacro:

—Is cat ba cuitara amonitain tecuan acu
chiata bin yajacro. Chiti cuacayatra

isatrd ba técuanro, wajacro, Jefté quin.

Etat Jefteat wajacro:

—Isat ba bar chijacro. Chicayat ba
witi jajacro. Witi chacayat, imaratra
técuajacro, wajacro, Efrain bdémcara quin.

Etat Manasés bdmcarinat, Jeftéinat
Efrain owar técuajacro. Técuayat rican to
tiwjacro.

Jefté israelin cara bara teray acu
yehnjacro. Jeftean juez cara eyta
yehnajacro.

Jefté chin yaryata israelin Ibzéan juez
cara yehnajacro. Bara cucui ac uw cuitar
wajacro.

Ibzan yaryat Elon juez cara eyta
yehnajacro. Bara ucasi ac israelin cuitara
eyat wajacro. Etat yarjacro. Elon chin
yaryata Abdén juez cara eyta yehnajacro.
Bara abi ac israelin cuitar wajacro. Etat

yarjacro.

Sanson rescata a los israelitas
Jueces 13-16

Abdon chin yaryata bucoy israélinat
Sir chihta yati ruhwujacro. Ruhwuyat Sirat

filistéoinat israelin birabar yaquin ajc
wajacro. Filistéoinat {israelin birabar
yajacro. Bilrabar yacayat filistéoinat
israelin ayin acu carir yehnajacro, Ey
ricara sera ajca Manoa pueblo Zora cuitar
itchacro. Manoa wiyara anto waquij batro.
Céhnajatro. Etata Sir cuacdr chihta
béquibat Manoa wiya quin wijacro. Wiquir
wajacro:

—Bahat récaji waquij céhnajatro. Eyta
cuara bah Sirat waquij wicayetan bah yir ji
rehcdyquira. Sera saha yehndyquira,
-wajacro-. Waquij ocuas ityatra bahat
bacua cat, sima cat yati quen bachuwa.
Waquich yehnyat cat saha ey cuis anaréd
tuwti jawi, -wajacro-. Ey Siray
rehcayquira. Saha eyan Siray cudcayat
yehnar yarc ocso tas Sir acu nazaréoin bach
yacataro. Bacua cat, sima cat yahti, cuis
anard cat tuwti, chein cat bdtati quen bach
yawi, -wajacro-. Yehnar bit cudcayat eyat
israelin filestéoin cahmor siwataro,
wajacro, Sir chihta béquibat, Manoa wiya
quin.

Eyta waquir sicor bijacro. Bi yiror
wiyat Manoa quin wajacro:

—Cuaclr Sir chihtd bequib as quin

wicuayra. Wicayetrum as ehrin abayro.
Ayuan abayro, -wajacro-. "Bah ojcut
waquich cohnayquira," wacuayra, as quin,
"Sera sah yehnayquira," wacuayra.
"Yéhnyatan bacua cat yahti, sima cat yahti
bachuwi," wacuayra. "Sah yéhnyata ima yarc
ocso nazaréoin bach yacataro," wacuayra.

As quin eyta wac bahcuayri, wajacro.

Etat Manoat Sir quin chijacro:

—Chihta bequib bucoy is quin aywi,
-wajacro-. Waquich yéhnyata icur
yacatatara, ay quen itin acu bucoy aywi,
wajacro.

Manoat Sir quin eyta chicayat Sirat
cuaclir chihtd bequib bucoy adyjacro. Chihta
béquibat Manoa quin bucoy ay quen
ehcujacro. Chihtd béquibat yarsa wac
bahjacro. Waquich cohnin acu wajacan
Manoat wiya ojcut waquich cohnajacro. Sera
saha yehnajacro. Yéhnyatan ajcan Sanson
chajacro. Cun tihryat Sanson canaran
chajacro. Chihjiran ayatro. Sirat Sansdn
cuitar wajacro. Sirat anyatan filestéoin
yarji tiwjacro. Sanson owar cutiro. Riy
isti chi cat wahna téjecro. Riy isti
cohtoc cat yaujacro. Israelin acu bara
ucasi bucdy juez cara eyta yehnjacro.

Israelin cuitar waquin ac yehnjacro.
Filestéoinat Sanson yau cun rehjecro.
Yauwin sehwar Dalila chijacro. Sansdén acu
Dalilara sehnacro. Racatro. Filesteo
cadrinat Dalila chiir, ey quin wajacro:

—Bahat Sanson cayari yawi, -wajacro-.
Cayari yacayat, isat baha bar tundyquira,
-wajacro, Dalila quin-. Rayan to
wicayquira, -wajacro-. Bahat Sansdén quin
tayoy biwi, -wajacro-. Cur caran uchta jaw
wawi, "Sansonu, ;Baha bitara jaquitan
chihjirdn cuitca? Baha bidrabar yaquin acu
(lclir yacataqui, bah cama? Ajcmar quin
ehcuwi. Baha questa ten acu ey as quin
ehcuwi. ((Bitaran bar questataqui? As
quin ey ehcuwi,". Sansén quin cur cara
bahat eyta rahc ituwa. Sansdnat ehcwayat,

bahatan sicor is quin ehcuwa. Is quin
ehcwayatan isédt bah bar tundyquira,
wajacro, filesteo carinat Dalila quin.

Etat Dalila Sansdn quin bir wajacro:

—Bah bitara jaquir chihjiran
cuitqui?-wajacro, Sansén quin-. ;Bah
bitara questataqui? Bemdt ricuajar acwan
bitara questataqui? As quino ehcuwa,
-wajacro-. Chihjirey uti acu questan acu
bitara questataqui? wajacro, Dalilat
Sans6n quin. Rahc itchacro.

Etat Sansonat wajacro:

—Ruwa sihya anto inti bin, tumara bin
cuit questataro. Ruwa sihya cucui cuit
questataro, -wajacro-. Eta jaw quéstayat,
asan chihjiri uti jin questa tétaro.
Ricuajar quesfataro, wajacro, Sansonat eyta
wajacro. Eyta sidcuara sinjacro.

Etat Dalilat filesteo ruwa sihya
roquin ayjacro. Rogquir filestéoin Dalila
usi cur cuc isti sara ruhjacro. Ruhcyat
Dalilat Sanson, ruwa sihyd cucui cuit
questajacro. Questar Sanson quin
cohwjacro:

—Sansonu, filestéoin bar rocaro,
wajacro.

Wacayetrun Sansonat abay isojocro.

Isoyat canar cuitar ruwa sihya cut

questajaquey ehsu tejecro. Filestéoin acu
Sansén bitara cudcayat, chihjiran cuitca

filestéoinat anto istitiro.

[l ;i “
|
|[)

il

Pl 'ﬂ(

QT I

Bucoy Dalilat Sanson quin wajacro:

—¢Bah chihjiran cuit bitara jaqui?
Bahat as racar batro., Cuat racar réhcyera,
as quinora bah chihjirédn cuit bitara
jadquitara, ehcwdyquira. Tuni ehcuwi, as
cdyari yati acu, -wajacro-. Uni wawi.
Bucoy as quin ruhcti ehcuwi, wajacro.

Etat Sansonat wajacro:

—Chistara ub cacay bi cuit questayat
ajatan chihjiry dcajatro. Eta jaw
questatan as chihjirdn cahujin owdr etan

chin barataro, wajacro. Bucoy eyta slcuara
sinjacro.

Etat Dalilat Sanson bucoy camyat,
chistara ibsoy cuit questajacro.

Filestéoin cat bucoy Dalila usi ruhjacro.
Sansén burabar yaquin acu ruhjacro.
Questar Dalilat cohwjacro:

—Sansonu, filestéoin bar rocaro,
-wajacro-. Bah cacay rocaro, wajacro.

Wacayat Sanson ajc wijacro. Ajc
wiquir cara, bucoy iso yehnajacro. Eyta
isoyat canar cuitar chistara bar cuic
téjecro. Hiloan wan buch bat téjecro.

Dalilat bawoy Sansén quin wajacro:

—Sansonu, bahat as cuit cayari yacaro.
Bahat as quin ay ehciutiro, -wajacro-.
iSansonu, bahra bitara questataqui?
iBitara questatan cudcajar jin questataca?
As quin ey ruhcti ehcuwi, wajacro, Sansén
quin.

Etat Sansonat wajacro:

—Bahatan as cuis anara eyan siricay
cuiquic telar icara cuiwa, -wajacro-.
Siricaja cuiquic telar icaran siricdy
cuihin acwan telar icaran bitara ayictara
eyta aywi. Bahatan eyta ayir cara, as cuis
anara eytara cuiwa, -wajacro-. Cuihir car

bahatan estaca ic cosoan ay sau quewa.
Etan as chihjirir bar barataro. As birabar
yacayquira, wajacro. Eyta slcuara
sinjacro.

Etat Dalilat Sansén cuis anara
cuijacro. Siricaja cuiquic telar icar ayir
cuijacro. Cuihir ic cosoan bar sau
quejecro. Quequir wajacro:

—Sansonu, filestéoin bar rojocro.

Cohwyat cui yehnjacro. Sansonat cui
yehn cuar cha jin bijacro.

Bacoy Dalilat wajacro:

—Baha ac as sehna bar wayran, bahat as
cayari yacaro, -wajacro-. Asan baha acu
séhnactara as quin ruhcti bar ehcwayquira,
wajacro.

Cuanmi cuit, cuanmi cuit Dalilat eyta
wajacro. Eyta conjacro. Sanson tio séoyat
uni wajacro:

—As yehnajacan anto cuis anara icara
istanac anto tuwtiro. As yehnajacan Sirat
imay cajacro. Nazaréoin bach yaquin acu
chajacro. As cuis anara Sirat tuw aytiro,
-wajacro-. Etar cuis anara tuwyatra as
chihjiri bar chécayquira, -wajacro-. Uni
wajacro.

Dalilat rahcuir tan séhwajacro.
Sansonat "uni wac" séhwajacro. Eyta sehwar

filestéoin chijacro. Roquin chijacro.
Etat Dalilat Sanson quin wajacro: "Usar as
ojc cut camwi," wajacro. Sansonan cuisan
Dalila ojc cut siw cdmjacro. Filestéoin
chicayat rojocro. Camjat icara Dalilat
Sans6n cuis anard filesteo quin tuwin
wajacro. Tuw &yatan filestéoinat Sansén
cuis anara tuwjacro. Tdwyatran Dalilat
wajacro:

—Sansénu, Icua ajc tiri jawi,
-wajacro-. Filestéoin bar rocaro, wajacro.

Wacayatan Sansdn ajc wijacro. Ajc
wiquir cara, filestéoinat cuis anara

tuwjaquey anto istitiro. Cuis anara tuwjac
rehquit Sirat ey cuitar wati bar etchacro.
Sirat cuitar wati cudcayat, imatra anto
jstitiro. Anto istiti cudcayatan Sansodn
bar ben yehnajacro. Ben yehnyat ocor
filestéoinat Sansdon bar cac téjecro.
Caquir uba si to bo téjecro. Ubi si to bo
ter car yera chistara cuit cay questajacro.
Questar car carcel sara tunjacro. Erara
ritdt taquin chajacro.

Sanson carcel icara ityat, cuis anara
bucoy bar itujacro. Cuis anarda enaran cuit

ituyatan filestéoin fiesta yacay yinjacro.
Sirir 6rojoquey tamo sihwan acu fiesta
yajacro. Fiesta yaca rabara filestéoinat
Sansén buror sisin acu chijacro. Chicayat
sibijat carcel icara bin Sansén uc rojocro.
Sansén rocayatan uwat istir cara ay
tajacro. Sirir acu ay tajacro. Ay tay
rabar "Sirir orojoqueyatan Sansén bdrabar
yajacro." Eta jaw wac tajacro. Eta wac
tacdyetrun, Sansonat sibi quin wajacro:

—As usi teba bucdy quen ocor béowt,
-wajacro-. Ajat tebi butan acu béowt,
-wajacro-. Wacdyatrun sibiyatan Sansdn teb
bucdy bin queno acor béjecro. Erara
becayatrun Sansén cura catrun Sansonat Sir
ocor conajacro. Sansonat wajacro:

—Siru, Tetld, as tamo séhwawi. As
cuitara wawi. Bucoy as chihchir wiwi. As
chihchir blucoyra tcara isti wiwa,
-wajacro-, ajat bucoy filestéoin bdrabar
yaquin acwa. Chihchir wiwi, -wajacro-,
filestéoinat as ub em bo téjequey ajdy ey
tidyora chiin acuwa, wajacro.

Sansonat Sir quin eyta waquir catrun
teb isti icara atcara isti cuit cajacro.
Atcara rahr owar icit teb isti icar caquir
rujacro. Tebi icar siw caquir eh ye but

boco but dyjacro, ubdch eyan., Uwan ubach
arcutara éyinan ubach quer bicayat
bahnaquin tiw téjecro. Usara icasar eyin
eat bahrnaguin tiw téjecro. Sansén ima cat
chin ctiinjaero. Ey Oricara Sansonat
filesteo ricédn cuit tiwjacro. Cahmér
t{§jacan ay cuft tiwjacro.

Rut aprende a creer en el Dios
verdadero
Rut 1-4

Uchicri israelin anto rey cara bar
jat, israel cajc cutar ira yehnti rehjecro.

201

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



Ira yehnti rehquit, yayan abay rehquit,
Elimelec Moab cajc cut itay béjecro.
Elimelec Juda bémcaracuano. Belén pueblo
jtquincuano. Bir ima wiya cat, ima sera
sasa bucdy cat béjecro. Wiya ajcan
Noemicuano. Isti wacja ajcan Mahléncuano.
Isti ajca Quelidncuano. Moab cajc cut cur
cara érara itchacro. Erara itchareht,
ydcajareht, Elimelec bar yarjacro. Yar
yiror sera sasat moabitin yehwjacro.
_Mah]onat Rut yehwjacro. Quelionat Orfa
yehwjacro. Yehwyat bara ucasi cuanyat
Mah16n cat, Quelidn cat bar sacajacro.
Sdcayatan aba Noemi cénucuano. Im
istircuano. Ra bar reht, waquich bar reht,
cue rehjecro. Etat israel cajc cutar ira
ay yehnic chihta bar rahjacro. Eyta
rahcuitrun sicor ima cajc cut cun ben
séhwajacro. Beyin oror isoin owar yin
béjecro. Beya réabara Noemiat isoin quin
wajacro:

—Bem abin quin sicor quir béowi,
-wajacro-. Bara asi jor beti jawi,
-wajacro-. Baatédn as ay ébiri yajacro.
Sirat cat ba eyta 6biri yawi, wajacro,
isoin quin-. Béowi, behmara cayin quin,
wajacro.

Etat isoin cuechu rehquir ojocro.
"Sicor bi cun batro." wajacro.

Etat Noemiat wajacro:

—Sicor bar bétaro. Quir béowi. Asi
jor béyira réhrati yéhwajatro, -wajacro-.
Asa waquich batro, wajacro.

Eyta wacayat isoin bucoy ojocro. Etat
Orfa sicor ima cayin quin bijacro. Orfa bi
yiror Rutat wajacro:

—Asra sicotra ayti jawi, -wajacro-.
Bah jor beyin ajc wawi. Bah birara
bictara, as cat érara benro. Bah birara
itintara, as cat érara itinro. Bah cayin
ey cat as acu cat cdyinir jacayquira. Bah
Sir ey as acu cat ajcmar Sir jacayquira,
ajat ey tamo sehwan acu. Bahan birara
yaryat as cat im érara yarinro. Eyta bira
as bah jor cuiti benro, wajacro. Rutat
isoa quin eyta wajacro.

Rutat itay ben wacayat, Noemiat ajc
chin chijacro. Sicor im usira dyti
jajacro. Buca jor Noemi pueblo Belén cun
béjecro. Belén cur itit, uwan cebada
ehsway yinjacro. Erar ita rabar Rutat
Noemi quin wajacro:

—lAs cat uw questoc cebada chi cut cun
bétayica? -tdyojocro-. Uw cebada ic icara

auqueyra abay ben séhwaro. Uwat cebada abi
cdcara ey abay ben séhwaro, -wajacro, Noemi
quin,

Israélinat abir cacatrun cuayin ac
cham bahjacro. Sirat eyta waqui cuit eyta
bahjacro. Rutat eyta wacayat Noemiat
wajacro:

—Ihyd, éytatara uw questoc cebada
cdcara abay biwi, wajacro.

Rut cebada cécara abay bijacro. Bir
car Booz chi cut cujacro. Booz Rut ra
yarjaquin cayin cuara, Rutat eyta istitiro.
Ra yarjaquey cayin séhwatiro. Cur cara uw
questoc cebada aujacan abjacro. Abyat
Boozat Rut itchacro. Ititrun cacmin quin
tdyojocro:

—¢Cahbara ey rehraca?

Cacmat wajacro:

—Eya Moabitincuano. Noemi jor
wijdquincuano, -wajacro-. Cacmin questoc
cebada cacara abin chijacro, wajacro.

Etat Boozat Rut quin bir wajacro:

—Bucoy cat, bucoy cat as cacmin questoc
raquir cacara abwi,-wajacro-. Eyin rih ey
cat yahwi, wajacro.

Etat Rutat wajacro:

—As cajc isti cuit bincuano. Uwcuano.
iBitara cuacayat bahat as ajca yacya? As
cahujincuano, wajacro.

Etat Boozat wajacro:

—Ajat uw tewic rahjacro. Rahctan
behmatan bah iso ruhwitiro, wacuano. Bah
ra yar yiror, bahat isoa ay o6biri yajacro,
-wajacro-. Behmdy cayinra cham bahr, cajc
istiti bin wiquin rajacro. Eyta bira ajat
bah ruhwutiro. -wajacro-. Bahat Sir tamo
sehway raujacra bah ac Siratan bar
tinayquira, wajacro, Boozat Rut quin.

Eyta waquir Rut ira yayin wijacro.
Cacmin quin wajacro:

—Cebada bahnac ehsuti jawi. Cacaran
cuitwan ésara cham bahwi, Rutat abayqui,
wajacro.

Eyta cudcayat tinoa Rut imat itit,
"Ajady cebadan ow isti abjacro." séhwajacro.
Sehwar cebada ow isti anir taca ta jin
bijacro, yehwin iso quin cunan. Iso quin
cutrun cebada ehcujacro. Tiw ticar
wajacro:

"Booz chi cut bijac biro," wajacro.

Etat Noemiat wajacro:

-¢;Uniqui? Booz eya is cdayinro,
-wajacro-. Etar is obiri yacaro. Eyat is

6biri yacdtacuano. Sirat is bar Obiri
yano. Imar cayin quin dayjacro. Sirat is
6biri yaquin wajacan is bar obiri yano,
-wajacro-. Bucoy cat, bucoy cat érara abay
biwi, wajacro, Noemiat.

Rut Booz chi cut cuan isti, cuan isti
abay cu bah cujacro. Eyta beya rabara
fticra iso jor ftchacro. Erara ityat
Noemiat Rut quin wajacro:

—Wacji, bah acu caya cuaquin ajat uch
cut uw wahitinro, -wajacro-. Booz is
cdyinro. Israelin waquich bdr yaryat
cidyinatan yarjaquin wiya yehwatacuano,
-wajacro-. Etatran bah Booz quin biwi,
wajacro.

Etat chéycatra Rut Booz quin bijacro.
Cur wajacro:

—Bah as ra yarjaquey cayincuano,
-wajacro-. Eyta bira bahatwdn as 6biri
yacatacuano, -wajacro-. Bahat cayin
cuécayat asi jor yehwata bicuano. (Asi
joran yehwatayiqui? wajacro.

Etat Boozat wajacro:

—¢Uniqui? Bah ur ayro. Bahat cayin
ruhwitiro, -wajacro, Rut quin-. Bah anto
cahbatro. Asa bar werjayro. (Bahan as
récariqui? Behma anto sibin owar yehw cun

rehcata bin yajacro. Cuat bahra éytara
batro. Behma cayin owdr yehwin wajacro.
Ajat bah ur ay bi bar yehwataro. Eyta
cuara cayin istiyat bah jor yehwata
bincuano, -wajacro-. Récaji ey quin tayoy
benro. Eyat yehwti wacdyatra ajat bah jor
yehwinro, wajacro.

Etatan Rut cebada roba bucay wijacro.
Wiquir sicor iso quin cun ayjacro. Im ey
ricara Booz Mahlén yarjéc cayin wahitay
bijacro. Pueblo querd querat acor ey
cahmor érara itchacro. Ityat wijacro.
Wicdyatan Boozat ey quin wajacro:

—!Mah1én yarjaquey cajca badhjacan
watayica?

Cdyinat wajacro:

—Ehe, bar wataro, wajacro.

Etat Boozat wajacro:

—lhyld, éytatara Mahlon yarjac wiya Rut
cat yehwataro, -wajacro-. Cajc wayira, Rut
cat yehwataro, wajacro.

Etat cdyinat wajacro:

—Eytara batro. Ajayra cajca wahn
séhwajacro. Ajcmar sas ac wahn séhwajacro.
Cuat yarjac wiya yehw cun batro, -wajacro-.
Bahay yehwi. Cajqui bahay wawi. Ajatra
técuastiro, wajacro.

Etat Boozat cajc bar wajacro. Cajc
war, Rut cat yehwjacro. VYehwir Boozay Rut
ojcut sah cohnajacro. Cohndr sera sah
yehnajacro. Yehndr ajcan Obed chajacro.
Mah16n yarjac wacjan wan chajacro. Wacjir
wanic tin bijacro. Wihna yehnyat, Noemi
ahni rehjecro. Wihnd ébiri yajacro. Noemi
wihnd yehnyat, Belén chauwinan bahnaquin
ahni rehjecro. Chauwinat Noemi quin
wajacro:

—Siran ayro. Bah wihna bar wino. Bah
obiri yaquin bar wino. Siran ayro,
wajacro, chauwinat Noemi quin.

Obed cunyat, wacja ajca Isai
yehnajacro. Isai waquij Davidcuano. David
israelin céaracuano.

Samuel, un profeta de Dios
I Samuel 1-3

Efrain cubara cuitar Efrain bomcara
Elcana itchacro. Elcana wiyin bucaycuano.
Isti ajca Anacuano. Isti ajca Peninacuano.
Peninan sasan chéy cuara Anra sasa
badrcuano. Owara itchacro. Owara ityat
Peninat quehsi reht Ana quin wajacro:

—As wacjan chero. Eyta cuara bah
waquij batro. Sirat bah waquich witiro.
Bah cuayarcuano, wajacro.

Acramat Ana quehsi reht eyta tewjacro.
Eyta tewyat Ana cuechu rehjecro. Cuechu
rehquir ojocro. Ira yati o yarjacro. Ira
bar cuijacuano.

Etat Elcanat Ana quin wajacro:

—0ti jawi. Conti jawi. Ajatan bah
sehnacro, -wajacro-. Bah sasa bar cuar as
ac wan bah sehnacro, -wajacro-. Ruwa
cohwi, wajacro.

Bar isti cat, bar isti cat, bar isti
cat Elcana wiyin owara, sasa owaran Silo
cun béjecro. Sir ruwa uma ubach Silo
cuitaracuano. Erara béjecro. Sir ruwa
racari wiquin ac héjecro. Bar isti Sir ruwa
wahndr wijacro. Wahnar wiquitrum ruwa
cahujira owara cojocro. Yaya tihrir Anat
Sir ocor conajacro. Sir ubach querat ocor
Sir quin conajacro:

—Siru, caru, asan cuayacuano. As
conucuano. As tamo séhwawi, -wajacro-. As
sasa racatro. As waquij wiwi, -wajacro-.
As waquij wicayat ajit sicor behma
wiquinro. Bahay jacdyquira. Sas eyatan
bah cuitar bachan yacdyquira. Yehnir yarc

ocso tas cuati cuis anara tuwti, sima cat
yahti jacayquira, wajacro, Anat Sir quin,

Coni cuanmi cuit Elcanin owara sicor
usi cun béjecro. Usi ocur biray bar
cuanyat Ana bar yit rehjecro.
Yicajarehtan sera sah yehnajacro. VYehnar
ajca Samuel chajacro. Yehnc owara Samuelat
ab sutd sdhjacro. Suhjareht, yacajareht,
semar semar suta bar ehtchacro. Suta
suhqui ehtyatrun, Anat wacjan Sir usi
béjecro. Cur cara sacerdote carin E11 quin
béjecro. Cur wajacro:

—Ajat wacj ujan Sir quin chijacro.
Usara chijacro. Chicayat Sirat as bar

——

—

wino, -wajacro-. Chiir catrun ajat sicor
Sir wiquin wanora. Eyta cudcayat waquich
Sir wicay rajacro. Yarc ocso tasan bah jor
Sir usi itataro. Eyan Siray rehcataro,
wajacro, sacerdote cara quin,

Etat Sir ocor conajacro:

—Siru, bah ur ayro. As rdhwutiro. As
waquich chicayat bahat bar wino, -wajacro,
Sir quin-. Asan ahniro. Bah ur ayro,
wajacro, Sir quin.

Etat Elcanin sicor usi itay béjecro.
Tetin bey yiror wacjara Silo itchacro.
Sacerdote cara E17 jor itchacro. Erara ita
rabaran Sir ac céanori yajacro. Bar isti
cuat, bar isti cuat abat tet chor waquich
tihray béhjecro. Oya cat ibsoy wijacro.

E17 sera sasan bucaycuano. Isti ajca
Ofnicuano. Isti ajca Fineescuano.

Eyinatra Sir ajcara yatiro. Sir chihta
ruhwujacro. Sir chihtd cuit cuihsd
bahjacro.

Israelinat Sir racari wiquin
ruwa yauwataro. VYauwir récaji
timara bahnac ehsi siataro.
Ehsd sitrun tim eyra bahnadc bo
wahnataro, Sir racari wiquin.

Sir chihtd cuit eyta cuihsd bajacro. Ey
wahnar cara tancara eya sacerdote
wicataro. Réhnara bajit taqui wihara
sacerdote wicataro, Sir chihtan eyta
wacaro. Eyta cuara Ofniat raba jor anto
Sir wiquin tima wahnti cuacayat ruwa
chijacro. Israelinat ruwa yauwir, anto
Sir witi cuara Ofniat imarat cohn
chijacro. Tecuas cuit chijacro. Sir
chihtan eyta ruhwujacro. Etara cat
chauninat Sir usara ruhuman icran ay
orojocro. E11 sasat cat ey chaunin bes
yajacro. Abay ruhwujacro. Sir chihtan ey
cuitar ruhwujacro. Ruhwuyat Eliat eyin
tecuajacro. Tetat tecuayat tet ajc rahcti
jajacro. Samuelra chihtara éytara batro.
Eyatra Sir chihta ay ca cun rehjecro.

Yacajareht Sir chihtd bequib cuacdr
bin E11 quin wiquir wajacro. Sir chihta
ehcujacro.

—Uchicrias Sirat Aardn cdyinan
sacerdote yehnin cajacro. Israelinat Sir
ruwa racari wicayat ey wahnin ac cajacro.
Sir ac inan ay bi wahnin cajacro,
-wajacro-. Caquir ruwa cahujira bat yayin
ajc wajacro, sacerdote quin. Eyta wajac
cuara bah sasan esan cuitro, -wajacro, Sir

chihta béquibat E17 quin-. Uwat ruw Sir
racari wicayat bah sasat ayan cuit bi
cacaro. Sir anar bes yacaro, -wajacro-.
Bahyra sasira sehnara yaran cuitro,
-wajacro-. Sasa sehnara yaran cuit
cuacayat bahatra Sitra sehnac batro,
-wajacro, Sir chihta béaquibat E17 quin-,
Bahat sasat Sir anar bes yacajar ayata bin
yajacro. "Bes yati jawi," wacata bin
yajacro. Eyta cuara eyra bahat sasa quin
éytara watiro. Eyta bira Sirat bah
cidyinra bar sdcayquira. Bah sasa buca jor
riy istandac i1caran bahnac sacayquira.
Buca jor sacayat, ajatan uni waqui
séhwataro, wajacro,. Sir chihtd bequibat.

Semara E17 ub bar rehjecro. Ub bar
rehquitan chey isti ima cuc sara bar
camjacro. Samuelra Sir dsara camjacro.
Sir cajon cat ésatro. Camyat Sirat Samuel
cuit cohwjacro. Sirat cohwyat Samuel El11
quin quin bir wajacro:

—As ujotro. ilcdr racarica? wajacro.

Eliat wajacro:

—Ajatra bahra chitiro. Sicor bah
camwi, wajacro, Samuel quin.

Etat Samuel sicor camjacro. Camyat
Sirat bucoy Samuel cuit cohwjacro. Sirat

eyta cohwyat Samuelat Sir ajca anto
jstitiro. Istiti cudcayat, El{at chijac
séhwajacro. Eyta sehwar bucoy El171 quin
bir wajacro:

—Bahat as chicayat, as bar wijacro,
wajacro, E11 quin.

Etat Eliat wajacro:

—Chitiro. Sicor wan camwi, wajacro.

Bawoy cat Sirat Samuel chijacro.
Chicayat Samuel E17 quin bir Eliat
wajacro:

—Sirat bah cuit cohwro. Bacoy
cohwyat, "asra usatro," wawi. "Cucdy jire.
Bar rahjacro," wawi.

Etat cat Samuel sicor camjacro.
Sirat wiquir wajacro:

—Samuelu, Samuelu.

Samuelat —Tewi, ajat bar rahjacro,
wajacro.

Etat Sirat wajacro:

—Ajat E17i cayin sac ayin wajaquira bar
sadcayquira, -wajacro-. El1i sasat as
chihta ruhwujacro. Ruhwuyat E17 imat cat
bar itchacro. Itir cat tecuatiro. Ajc
chin cham chajacro. Técuati cudcayat ajat
E17 cayin tecuanro. Sacanro, wajacro,
Sirat Samuel quin.

Sirat eyta waquir Sir ima ajc sara
bar bijacro. Sir wic bi cuan racayat
Samuelat E1i quin ehcin yaquit ehrdn
abayro. Eyta cuara Eliat Samuel chijacro:

—Samuelu, as wacju, wajacro.

Etat Samuelat wajacro:

—As usatro, wajacro.

—iSirat bitara wacyi? Sirat wacyian
ey as quin bahndc ehcuwi. As cdyari yati
ehcuwi, wajacro, Eliat.

Etatan Samuelat E11 quin Sir chihtan
bahnac ehcujacro.

Etat Eliat wajacro:

Eyan uniro. Eyan Sir chihtacuano.

Siratan bi yaquin waquitara eyan bar
yacayquira, wajacro. |p Itchareht Samuel
bar cunjacro. Cunyat Sirat Samuel quin
chihta ehcujacro. Sirat ehcuyat, Samuelat
uw quin ehcujacro. Ehciyatrun Sirat im ey
yajacro. Eyta cuacayat israelinat cajc
bahnac cuitar Sirat Samuel yehn ayjac,
sihwajacro. Ima chihta ehcin yehn ayjac
sihwajacro.

Los filesteo vencen a los israelitas
I Samuel 4-7

Etata filestéoin israelin tecuan
sécuajacro. Israelin cat eyin owar tecuan
ac sécuajacro. Técuayat filestéoinat
israelin bdrabar yajacro. Blrabar
yajcayat israelinat Sir cajona érara Sir
ruw uma usari bi roquin sihwajacro.

Roquir bucoy tecuay becayat Sir cajona cat
yehw beyar écsara tas cuar tecuan
sihﬁajacro. "Sir cajona is ecsara tas
cuar owaran eyan Siratan is siwin,"
sihwajacro. Eyta séhwar cajona ucayran
serin dyjacro. Sir cajonan sérinat ucay
béjecro. Bécayat, E11 sasan Ofni cat,

Finees cat cajon bequin eyin owar béjecro.
Etat cat filestéoin bucoy israelin owar
tecuay behjecro. Tecuay yinyatan israelin
badrabar yajacro. Israel serin treinta mil
tiwjacro. E}i sasan bucay cat tiwjacro.
Sir cajona cat siwjacro. Birabara
yajcayat sera isti sicor Silo cuwin
quinjacro. Erara cur isti quin, isti quin
ehcujacro. E17i quin cat ehcujacro:
—Filestéoinat is burabar yajacro. Bah
sasan Ofni cat, Finees cat tiwjacro. Sir
cajon cat bar siwjacro, wajacro, E11 quin.
E17 quin Sir cajon bes yajac wacayat,
E17 ima banco cuitar bin icara war quer

queni bin bar yau yarjacro. Icara war

quer bir yahncucara queojacro. Queoyat
bar chinjacro. Elian israel juez caran
yehnajacan baran ucasi bacaycuano.
Filestéoinat Sir cajon siwir caran
imar pueblo cutar yehw béjecro. Erara cur
cara imaray aca sirir orojoquey jor érara
cham chajacro. Aca sirir oOrojoquey ey
usara chajacro. Chaquir cuan racayat
sicor wahitay béhjecro. Cur itit aca
sirir orojoquen bar quer quenic bijacro.
Sir cajon cac camar quer bijacro. Eyta

itir sérinat aca sirir Orojoquen sicor cui
yehw chdjacro. Cuanmi cuit chicrias bucoy
wahitay béjecro. Cur itit, aca sirir
bucoy cat bar quer bijacro. Quer queni
bicayatan, cuisa cat, atcara cat ajquira

quir bot téjecro. Sirat filestéoin abay
ruhwujacro. Cajon chiwjac ques icara
ruhwWwujacro. Bontan rican cuit bahnac buchu
ten acu ayjacro. Uw ojc cutar cat curu
cat abay yehn dyjacro. Sir cajon pueblo
bi cuitar chacayat Sirat ey pueblo cat bar
ruhwujacro. Uw ojc cutar curu cat bar
yehn dyjacro. Cahujin tinjacro. Abay
ruhwuyat filestéoinat imar werjayin cat,
cuiquin cat chijacro. Chiir eyin quin
tayojocro:

—¢Sir cajon ey bitara cuacataca?

Cuiquinat werjayinat wajacro:

—Sir cajon sicor israelin quin cham
wic aywi, -wajacro-. Ayatan Sir wiquin
oro cat ayataro. Sirat echi ruhwuti acura
oro cat aywi, -wajacro-. Sicor ayin acu
carro mula 6rowi. Carro mula oror car
vaca bucay bin icara quéstawi. Sir cajon

ey arcutar chawi. Chaquir vac ima bitara
bictara, Sir cajoni cat ey questocan eyta
bétaro, wajacro.

Filesto cuiquinat eyta wacayat
filestéoinat ey chihta cajacro. Carro
mula vaca 1cara questar vacan birara
beyintara bar ajc wajacro. Ric dyjacro.
Ricuayat vacan israelin pueblo acata
béjecro. Israelin pueblo acata bécayat
filestéoinat itchacro. Eyta istir bar
séhwajacro. "Imarat Sir cajon bes yajac
ques icatra Sirat is bar ruhwujacro,"
séhwajacro. Vacan Sir cajon beya rabara
ititan uwat ritit ehsway yinjacro. Vaca
cajon chi acubar cucayat uwat bar
jtchacro. Istir ahni rehjecro. Vacan
érara biti tas chajacro. Ac ohna écsara
itchacro. Ityat levitin sacerdotein Sir
cajon ey wihar quir béjecro. Beyar Sir
cajon atara yehwjacro. VYehwir ac ohna
arcutar jajacro. Oro cat ey cuitar
chajacro. Chaquir vaca ey beyi tiwjacro.
Vacan tiwir Sir wiquin bahnac bo wahna
téjecro. Carro mula binra reyir wahnin ac
quiubo téjecro. Vacan carro mula ey cara
wahnajacro. Sir cajon erar rehcayat serin
setentainat cajon tan icara wahitchacro.

Itajar bin itchacro. Eyta cuacayat Sirat
eyin tiwjacro. Tiwyat pueblo itquinan
bahnaquin cue rehjecro. Cue rehquir Sir
cajon pueblo isti cuit ayin sihwajacro.
Eyta sihwar pueblo Quiriat-jiarim uw quin
chihtd ayjacro:

—Filestéoinat Sir cajon sicor ayjacro.
Usatro, -wajacro-. Uch ucay rowi,
wajacro.

Etat Quiriat-jiarim uwat Sir cajon
ucay rojocro. Beyar car Sir cajon
Quiriat-jiarim pueblo cuitar chajacro.
Chajacan bara ucasi bucdy ératro.

E11 yarir yiror Samuel israelin juez
cara yehnajacro. Pueblo Rama cutar
itchacro. Bar isti, bar isti pueblo bay
bin cutar cu bah cujacro. Betel cat,
Gilgal cat, Mizpa cat cu bah cujacro. Uwa
icur chihtad ques técuayat ey rahcuay cu
bah cujacro. Uw cuitar obac waquin acu ey
ac rahcuay cu bah cujacro. Ima puebio
cuitara cat eyta rahjacro. Itchareht,
yacajareht, Israelin Sir ocor conajacro.
Eyat conyatan Samuelat israelin quin
wajacro:

—Sir ima tamo séhwantara sirir tamora
sthwati jawi, -wajacro-. Sirir orojoquey

tiw tewi, -wajacro-. Sir ima tamoan cuit
sihwawi. Eyta sfhWwayat filestéoinat ba
ruhwuquira Sirat ba bar sfwayquira,
wajacro.

Eyta wacayatan israelinat sirira
orojoqueyra bahndc tiw te sijacro. Tetrun
quen Sir ima tamora sihwajacro.

Etat Samuelat wajacro:

—Pueblo Mizpa cuitar érara sécuawi.
Erara sécuayatran ajat ba cuitar Sir ocor
coninro, wajacro.

Etat israelin Mizpa cutar sécuajacro.
Secuar ira bach yajacro. Bach yaquir car
wajacro: "Is bah cac camar ay bar yajac,"
wajacro, Sir quin. Samuelat cat uw cuitar
Sir quin conajacro. Conyat filestéoinat
israelin tecuay rojocro. Rocayat israelin
eyin cahmotrun ehrin abayro. Ehrin abay
rehquir "Sir quin echi conwi," wajacro,
Samuel quin. Eyta wacayat Samuelat Sir
quin echi conajacro. Obas saha cat Sir
racari wiquin bo wahnajacro. Conyat Sirat
rahjacro. Rahcuitrun israelin cuitar
wajacro. Cuaclr cuir quen ayjacro.

Cuiran abdy quejecro. Sirat cuir quey
ayat cuirat filestéoin bar ay sijacro. Ay
winiro. Ehrot sicor bar quin bejecro.

Quinyat israelinat eyin ques cacay
béjecro. Ques caquir yarji tiwjacro. Ey
yahncutra filestéoin imar pueblo cutar
itchacro. Ey yahncutra israelin ruhwWunan
uchicri roti chajacro.

Dios escoge Salil como el rey de
Israel

I Samuel 8:1-13:2

Samuel werjayan uchicri rehcayat,
ima sasan juez cara yéhnin chajacro. Uw
cahujin técuayat cuitar waquin chdjacro.
Icir ques técuajactara Samuel sasa eyin
cuitara waquin chajacro. Eyta chajac
cuara eyin tet ur éytara batro. Eyinra
ajquiracuano. Wati rehjecro. Ur ay
batro. Uw cayari yajacro. Tewyat sin acu
uwat ray wijacro. Wicayat Samuel sasat ey
ray bar cajacro. Caquir tewyat sinjacro.
Uw cuitara wati cuara éyinra ray bunaran
cuitcuano. Eyta cudcayat israel werjayin
secuar Samuel quin béjecro. Samuel quin
cur wajacro:

Bahra bar werjayro. Bah sasan behm
ur éytara batro, -wajacro, Samuel quin-.

Cajc isti cutar uw ayin rey cara chero.
Is cat rey cara racatro. Is ayin rey cara
yehn aywi, wajacro, israel werjayinat
Samuel quin.

Evta wacayat Samuel cue rehjecro.
Rey carara cha cun bar reht cue rehjecro.
Sir quin ura ibtu chijacro. Icir
yajcatatara ey istin acu bow chijacro.
Chicayat Sirat wajacro:

Werjayin chihtd cawi. Rey cara yehn
aywi, -wajacro-. Israelinat bahra yehw
tétiro. Asran yehw técaro, -wajacro,
Sirat Samuel quin-. Rey cara yehnyat
sématra israelin cue rehcdyquira,
-wajacro-. Rey carat yéhnyatra sémara uw
ruhwayquira. Eyta wawi. Israelin quin
ima canari yajc ayayquira. Eyin ray cat
chidyquira, rey carat sémara. Rey carat
eyta ruhwuyat bat as quin condyquira,
wawi, israelin quin. Eyta conyat ajatra
rahcua bareyra, wawi.

Sirat eyta wacayat Samuelat uw quin
Sirat wacyi ehcujacro. Rey carat sémara
uw ruhwata wajacro. Eyta wajac cuara uwat
chihtd catiro. Cati cuar werjayinat
wajacro:

Is rey cara racatro. Cajc istiyan
reya caran chero. Is cuitar quehsi bin
tecuan ac, is cuitar waquin ac is cat rey
cara racatro, wajacro, israel werjayinat.

Etat Samuelat werjayin waquic rahcuir
Sir quin bahnac ehcujacro. Ehcuyat Sirat
wajacro:

Ihyd, étatara rey cara yehn aywi,
wajacro.

Etat werjayinrd sicor imar usi
dyjacro. Israel werjayin be yiror Sirat
Samuel quin bucoy wajacro:

Cuanmit uchta jat Benjamin bomcara
istiya bah quin ayinro. Ey sera bah quin
wicayat rey cara yehn aywi, -wajacro-. Ey
cuis dtara oliva tima chawi. Rey cara
yehnin ac wan eyta chawi. Ey yéhnyatan

israelin bar siwayquira. Filestéoinra
eyat wan cuit burabar yajcacayquira,
-wajacro-. Cuanmit uchta jat ey sera bah
quin ayinro, wajacro, Sirat Samuel quin.

Sirat eyta wacayat cuanmi cuit Samuel
quin ser isti wijacro. Asanica iu
téjequey tayoy wijacro. Bisara
yajcatatara ey tayoy wijacro. Wicayat
Sirat Samuel quin wajacro:

Uiyan eyro. Uiyatan as uwey
dyayquira, -wajacro-. Uiyan rey cara
yehnin ac ajat cdjacro, wajacro.

Sera wijaquey ajcan Satlcuano. Saul
wicayat Samuelat wajacro:

Istiyat bah asanica bar itchacro.
Séhwati jawi, -wajacro-. Bar jawa, asi
jor ira yayay. Sir tamo sihwan bar jaw,
asi jor yayinro, wajacro.

Eyta waquir yayay béjecro. Sir ac
dcara canojoc cut béjecro. Cur cara
Samuelat Saul ruwan ayan cuit bi wijacro.
Tihr yayatrun sicor Samuel usi camjacro.
Chicrias Samuelat Saulin ibt awat bahcay
bijacro. Pueblo ajc sara tas bahay
cujacro. Erara cur cacma cahmor dyjacro.
Samuel chihtd cuit Saulat cacdm cahmor
ayjacro. Cacma bécayat Samuelat Saul cuis

dtara oliva tima ucajacro. Uca rabara
wajacro:

Bahan israelin car yehnayquira,
wajacro.

Eyta waquir cat Samuelat bow cuit
wajacro:

Raquel ruhjac intac serin bucay
itayquira. Eyinat bah quin wacdyquira.
Asanica bar itchacro, wacayquira. Ahra
bah tetat asanica tamora séhwatiro. Ahra
behma tamora séhwaro, wacayquira. Utar
cuit cat serin bay itayquira. Sir ocor
conay bequin itayquira. Istiyat cabiran
bay bec itdyquira. Bicoyat pan bay bec
itayquira. Bawoyra bacua bec itayquira,
-wajacro-. Gaba cucdyatan Sir chihta
béquibin itdyquira, wajacro, Samuelat Saul
quin. Samuelat Saul quin bow cuitar eyta
wajacro.

Etatan Saulatan Samuel tamo
séhwataro. Samuelat uni wajacro. Sir
chihtan itro. As rey cara yehndyquira.
Eyta séhwataro. Eyta séhwayta wajacro.
Samuelat eyta wacayat Saul sicor bijacro.
Bir cara Saulat uw itchacro. Samuelat
Sadl quin uw itin wac sijacan eyinan bar
itchacro. Istiyatan Samuelatan Sadl quin

icir waquin wajactara ey cat wajacro.
Etatan Sadlatan Samuelat uni wajac
séhwajacro. Ey ricara Sirat Sadl ima
chihta beyin yehn ayjacro. Ima chihta
Saul ur icar chajacro. Ey ehcdn chajacro.
Sirat Saul uréan, bowan cuit wijacro. Eyta
cuacayat uwat wajacro: "Sadl cat Sir
chihta bequin ac bar yehnjacro," wajacro.
SaGl bi eyan im usi cujacro. Cur cara
cayin quin ehcuti ajc chin chajacro. Ima
israelin cara yehnin ehciti to ruhjacro.
Samuelat asanica iu tejequey istiyat bar
itchac wajacro. Eya ehcujacro, Saulat
cayin quin,

Etat Samuelat israelin bahnaquin
pueblo Mizpa cutar secuan chijacro.
Sécuayat eyin quin wajacro:

Sirat wacuayra, "Ajat ba cohtinan
Egipto cajc cutar ityat siwjacro. As ajc
cutan ba quehsi binan bat burabar
yajacro,' wacuayra. "Asan ba Sitro,"
wacuayra, Sirat. "Etard ajat ba cuitara
wacaro. Ajat ba siwro," wacuayra. _
Israelinu, Sirat ba quin eyta wacuayra.
"Aha bat as yehw tejecro." wacuayra. "Rey
cara yehnin chicaro. Rey caran ba cuitar
waquin chicaro," wacuayra. "Ihyld, éytatara

bar wicayquira," wacuayra. "As cac camar
sécuawi. Secuan caran imar bdémcarin owar
ajquira yinwi. Ima cayin owar ajquira
yinwi. Imar tetin owar ajquira yinwi,"
wacuayra, Sirat.

Samuelat eyta wacayat, israelin eyta
sécuajacro. Secuayat bian cara yehnintara
ey itin acu aca téjecro. Récaji rehrin
bomcarin cara yehnintara ey itin acu ac
téjecro. Ter car Benjamin bdémcara isti
yehnata itchacro. Eyta istir bucoy ac
téjecro. Benjamin bomcarin bian cara
yehnintara ey itin tejecro. Bucoy ter car
Matri cayin isti car yehnata bi itchacro.
Bawoy ter car Cis wacja Sall cara yehnata
itchacro. Istir Sadl rey cara yehnin
cajacro. Caquir itit Salul érara batro.
Ow tasara bar ruhjacro. Ityatan Sadl
rojocro. Rocayat Samuelat wajacro:

Sirat uchan ser eyan reya cara
cajacro, -wajacro-. Istira uyi owatra
batro, wajacro.

Etan uwat ahni rehquir cohwjacro.

Etat Samuelat reya cara bitara
itatatara, bitara yajcatatara ey
ehcujacro. Wajaquey carit cuitar im eyta
cuihsujacro. Cuihsir carit Sir usi

chajacro. Etat Samuelat uwa sicor imar
usi ayjacro. Uw becayat Sadl cat im usi
bijacro. Israelin soldadin cat Saul owara
béjecro. Cahujinat Sail quehsuro.

Saul rey cara yéhnyatan, sihyér
istijat amonitin israel pueblo isti tecuay
rojocro. Tecuay rocayat, istiyat Sadl
quin ehcway bijacro. Tecuay rojoc chihta
ehcujacro. Ehcuyat Saulat rahjacro.
Rahcyat Sirat Sadl ur icara ajcan camran
cuit wijacro. Wicayat Satilat soldadin
sécuajacro. Secuar owara israelin pueblo
ammonitin quinora siw ayti chajacro. Etat
israelinat Samuel quin wajacro:

i¢Sall quehsi binan biscantara? Isat
eyin tiwinro, wajacro.

Etat Sadlat wajacro:

Ahra uwra tiwtiro. Aha Sir imat
israelin pueblo ammonitan siw aytiro.

Eyta siw ayti isan ahniro. Etarawan tiw
aytiro, wajacro.
Etata Samuelat israelin quin wajacro:
Pueblo Gilgal cun bar jawa. Erara

Saul is rey cara yehnajac ehway bar jawa,
wajacro.

Etat israelin pueblo Gilgal béjecro.
Cur cara ruwa tiwjacro. Sir racari wiquir
cahujira owara céjocro. Etar Sir cac
camar bucoy wajacro:

Saul eyan israelin rey cara
yehnjacro, wajacro.

Eyta wacayatan israelin ahni
rehjecro. Pueblo Gilgal cutar Samuelat
israelin quin wajacro:

Rey cara yehnin chdjacro. Ajat rey
cara ba bar wino, -wajacro-. Ahra rey
carat ba bar ayayquira. Asra bar
werjayro. Bar chamcara chero, -wajacro-.
Asan conu cuatan abat rojocan ba owara as
anto echi itro. Ahra as quin wawi. ¢Bat
ititan, ajat ba anar icdr bes yajcyi?
iBaca rehray bes yajcyi? ¢Asanica bes
yajcyi? As quin eyta wawi.

Etat uwat wajacro:

Bahat besi yatiro. 1Icri bes yatiro,
wajacro, Samuel quin.

Etat Samuelat eyin quin wajacro:

Sirat ba cohtinan Egipto cajc cutar
ityat siwjacro, -wajacro, israelin quin-.
Siwir cajc Canaan bar wino, -wajacro-.

Eyta cuara ba tetinat bucoy cat, bucoy cat
Sir tamo séhwati chajacro. Sir ima tamo
séhwati sirir drojoquey tamo sehway
yinjacro. Ba tetinat ura tehmédyatan,
Sirat ba tetin quehsi bin ayjacro.
Birabar yaquin dyjacro, -wajacro, israelin
quin-. Sir chihta cuitar filesteoinat
cat, moabitinat cat Sisarinat cat ba
birabar yajacro, -wajacro-. Etat ba
cohtinat Sir quin conajacro. "Isat bah
ruhwujacro. Ay bar yajacro," wacuano.
"Sirir O6rojoquey tamo séhway raujacro.
Bah tamo séhwati chajacro. Quehsujacro."
wacuano, Sir quin. "Bucoy is cuitar
wacayat, bah tamo bar séhwanro," wacuano,
ba cohtinat Sir quin. Eyta wacayat Sirat
eyin cuitara wajacro. Siwjacro, -wajacro,
Samuelat israelin quin-.

'Sira ba caracuano. Ba réycuano.
Eyta cuara behmarat Sira bar quehsujacro.
Rey cara yehnin chiajar bin chijacro.
Eyta cuara Sirat ba rey cara bar wino.
Ahra eyta bira Sir tamo sihwawi. Ba Sir
tamo sihwac ityat obac itataro. Ba cat,
ba reyat cat Sir chihta bahnac caquir
yajcayat obac itataro. Cuat eyta caquir
yatiyera bar sacayquira, -wajacro,

israelin quin-. Ajat ba cuitara cat Sir
ocor coninro, wajacro, Samuelat israelin
quin,

Etat Saulat soldadoin tres mil
cdjacro. Im owdr itin, wacjd Jonatdn owar
itin cdjacro. Cahujinra imar usi itay
dyjacro.

E1 rey Saul desobedece a Dios y Dios

le dice que ya no puede ser rey
I Samuel 13:3-15:35

Filistéoinat soldadoin to
sécuajacro. Israelin tecuan acu
sécuajacro. Sécuayat israelin cara Sadl
pueblo Gilgal cuitar i1tchacro. Erara
Samuel cahmor itchacro. Samuelat Sir

wiquin ruwa yauwin cahmor itchacro.
Samuelat Sadl quin récaji wajacro:

As cahmor riya cucui ituwi, wac
sijacro. Erara cur ajat Sir wiquin ruwa
yauwinro, wajacro.

Cucui cuanyat Samuel in witi cuatra
uw Samuel cahmor it yaryat bar séojacro.
Séoyat cahujinra bar beyin séhwajacro.

Etat Saulat wajacro:

Sir wiquin ruwa yauwin as quin rowi,
wajacro.

Ruwa rocayat Sadl Sir racari wiquin
imat yaujacro. VYauwir ruwa wahnar Sir
wijacro. Anto wahna tihrti cuat Samuel
cujacro. Cur car Saul quin wajacro:

Behmat yauwajar bin yaujacro,
-wajacro-. ¢(Bitara reht Sir wiquin ruwa
behmat yauyi? Sirat éytara yauti ac
wajacan yaujacro. Eyta bira behm dquis
bahra Sirat bar yehw teyquira. Etat Sirat
cara yehnin isti cdacayquira, wajacro.

Eyta waquitrun Samuelra sicor im usi
bijacro.

Etat Saulin ajc sara béjecro.
Filestéoin owar tecuan acu béjecro. Riy
isti Saul wacja Jonatan ima cacum jor
cubar cutar béjecro. Ey cubar cutar
filestéoin itchacro. Jonatanat cacuim quin
wajacro:

Sirat is cuitar tecuata oraro.
Uwatan Sir quenira bdrabatrum bitach yaca
bareyra, -wajacro-. Filestéoinat is quin
wacayat "Roti jawi. Bah quin beyinro,"
wacyera isra bétiro. Is érara itinro.
Eyta wacyera Sirat is cuitar wacajar

binitra, séhwataro. Cuatan is quin "Rawi"
wacyera is beyinro. Sirat is cuitara
wacata binitro, séhwanro, wajacro. Eyta
wajacro, Jonatanat cacum quin.

Cibara ques cucayat filestéoinat
wajacro:

Is quin rowi.

Wacayat Jonatan cacum jor béjecro.
Sirat eyin cuitar técuajacro. Sirat
cajqui bar yehwu ayjacro. Uné ayjacro.
Filestéoin Sirat cajqui undyatan aywini
rehjecro. Abay rojocro. Ror car ehrodt
turariran wan cohwjacro. Tdrariran wan
quinjacro. Eyta quinyat Saulat bar
itchacro. Istir soldddoin owar filestéoin
tiway béjecro. Sirat eyin cuitar anjacro.
Sir imat anyatan filestéoin cuit tiwjacro.
Im ey ricara Saulat ima cacmin quin
wajacro:

Aha irara yayajatro. Quehsi bin anto
bahndc tiwti cuat ira yayera bar
chinayquira, wajacro.

Eyta wacayat bahnaquinat ira yati
chajacro. VYayan abay cuar yatiro. Antb
rehnan che istyat cat ey cat catoti
chdajacro. Cahujinat catoti cuat
Jonatanatra conu bar yajacro. Récaji

tetat "ira yati" wacayat Jonatanat
rahctiro. Ey érara batro. Ey chéycara
Saulat filestéoin bucoy tecuan séhwajacro.
Eyta séhwayat sacerdoteat Sir ocor:
conajacro. Béyatatara, béyajartara ey
tdyojocro. Tayojoc cuara, Sirat ehcdtiro,
Jonatanatan ira yajac oquis Sirat ajc chin
chajacro. Sirat ehcuti cuacayat biyat ay
bar yajactara ey istin acu uwat eyin cac
camar aca téjecro. Aca técayat Jonatanat
ay bar yajac itchacro. Eyta isyat cara
Saulat ima wacia yauwin wajacro. Saulat
eyta yauwin yaquit israelinat Jonatdn yau
ayti wajacro:

Aha Jonatanat filestéoin séhwanar
tiwjacro, Sirat cuitar wacayat. Etara
Jonatan yauti jawi, wajacro.

Eyta wacayat Saulat waquij yauti
chajacro. Ita rabara, tecua rabara Saulat
cuic chiwan yarji sécuajacro. Chiwan
uran, chihjicran cuit bi uw owara tecuan
cdjacro. Quehsi bin bahnaquin técuajacro.
Eyta técuajac cuara ahajira filestéoinat
israelin echi ruhwujacro.

Itchareht yacajareht Samuelat Sadl

quin wajacro:

Sir imat amalequin ruhwin wacuayra.
"Amalequin tiway béowi," wiacuayra.

"Bahnac tiwi. Serin cat, chaunin cat,
sasa cat, ruwa cat bahndc tiwi," wacuayra.
Is cohtin cajc Egipto cuitar bin cajc
Canaan bequin rocayat, amalequinat is
cohtin técuajacro. Ey tecuay tayar icar
Sirat rahr owar eyin tiwin wacuayra.
Samuelat Sall quin eyta wajacro.

Samuelat eyta wacayat Saulat cuic
chiwan yarji sécuajacro. Secﬁar amalequin
tiway béjecro. Saulinat amalequin birabar
yajacro. Uwan bahnaquin tiwjacro.
Bahnaquin chiwara tiwjac cuara, amalequin
cdrara yaldtiro. VYauti estaji siwjacro.
Amalequinay ruwa orac bin cat tiwtiro.
Ruwa ay bar binra bahnac tiwjacro.

Israelinat amalequin cara cat yauti,
ruwa cat tiwti cudcayat Sirat Samuel quin
wajacro:

Asan cuero. Ajat Sadl cara chéajacro.
Chacajar bin chdjacro. Ahra Sadlat asra
bar waca téjecro. As chihta bar
ruhwujacro, wajacro, Sirat Samuel quin.

Sirat eyta wacayat Samuelat Saul
wahitay bijacro. Bir cajc Gilgal cutar

itchacro. Samuel Sadl quin cucayat Saulat
wajacro:

Ajat Sirat réquiram wac bahjac cuitar
yaquiro, wajacro.

Etat Samuelat Saul quin wajacro:

iUniqui! Ajat vaca cohwi rahcuiri.
Obas cohwi cat rahcuiri. jEya icur
cohwitara?

Etat Saulat wajacro:

Eyin ruwan ayan cuit biro. Sir
rdcari wiquin ac rojoc biro, -wajacro-.
Cahujin bahnac bar tiwjacro, wajacro.

Etat Samuelat wajacro:

Baquir tinora Sirat as quin wacdarora,
"Aha ajc sara Saul carara bitach
yehnajatro," wacarora. "Ajat uw cat, ruwa
cat bahnac tiwin wajac biro. Eyta wajac
cuara Saulat eytara bahnic tiwtiro.
Cahuwira rojocro," wacarora, Sirat as
quin,

Etat Saulat wajacro:

Ajat Sir chihta cajacro. As
amalequin tiway bijacro. Amalequin ajat
bahnac tiwjacro. Caran istan bira yauti
rojocro, -wajacro-. Uwat Sir wiquin ruwa
ayan cuit bi cat rojocro, wajacro.

Etat Samuelat wajacro:

Siratan bahnac yaquin ayat eyan
bahnacan eyta yacayatan eyan ayan cuitro,
-wajacro-. Siran ahnian cuitro. Eyta
cuara, eyta ira yatieyra, uwat Sir ruwa
racari wicayat Sirat ahni batro,
-wajacro-. Cuica yaquini cat ay batro,
-wajacro-. Sirir O6rojoquey tamo séhwayat
cat ay batro. Sirat icdr yaquin ayjaquey
ey yati ey cat ay batro. Cuica yaquin ey
jor imar owararo. Sirir Orojoquey tamo
sehwan ey jor imar owararo, -wajacro-.
Sirat amalequin uw cat, ruwa cat bahnac
tiwin wajacro. Eyta wajac cuara bahat

éytara tiwtiro. Tiwti cuadayat baha
israelin carara ajc satra bitach
yéhnajatro. Im etacro. Sirat bah cara
ahra yehn aytiro.

Etat Saulat ay wini rehjecro. Etar
sicor bucoy ay chaquin conajacro.

Etat Samuelat Saul quin wajacro:

Sirat car isti yehnin wac bahjacro.
Wajadqueyan tehmdtiro. Sérinat uré
tehmoro. Sitra eytdy batro. Tehmdtiro.
Sirat cara isti yehnin wajacan uni
wajacro. Ahra car isti yehnayquira,
wajacro, Saul quin.

Etat Samuelat amalequin cara
yaujacro. Yauwitrun Samuel im usi
bijacro. Sadl cat im usi bijacro. Bir
bucoy yarc ocso cudcayat Samuel cat, Sadl
cat rahra istiti, rahra istiti sacajacro.
Saul cara ajc sara yehnti cuacayat Samuel
cue rehjecro. Saul rdacara cue rehjecro.

Dios escoge a David como el nuevo rey
de Israel
I Samuel 16:1-13

Riy isti Sirat Samuel quin wajacro:
—Sadl racara cue rehti jawi. Isti

cara chaquin acu biwi, —wajacro-. £Ey rey
cara yehnin ehcin acu ey cuis atara aceite
chawi, —wajacro-. Pueblo Belén cutar Isai
quin biwi. Isai Juda bémcarcuano. Ey
quin biwi. Cur car ey waquij ubisti
cuitar cara yehnin acu aceite chawi,
wajacro, Sirat Samuel quin.

Sirat eyta wacayatrun Samuel Isai
quin Belen cun bijacro. Erara cur Isai
quehsmat itchacro. Istir "uiyan ehchiro,"
séhwajacro. "Sirat uiya bar cajacro."
sehwajacro. Samuelat eyta séhwajac cuara
Sirat wajacro:

—Uiyra ey batro. Uiyra enaran cuitan
ehchi cuar ajat uiyra catiro, —wajacro-.
Uwat ojquey sibaréy wahitro. Ajat ey
wahititiro. Ajatrd urd cuitar sehwac
wahitro. Ura bitaratara ajat ey wahitro.
Ura sehwac istir cuitar cédcaro, wajacro,
Samuel quin,

Etat Isaiat wacj isti chijacro.
Wicayat Samuelat wajacro:

—Uiy cat ey batro.

Bucoy isti cat, isti cat eyta
chijacro. Bucoy cat, bucoy cat Samuelat
wajacro:

—Uiy cat ey batro, wajacro.

Bahnidc becayat Samuelat Isai quin
wajacro:

i(Sasan etac biniqui? iIstira
bariqui?

—Ah cat dbistiro. Ubara ocor
bijiyatan Davidatan obas 6biri yacaro.

Etat Samuelat wajacro:

—Eytatara David chiwi, wajacro.

Eyta wacayat Isaiat David ucay
bijacro. MWicayat Sirat Samuel quin
wajacro:

-3 N J
OSAMTYTY, P

~Uiyan eyro. Ey cuis dtara aceite
chawi, wajacro.

Sirat "uiyan eyro" wacdayatrun
Samuelat David cuis atara aceite chajacro.
Tet cac camar, rabin ubot chajacro. David
ehchiro. Samuelat aceite chacayat Sir
Camuran David ur icar raujacro. Sir bowan

David ur icar chajacro. Sir urd bowan
yarayca ocso raujacro. Samuelat David
cuis atara aceite chaquir sicor im usi
bijacro.

David toca su arpa para el rey Saul
I Samuel 16:14-23

Saulat Sir chihta ruhwuyat Sirat
yahncutra Saul cuitar watiro. Sirat bar.
ehtchacro. Sirat cuitar wati cuacayat
cuicat Sadl ruhwujacro. Bucoy, bucoy
ruhwuyat, cacmat Sall quin wajacro:

Bah tan wan chaquin acu arpa tequib
roquinro, -wajacro-. Cuicat ruhwuyat arpa
musica tequib ey rahcuir bah bar tan
jacayquira, -wajacro-. Isai wacja Davidat
arpa téquiquin ay sinjacro.

Etat Saulat wajacro:

Ihyi, éytatara David rowi, wajacro.

Eyta chicayat David Sadl quin
bijacro. Erara cur cuicat Sall ruhwuyat
Davidat arpa tejecro. Saulat David

sehnacro. Oquiran ima cujcajacor beyin ac
cajacro. Ima yera oya beyin céajacro.
Saulat quehsi bin tecuay bicayat Davidat
ey jor cuihti béjecro, yera oya beyin acu.

David mata a un soldado filesteo que
era muy grande
I Samuel 17:1 - 18:5

Riy isti filestéoin israelin tecuan
acu sécuajacro. Soco pueblo intac cuhs
arcuir cutar sécuajacro. Israelin acatar
cuhs isti cutar tecuan ac sécuajacro.
Goliat cat filestéoin owatro. Goliat
enaran metro baycuano. Eyat uwat espata
cuit yauti acu yera oya owjacro. Sécuayat
Goliatat israelin cuit cohwjacro:

—Asi jor tecuan acu ser isti cawi,
-wajacro-. Caquir as jor tecuay aywi,
-wajacro-. Uiyat as yalyatan filestéoin
ba cacmin rehcdyquira. Cuatan eyat as
yauti ajat ey yauyatra israelinan is
cacmin chacayquira, cohwjacro.

Bucoy cat, bucoy cat "Ser isti as jor
tecuay aywi," wajacro. Cuanmi cuit,

cuanmi cuit "as tecuay rawi," cohwjacro.
Eyta cohway yehnaran ucasi bacay
cuanjacro. Eyta cuacayatra israelin ay
wini requit bitiro.

David saquinan bayan Sadl soldadoin
owar ératro. Davidatra tet obas oObiri
yajacro. Etata tetat David quin wajacro:

—Saquin wahitay biwi. Bir car rabin
ac uch ritit cat, ban cat béowi,
-wajacro-. Eyin carin ac queso béowi,
-wajacro-. Rabin bitaratara tiwtitara ey

wahitay biwi, wajacro.
Tetat ayir, David bijacro. Rabin
quin cucayat Goliatat bucoy cohwjacro:
—Isti as tecuay aywi, -wajacro-. Eyat
as yauyat filestéoin ba cacmin
rehcayquira. Cuatan eyat as yauti ajat

eyan yauyatra, israelin is cacmin
rehcayquira, wajacro.

Wacayat israelin bahnaquin ey cahmor
rojocro. Eyta cuara Davidra ehwir bar
wajacro:

—Eyatra ahsin tewro. Is Sir ima sasa
quinora éytara téwajatro. Téwajar bin
tewro, wajacro.

Davidat ehwir bar cuit eyta wacayat
sacat Davidat cudyara tewic séhwar cara
tdrjacro. Turir wajacro:

—¢lroc racyi? -wajacro-. Rati jacata
bin yajacro. Obas o6biri yacata bin
yajacro, -wajacro, tana quin-. Etat
Saulat David chijacro. Chicayat Davidat
Saul quin bir wajacro:

—Ey sera caran cuit cunjaquey cahmor
ayura rehti jawi. Roti jawi, -wajacro-.
Ajat ey yauway benro, wajacro, Sadl quin.

Etat Saulat wajacro:

—Batro. Bahatrad ey jotra técuajatro.
Bahara sahcuano. Eya técuasan abayro.
Eyatra cuit sinjacro, wajacro.

Etat Davidat Sadl quin wajacro:

—Ajat as tet obas 6biri yajacro.
Obiri yacayat cohtocuat obas sah cohy
wijacro. Cohy wicayat ajat cohtoc cat
yaujacro. Riy isti banab cat yaujacro.
Banab cat, cohtdc cat yauway yehnyat Sirat
cat as cuitar bar yaujacro. Eyta bira
ajat filesteo jor tecuay bicayat cat Sirat
as eyta 6biri yacdyquira. As yau aya
bareyra, wajacro.

Etat Saulat:

—Ihyd, éytatara tecuay biwi,
-wajacro-. Sir cat bah jor jawi, wajacro

Eyta waquir Saulat David ima yera oya
wijacro. Wicayat Davidat ojcum chajacro.
Chaquit bitach béyjetro. Sinaran abayro.
Etar sicor sutchacro. Ima teca béjecro.
Acan conu bin rih sara bin esi djacro.
Uquir ucud sara chaquir béjecro. Atara
cacha cat béjecro. Filestéoin intac
cujacro. Cucayat filesteo enaran cumac
bijian David intac wijacro. Wiquir David

itchacro. Itit, sasan wanro. Sasa wan
cudacayat bar quehsujacro. Turir wajacro:

—¢Bahat itit as bayariqui? Béyatra
tec cuit, ac cuit técuaro. Cuatédn is uw
eytara técuatiro, -wajacro-. Bahatrum ey
cuitran asi yaluwajatro, -wajacro-. Rawi.
Ajat bah yauwinro. Bacastat behma tac

yayayqui, wajacro. Goliatat David tec
chijacro.

Etat Davidat wajacro:

—Bahat as espata cuit tecuay racaro,
—wajacro, Goliat quin-. Eyta cuara as
cuitar Sira imatan tecuay racaro. |
Israelin Sirat as cuitara wacdyquira, ’
-wajacro-. Aha ajat bah yauyat, uwat bar

jtataro. Itit, bahnaquinat sehwataro,
"Sirat israelin cuitar wacaro," séhwataro,
-wajacro-. Aha Siratan bah ajat yauwin
ajc wajacro, wajacro, Davidat Goliat quin.
Etat Goliat David quin bijacro. Cuat
David cat Goliat acat bijacro. Bey rabar
acan cacha cuitar chajacro. Chaquir
riracat wir wir wicajacro. Etat ac em
quenic bijacro. Em quenic bir Goliat ub
cara tey cujacro. Tey cucayat Goliat ic
icara quer quénijin bijacro. Etat David
Goliat quin quinjacro. Cur Goliat espata
djacro. Uquir Goliat cuisa cuic téjecro.

Cuic técayat Goliat bahnac yarjacro. Etar
filestéoinat itchacro. Istir bahnaquin
imar pueblo bar quinjacro. Etatan
israelinat abdy cohwjacro. Cohwir
filestéoin questoc quinjacro. Imar pueblo
cuit ques caquir bahnaquin tiwjacro.

Saulat Davidat Goliat yauc itchacro.
Istir Abner quin tdyojacro:

—3David rehra waquijqui? wajacro.

'\\, 6 ;&. ' ', ~
<~ 4& '
Q ;‘ {
£\
~

(ﬁh Jﬁ'
b

- Y 3 @l e m o
Py S
b ';f, Jt{ﬂ /‘ //“\\ (

Un resumen de Levitico hasta 1 de Samuel en Tunebo de Colombia, 1a ed., 1982; © 2013, WBT



Abner cat istiti rehquit Saulat David
ucay Abner ayjacro. Ayat Abnerat David
Saul quin rojocro. Roca rabar Davidat
Goliat cuisa yehw rojocro. Etat Saulat
David quin wajacro:

—As owara ituwi, wajacro.

Etar David Saul usar itchacro. Ita
rabar Sadl wacja jor ay iwajacro. Jonatan
iwajacro. Iwayat Jonatanatan David racat
rehjecro. Racar rehquir David espata
racari wijacro. David Sadl usi ita rabar
Saulat quehsi quin tecuay David ayjacro.
Davidat tecuay bir ay bar técuajacro. Ay
bar técuayatrun Saulat soldadoin cocara
cahmora David chajacro. Davidatan yac
itiran bahnaquin ahni rehjecro. Saul
cocara cahmora carin cat ahni rehjecro.

E1 rey Saul tiene celos de David y

trata de matarlo
I Samuel 18:6 - 20:42

Riy isti Davidat filestéoin rican

cuit tiwjacro. Tiwir sicor Saulin owara
israelin quin rojocro. Rac acat tihray
béjecro. Israelin chauwin cahbarin
bahnacat Salil tihray béjecro. Beya rabar
Saulat rahcuin ay tajacro:

Saulat filestéoin yarji tiwjacro.
Eyta tiwyat Davidatrun cuit tiwjacro,
wajacro. Chauwinat eyta wac tajacro.

Saulat ey tac rahjacro. Davidatrun
cuit tiwjac wacayat, Saul bar turjacro.
Im ur icara séhwajacro, "Davidan uiyatan
sehnar yaran cuitro," séhwajacro. Eyta
sehwar catran uw sara es yajacro. €Es
yaquir car quehs rehjecro. Im ura

séhwajacro, "Awan israelinat David cara
bar yehn ayataro. As bar yehw tetaro,"
séhwajacro. Eyta sehwar yahncit Saulat
David quehsujacro. Eyta sehwar chacayat
cuanmi cuit cuicat Saidl ruhwujacro.
Ruhwuyat Davidat Saul tan jaquin ac arpa
tejecro. Tecayatan Saulat David yauwin
séhwajacro. Eyta sehwar, icara bucay
ransa yehwir David cuit téjecro. Saulat
ransa técayat, Davidat bar sera yajacro.
Quéjtiro. Etat Saulat itit, Sirat David
cuitara wacaro. VYau aytiro. Cuat ima
cuitar Sirat watiro. Sirat cuitar wati
cuidcayet, Saul David cahmor ay winiro. Ay
wini rehquir car David ima soldadoin cara
chajacro. Soldadoin cuitar quehsi bin
tecuay bicayat éyinat David yauwayquira,
séhwajacro. Saulat eyta séhwajac cuara
Davidatra quehsi bin blirabar bahnaquin
yajacro. Sirat David cuitar wacayat,
Davidat quehsi bin bilrabar yajacro.

Eyta cuidcayat Saulra David cahmor ehrun
cuitro. Cuatédn israelin bahnaquinra David
racatro. Etat bucoy Saulat David yauwin
séhwajacro. Eyta sehwar David quin
wajacro:

Bahan as siwa chacayquira, wajacro.

Eyta waquir Davidat rahcti cuara
cacmin quin wajacro:

David quin wawi, "Saulan carat bah
racatro. Sadl cacminat cat bah sehnacro,"
wawi. "Eyta cuacayat Saul wacj jor
yehwi," wawi. “"Yehwin tayara filestéoin
cien tiwataro," wawi.

Saulat séhwajacro, "Davidat
filestéoin tiway yehnyat rahr owar
filestéoinat David yauwdyquira,"
séhwajacro. Saulat David eyta jaw tan
chiujacro.

Saul cacminat Davidat Sall wacja
yehwin wacayat, Davidat "Ihyu," wajacro.
"Thyu," waquir filestéoin tiway bar
bijacro. Bir caran filestéoin Davidatan
doscientos tiwjacro. Tiwir Sadl quin
ehcway bijacro. Ehcuyat Saul ima wacja
Mical yehwin wijacro. Wiquitrun Davidat
Mical yehwjacro. Yehwyat Saulat itit,
Micalat Davidan séhnacro. Micalat David
sehnac rehquit, Sirat cat David cuitar wac
rehquit, Saulat David cahmor ehrin cuitro.

Saulat Jonatan quin "David yauwa,"
wajacro. Camin quino cat "David yauwa,"
wajacro. Eyta wajac cuara Jonatéan acura

David ey sehnacro. Sehnidc rehquit David
quin wajacro:

As tetat behma yauwin wacuayri. Eyta
bira to ruhcwi, wajacro.

Etatrun Davidra to ruhjacro.
Ruhcuitrun Jonatanat David cuitar tet quin
wajacro:

Cirinu, David jor ay batra yati jawi,
-wajacro-. Davidatra bah jor ay batra
yatiro. Técuatiro. Bah carin cuitar ay
wajacro. Eyta bira rah owdr cat ay batra
yati jawi, wajacro.

Jonatanat eyta wacayat Saulat
wajacro:

Ihyd, éytatara Sir ub cahmor yailtiro,
wajacro.

Yauti cuacayat David Sail soldado
carin rehjecro. Bucoy filestéoin
técuajacro. Bucoy filesteoin birabar
yajacro.

Etat cat cuicdt Saulra bucoy
ruhwujacro. Ruhwuyat tanjaquin Davidat
arpa tejecro. Tecayat cat Saulat bucoy
ransa David yauwin téjecro. Técayat David
sera yajacro. Im usi cun quinjacro.

Erara cucayat ima wiya Micalat wajacro:

Aha tino quin biti eyra bah cuanmit
yauwayquira, wajacro.

Eyta waquir ventana ocso bar uquir ic
ocso quit quin jin bijacro. Eyta uquir
ticayat Micalat ey camc awat cuitar uwan
wan oror chajacro. Siricay cat, sirir cat
chajacro. Eyta oror chacayat, Saul
cacminat David ucay wijacro. Wicayat
Micalat wajacro:

David awa yatro, wajacro.

Cacminat sicor Saul quin "Davidra
yatro," wacay bijacro. Saulat eyta
rahcyat sicor ayjacro:

Ajat ey yauwin ac awat chaw bahnac
rowi, wajacro, Saulat cacmin quin.

Saulat ayat cacmin sicor béjecro.
Erara cur uwan wan 6rojocan itchacro.

Eyta istir Saul quin eyta ehcuyat Saulat
ima wacja Mical ac tiurjacro. Wacj ac tec
yaquir wajacro:

Bahat as cayari yajacro. Bahat as
quehsi bin ruhc ayjacro, wajacro, Mical
quin.

Etat Micalat wajacro:

Ruhc ayti jaquin yaquit, Davidat as
yauwin wajacro. Etara ayjacro, -wajacro-.
Micalat tet quin eyta sucuar tewjacro.

Davidra quin bir Samuel quin cujacro.
Erara cur Samuel quin ehcujacro. "Saulat

as bar yauwata reht ruhc rajacro,"
-wajacro-. David quinyat Saul cat ey ques
caquin questoc bijacro. Eyta cuara istiti
rehjecro. Etat Davida Jonatan quin
bijacro. Cur Jonatan quin wajacro:

¢:Bahat itit, ajat iclur yacyi? jBahat
jtit bah tetat asi jor iclir ques icara
turyi? ;Bitara reht as yauwin yaqui?

Jonatanat wajacro:

Batro. As tetat bah yauwini watiro.
As tetdt ajcmara quino bahnac ehcuro.

Eyta cuara bah yadwinra watiro, wajacro.

Etat David wajacro:

Bah as iwacuano. Etaran tetat bah
quin as yauwin séhwac ehcitiro, -wajacro,
Davidat Jonatan quin-. Eyta bira tet quin
as ocor bitara wactara rahcuay biwi.

Tetan bar turjactara, turtitara bahat ey
rahcuay biwi. Etar as quin iclir ques
icara tdrictara bahat sicor ajcmara quin
ruhcti ehcuwi.

Etat Jonatanat:

Ihyi, éytatara ajat rahc bahcay
benro, wajacro.

Etat Jonatanat tet quin bir
rahcuitan, tetat David yauwin waquic
rahjacro. Eyta rahcuir cuanmi cuit sicor

David quin ehcway bijacro. Eyta ehcur cat
wajacro:

Sir ub cahmor bah sehndc reht yarc
ocso tasan bah iwac chacayquira. Bah
bémcarin cat, as bémcarin cat rahr, rahr
iwac chacayquira, wajacro. Jonatanat
David quin eyta wajacro.

Rahr owar Davidat cat eyta wajacro.

Eyta waquir Davidra bar quinjacro.
Saulat yauti acu ruhcuay guinjacro.

David huye del rey Saul y junta
a sus hombres
I Samuel 21-23

David ruhcuay quin biran Ahimelec
quin cujacro. Cucayat Ahimelecat wajacro:

—¢Istira bitara reht wiqui?

Davidat Ahimelec quin wajacro:

—~Saulat as ayjacro. Uw quin ehcuti
jawi, -wajacro. Davidat sucuar tewjacro-.
As yayi rehcaro. As pan wiwi, wajacro.

Etat Ahimelecat wajacro:

—Pan batro. Sir usi chdajacra panra
etacro. Esar cuara eyra Sirat Sacerdote
imat yayin chajac biro, -wajacro-.
Cahujinatra bitach yayajatro, wajacro.

Eyta wajac cuara Ahimelecat David pan
ey wijacro. Wicayat Davidat ima cacmin
quin béjecro. Béyetrun owara yajacro.
Yayar car Davidat Ahimelec quin tayojocro:

—i(Bahayan espata cheyica? -wajacro-.
Ajayra roti bahjacro.

Etat Ahimelecat wajacro:

—Bahat filesteo cumac bi yaujac espat
bahjac usatro. Goliatay wan usatro.
Istira batro. Ey beyatatara ey béowi,
wajacro.

Etat Davidat Goliatay espat uquir car
pueblo Gat cun béjecro. Gatra filestéoin
cajc cdtarcuano. Pueblo Gat cucayat
filestéoinat David bar itchacro. Istir
séhwajacro. 'Davidat filestéoin to
tiwjacro,' séhwajacro. Filestéoinat eyta
séhwayat, David séhwajacro. 'Gat carat as
bar yauwata, séhwajacro. Eyta sehwar
tdirarir binan wan yajacro. Tdrarir binan
wan wacayat Gat carat.ima cacmin quin
wajacfo:

—Tdrarir binra as quinora rati jacata
bin yajacro. jIroc rocyi? wajacro.

Eyta wacayat sicor ayjacro. Ayatrun
Davidra sicor ruhcuay quinjacro. Quinir
ac ucara Adullam cujacro. Ey sicara

itchacro. Erara ityat cayinat rahjacro.
Rahcuir car eyin cat David owara itay
béjecro. Cur car érara itchacro. Cahujin
cat Saul cahmor ay wini rehquit David
owara érara itay béjecro. Tdyara ji bin
cat David owara itay béjecro. Birdy bar
cudcayat David owara ityatan serin cuisa
cuatro cientos bin yujacro. Etatan
Davidat ima tet cat, ab cat Moab cara quin
itin bah cujacro. Obac itin bah cujacro.

Etat Sir chihtad bequib Gadat David
quin wajacro:

—Ac ucara satra ititi jawi, -wajacro-.
Ajc sara béowi. Jyda bdémcarin cajc cutar
bowar sara itay béowi, wajacro.

David quin bir Saulat ey ques caquin
yajacro. Saulat etutian David
quehwujacro. Questoc quehwu betanp istiti
rehjecro. Etara cat Sall cocara:cahmor
binatan Jonatan David jor iwajdc ajc chin
chajacro. Sall quin ehcidtiro. Ehcuti
reht Saul cocara cahmorin acu turjacro.
Cuatan Edominat David bar itchacro. David
Ahimelec quin ira cat, espata cat chiquic
bar itchacro. Istitrun Sadl quin ehcway
bijacro. Ehcuyat Sadlat Ahimelec

chijacro. Ahimelec wicayat Saulat
técuajacro:

—David cuitara wacajar bin wajacro.
Ay batro. Chicayat wicajar bin wijacro.
Ey cuitatra wacajatro, wajacro.

Etat Ahimelecat wajacro:

—David behma cocara cahmotro. Behmd
siwacuano, -wajacro-. Davidat behmi
sehnacro. Bah ey jor técuajactara ajat
cat istiti técuajacro. Etara wijacro,
wajacro.

Ahimelecat eyta wajac cuara, Saulatra
rahctiro. Rahcti cuar Saulat Ahimelec
yauwin cacmin ayjacro. Sacerddtein bahnac
tiw ayjacro. Eyta ayat sacerdote pueblo
Nod cutar uw bahndc tiwjacro. Sacerddtein
cat, chaunin cat, sasa cat, buwachcuarin
cat bahnac tiwjacro. Ruwa cat tiwjacro.
Uw eyta tiwayat cahmor eytac cuit ser isti
bar quin bijacro. Ahimelec wacja Abiatar
ruhc bijacro. Ruhc bir catrun David quin
bijacro. Erara cucayat Davidat wajacro:

—Asi jor Usara ituwi. Saulat bah cat,
as cat yauwin wacaro. Eyta cuara ajat bah
siwinro, wajacro, Davidat Abiatar quin.

Etatrun uwat David quin wajacro:

—Filestéoinat israelinay pueblo Keila
tecuay yinjacro, wajacro.

Eyta wacayat Davidinat eyin owar
tecuay béjecro. Israelin cuitar tecuay
béjecro. Técuayat Sirat David cuitar
técuajacro. Sir David cuitar anyatan
Davidat filestéoin burabar yajacro. David
pueblo Keila cutar bar cujac waquic Saulat
rahjacro. Rahcuir Saulat cat pueblo Keila
ben séhwajacro. David ques cacay ben
yehnajacro. Davidat filestéoin birabar
yaquir bucoy Sir ocor conajacro:

—¢Ahra Saul as quin wiquinca?
—tayojocro-. (Saulat as yauwdtayica?
wajacro.

Etat Sirat wajacro:

—Bah yauway wicayquira, wajacro, David
quin,

—¢tKeilainat asan Sall at icara wiquin
yaca? tayojocro.

—Bah bar wicayquira, wajacro.

Davidat eyta rahcuir ima cacmin owara
yinar béjecro. Béyara cara itot camot
béjecro. Davidin ajc sara bécayat cat
Saulat bat rahjacro. Eyta rahcuitra
pueblo Keila bitiro.

Ey ricara David ima soldadoin
sahwujacan seiscientoscuano.

Saulat bucoy cat, bucoy cat David
yacay bijacro. VYaquit cat istitiro.
Siratan David it aytiro. Itchareht
yacajareht Jonatan David quin ruhc
bijacro. Cur wajacro:

—Davidu, ay wini rehti jawi,
-wajacro.- As tetatrun bah yauwa bareyra.
Bah israelin cara yehnayquira, -wajacro,
David quin-. Asan bah cocara cahmor
yehninro. As tetat cat eyan itro,
wajacro, Jonatanat David quin.

Davidat Jonatan jor ay iwajacro.
Rahra cat sehnacro. Rahra cat sehnacro.
Sir cac camar eyta wajacro. Iwan waquir,
Jonatan sicor im usi bijacro. David érara
cubar icara itchacro. Cuat intac itquinat
David érara itic itchacro. Istir Saul
quin ehway béjecro. Cur wajacro:

—David is cajc cutar cubar Haquila
cutar ruhcuir, érara itro. Bah bitat
érara cucayat David ey isdt bah at icara
wiquinro, wajacro, Saul quin.

Etat Saulat wajacro:

—Ihyd, David biraratara yechi quen it

chawi. Etatran as quin ehcway rowi,
wajacro.

Sall quin ehcujaquey sicor David quin
istiyat bar ehcujacro. Eyta ehcdc rahcuir
ajc sara ruhc béjecro. Ruhc becayat
Sailinat eyin questoc béjecro. Sadlinat
David intac cucayat chihtd ehcuquib Saul
quin wijacro. Wiquir wajacro:

—Filestéoinat is israelin tecuay
wijacro.

Etat Saulat eyta rahcuir-David
quehstoc biti cham bahjacro. Cham bahar
filestéoin owar tecuay béjecro.

David tiene dos oportunidades de matar
a Saul, pero no 1o hace
I Samuel 24-27

Saulat filestéoin owar tec ehtir
car bucoy David yacay béjecro. Eyta yacay
bécayat uwat David bisar ruhjactara ey
ehcujacro. "David esatro," wajacro.
Ehciyatan Saulay chiwan tres mil béjecro.
Yacay bécayat David ima chiwa owar ac ucar
sar ruhjacro. Ac ucar eya ubach tanacro.
Erara ruhcyat Sadl cat ey sara wis siay

wijacro. Saul wicayat cacminat David quin
wajacro:

—Sirat bah quehsi bin bah at icara bar
wijacro. In yauwi, wajacro.

Cuat Davidat eyra yau cun batro. Yau
cun bar cuat Davidat Sail oya quétara bar
cuic Ujacro. Cuic UGcayat Saulat istiti
cuijacro. Cuiquitrun ima cacmin quin
wajacro:

—Siratra Saul ruhwunra ajc watiro.
Siratan ey cara yehnin waquir chajacro,
wajacro.

Etat Saul yehnar watar bijacro.
Watar cucayat Davidat bira cuit cuar Sadl
cuit cohwjacro:

—Caru, as caru, wajacro.

Eyta cohwyat Saulat sicor questoc war
wac itchacro. Ityat Davidat Sadl cara
sehwar cuisa isu war bawur car wajacro:

—As caru, bahat behm oyi wahituwi.
Ajat bah anara bar cuic Ujacro. Ajat bah
oya eyta cuic uquir bah cat bar yauwata
cuara, yau cun batro. Yau cun bar reht
ajat yauti chajacro, -wajacro-.
Cahujinatra as guin "Sadl yauwi," wacuano.
Eyta cuara ajatra bah yau cun bar reht

yaitiro. Ajatra bah ruhwitiro, -wajacro,
Davidat Sadl quin-. ;Bahata rahr owar
bitara reht as yauwin yaqui? Sirat 1titan
isan, bahan, asan, rehran ay bartara
Siratan it wacayquira, wajacro, Saul quin.

Saulan Davidat eyta waqui rahcuir
cara cue rehjecro. Cue rehquir wajacro:

—Davidu, as wacju. ¢Bahati cohwqui?
Bahan ur ayan as cuitro, -wajacro, David
quin-. Bahat as cuitaran ayan cuit
yajacro. Eyta cuar rahr owar ajatra bah
cuitaran ay bar yajacro. Bahatra as
yauwata cuara as yau cun bat reht yauti
chajacro. Cahujinatra ima quehsi binra
yauwicuano. Cuatdn bahatra asra éytara
yautiro. Sirat bah ac bar tundyquira,
-wajacro, David quin-. Ajat ititan, bah
israelin cara yehnayquira. Bah cara
yehnyat israelin cat carin yindyquira.
Imar quehsi bin bidrabara yacdyquira,
-wajacro-. Bah cara yéhnyatan, bahatra as
cayin, as bomcarin ruhwuti jawi. Obiri
yawi, wajacro, David quin, Saulat.

Etat Davidat wajacro:

—Ihyd, éytatara ajata bah cayin ruhwa
bareyra. As cara yehnar yarc ocso tasan
ajat bah cayin obiri yaquinro, wajacro.

Etat Saul David yauti cuar, sicor
cacmin soldadin owdr im usi cun béjecro.
David biti cuar im érara cdbara cuitara
itchacro. Cacmin owara itchacro. David
érara ityatra Samuelra yarjacro. Sir
chihtd bequib yarjacro. Samuel yaryatan
israelin ey sehna reht bahnaquin cue
rehjecro.

Etat David cacmin owar Paran cajc cut
itay béjecro. Erara cur ititan, Nabal cat
ératro. Nabal cédrincuano. Obasan tres
mil chéycuano. Cabira cat un mil
chéycuano. Nabalinat obas anard ehsway

radjacro. Paran cutara ityat Davidat si
bijin cuis ucasi bin Nabal quin ayjacro.
Ira chiay dyjacro. Ayat si bijinat Nabal
quin ira chiay béjecro. Cur cara Nabal
quin wajacro:

—Isat bah ruhwitiro. Cahujin quin cat
isatan bahan ruhw aytiro. Bah cuitar
wajacro. Behmd cacmin eyin quin tayowi.
Ruhwujactara, ruhwititara ey tayowi.
Cahujinra ruhw ayti cuacayat is cat
ruhwuti ira wiwi, wajacro.

Etat Nabalat wajacro:

—Ajatra Davidra istitiro. Ba cat
istitiro. Eyta bira irara witiro,
wajacro,

~ David cacmin quin eyta wacayat, eyin
David quin sicor ehcway béjecro. Ehcuyat
David bar tdrjacro. Turir car Nabal usi
tecuas cuit ira si ucay beyin séhwajacro.
Séhwatrun cacmin quin wajacro:

—Espat chi béowi, wajacro.

Nabal imat ira witi wacayat, ima
caminat ey wiya quin eyta wajacro.
Cacminat bahnac ehcuyat, Nabal wiya
Abigailat David cacmin ira wiquin

séhwajacro. Eyta sehwar ira sécuajacro.
Secuar asanica cuitar chajacro. Chaquir
David quin yehw béjecro. Bécayatrun ibit
awat David tihrjacro. Tihritrun ir
wijacro. Wiquir wajacro:

—Ajat waqui rahcwi, -conajacro-.
Nabalra turaritro. Cuayitro, -wajacro-.
Bah cacmin ajat istiti cu bah cujacro,
-wajacro-. Sir ub cahmor is tiwti jawi,

-wajacro-. Sir tayatra yati jawi,
-wajacro-. Uchan behma cacmin yayin cawi,
-wajacro-. Isat bah owar ay bar
yajaqueyan sicor is owaran ay jawi. Sicor
ténawi, wajacro.

Wacayat Davidat wajacro:

—Siran ayro, -wajacro-. Sirat bah as
quin bar ayjacro. Sirat bah aytitara,
ajat bah bahnaquin tiwata yacaro. Sir
tayar yacata yacaro. Bah ayjac bira as
Sir tayar yatiro, wajacro.

Eyta waquitrun ira bar cajacro.

David ira wiquir cuanmi cuit Abigailat
Nabal quin ehcujacro. Ehcuyat Nabal ajc¢
cuijacro. Ucasi cuanyat bahnac chinjacro.
Chinyat Davidat itit, Sir imat Nabal bar
yar ayjacro. Etat Davidat Abigal yehwin
chijacro. Etar Abigail yehwjacro. David
Ahinoam cat yehwjacro. Cuatéan Saulat
David anar yita Mical siwur, isti bar
wijacro. Istiyat bar yehw jajacro.

Itchareht yacajareht Saulat bucoy
David yauwin séhwajacro. Eyta sehwar
chiwan tres mil sécuajacro. Secuar David
yacay béjecro. Saulin ahajira bira cuit
rocayat, Davidat cacmin uroy ayjacro.
Saulin bi cut camictara ey uroy ayjacro.

David ima cat bijacro. Beyar David cat,
cacum cat Saulin camjaquin cujacro. Cur
itit, Sadl cat, ey camin bahnaquin cat bar
camjacro. Sir im ura cuitar ay bar camin
chajacro. Eyinatra David imar quin wijac
jstitiro. David cacmat Saul camjac istir
David quin wajacro:

—Ajat Saul espat cuit sau yauwinro,
wajacro.

Etat Davidat wajacro:

—Yauti jawi. Siratan Saulra uw cara
yehnin wajacro. Eyta bir ey yauyera Sir
tayara yacataro, -wajacro-. Sir imatan
bar yauwayquira. Isatra yalwajatro,
wajacro.

Yauti cuara Saul espata cat, rih soya
cat yehw béjecro. Beyar car cuhs isti

cuit cujacro. Bira cuit cur Davidat Abner
cuit cohwjacro:

—Abneru, Abneru, wajacro.

Cohwyat Abnerat wajacro:

— (Rehrat as cuit cohqui?

Etat Davidat wajacro:

—Bahatrdam Sadl ay 6biri yatiro.
Urd6tiro. Obiri yati cuat Sall espat cat
rih soya cat ahra érari batro. Ima cuisa
ecsara chajac ah ératra batro. Bahat
ititan, i;biscanqui?

Eyta waquic Saulat rahjacro. Rahcuit
Davidat cohwro. Itit espat cat, rih soya
cat batro. Etat Saulat cohwjacro:

—Davidu, as wacju, (éyariqui?

—Tetd, as usatro, -wajacro, Davidat-.
iAs bitan yauwin yaca? -wajacro-. As icr
ocor técuaqui? As técuati jawi,
-conajacro-. Ajat bahra yau cun batro,
wajacro, Saul quin.

Etat Saulat wajacro:

—Bahatra as yauwata cuara, as yau cun
bat reht yauti chajacro. Ajat bah

réquiram ay bdr yajacro. Eyta cuara ahra
rahr owatra ajat cat bah yadtiro, wajacro,
Saulat David quin.

Etat Davidat wajacro:

—Bah cacméan as quin aywi, espatey
ucay. Espata ucay cuyi cat ajat ey cat
yautiro, wajacro.

Eyta wacayat Sadl cacmat espata ucay
bijacro. Cur Davidat espat wiquir sicor
bar rajacro. Wiquir Saulin owar sicor usi
bar béjecro. Davidra sicor cacmin
soldadin quin cun béjecro.

Davidat séhwajacro, "Saulat as yauti
waqui cuara, uni watiro. As bar
yauwayquira," séhwajacro. Eyta sehwar
filestéoin pueblo Gat cuitar itay béjecro.
Wiyin cat cacmin cat bahnac béjecro.
Saulat David filesteo pueblo cuitar itay
bi waquic rahcuir, bucoyra David yacayra
bétiro. David pueblo Gat cucayat carat
pueblo Siclag wijacro. Davidin pueblo
Siclag cutar bar isti cuit itchacro.

Sadl y sus hijos mueren en una batalla
I Samuel 28-31; I Crodnicas 10;
Il Samuel 1:1 - 2:4

Filestéoinat israelin tecuay beyin
sécuajacro. Secuar filestéoin Gat carat
David quin wajacro:

—Is filestéoin cuitar tecuay bah cat
bar jawi. Israelin owar tecuay bar jawi,
wajacro.

Etat Davidat wajacro:

—Ihyd, bar bétaro, wajacro.

Filestéoin sécuayat cara Saulat cat
israelin sécuajacro. Secuar filestéoin
sécuajac istir ay wini rehjecro. Ehrdin
abayro. Ehrdn abay rehquit, Saulat Sir
quin conajacro:

—¢Filestéoinat isa burabar yacatayica?
tdyojocro.

Tayoyat Sirat Sadl quin ténti
yajacro. Rahcti rehjecro. Ajc chin
jajacro. Cam siris cuitar téntiro. Aqui
tecayat cat ehcitiro. Im chihta bequib
cat aytiro. Sirat tenti cuat Saul cuiquin
quin bijacro. Uw yarjaquey ajqui jor
tewin cuiquin quin bijacro. Récaji Saul
imat cuiquin bahnac it aytiro, israelin

cajc cutar. Eyta ayjac cuara chauwic
cuiquiban ésara dbistiro. Pueblo Endor
cuitatro. Saulan ey quin ben, oya isti
owjacro. Rehratara istiti ac oya istiay
owjacro. Owyat chéycara cuiquin quin
cujacro. Cur cara wajacro:

—Yarjaquey ajqui as ac chiwa,
-wajacro-. Rehra chiatatara ajﬁt waquinro,
wajacro.

Waquit cuiquibat wajacro:

—Ajatra bitach chiajatro. Ajat ey
chieyra Saulat as bar yauwataro, wajacro.

Etat Saulat wajacro:

—Ajat Sir ub cahmor uni wacaro.
Yadtiro, wajacro.

Etat chaucat,

—1Ihyd, éytatara rehrd chiintara ajit
chiinro, wajacro.

Etat Saulat wajacro:

—Samuel yarjac ajqui chiwi, wajacro.

Eyta wacayat chaucat cuicd cuit
Samuel bar chijacro. Anto Saul wijac
istiti cuar, Samuel chijacro. Chicayetrun
Samuel cat wicayat chaucat séhwajacro.
"Saulat ey chi ayjac," séhwajacro. Eyta
sehwatran ay bar cohwjacro:

—Saulu, bahat as cayara yajacro,
wajacro.

Etat Saulat wajacro:

—¢(Rehr wiqui?

Chaucat wajacro:

—Werjay wicaro, wajacro.

Etat Samuelat Saul quin wajacro:

—(Bitan as chiqui? Asra chiajar bin
chicaro, wajacro,.

Etat Saulat wajacro:

—As filestéoin cahmora ay winiro. Ay
wini rehquir Sir quin ajat icir yacdatatara
tdyoyat Sirat as quin téntiro. Etara
ajat bah chijacro, -wajacro, Samuel quin-,
;Bahat ititan, ajit icir yacitatara?

Bahat as quin ehcuwi, wajacro, Samuel
quin.

Etat Samuelat wajacro:

—Siratan bah quin téntiro. Sirat bah
bar waca téjecro. Eyta bira ajat bah quin
icri watiro. Ajat bah quin bitach
wacajatro, -wajacro-. Sirat bah quin
Amelequin bahnaquin tiw ayjacro. Eyta
cuara bahat behma chihtd cuitar tiwti
chajacro. Bahra israelin cdrara ehchira
yéhnajatro. Ajat bah quin récajian eyta
wac bahjacro, -wajacro, Saul quin-. Etara
cat cuanmit filestéoinat israelin bidrabar
yacayquira. Behma cat, bah sasa cat bar
tiwayquira, wajacro, cuanmit.

Samuelat “"cuanmit filestéoinat ba
tiwin," wacayat, Saul abay ro yarjacro.

Saulat Samuel jor téwyatan
Filestéoinat secuar filestéoin Gat cara
quin wajacro:

—Davidra sicor aywi, -wajacro-. Eyta
ir aytieyra, is israelin owar tecuay
yehnyat, Davidat is cuitar wdcajar é6raro.
Israelin cuitar wacata o6raro. Eyta wacayat
Gat carat David sicor ayjacro.

David sicor ayat, sicor bar.bijacro.
Ayir yiror israelin filestéoinat tecuay
bar béjecro. Cur cara bilrabar yajacro.
Israelin yarji tiwjacro. VYarji tiwir
caran Saul ques caquir cat yaujacro. Saul
sasa cat tiwjacro. Filestéoinat Sadl
bahnac yauti cauja sau quejecro. Eyta
cuacayat Sadl cauja quejcayat bahnic yarti
cuacayat Saulat séhwajacro. "Filestinat
as conu yauwataro. Ajcmaratrun yaris
yauwataro," sehwar ima espat arcutar quer
bijacro. Etar ima espatat yaujacro. Bar
chinjacro. Saulat ima chihta ruhwui quehs
icara Sall Sirat eyta ajc wajacro. Saulat
cuiquin quin uw yarjaqui chi dyjaquey ey
quehs icara Sirat Sadl chinin ajc wajacro.
Filestéoinat yauwin ajc wajacro.

Filesteoinat Sail yauyatra sibijinan
David quin bijacro. Cucayat Davidat

wajacro:
—Baha biscan bi racyi, wajacro.
—Asa israelin owara bin raquira,
wajacro, David quin.
—As quin bahnac ehcuwi, wajacro.

Etat sibijat wajacro:

‘ —Filesteoinat israelin abay tiwjacro.
Sadl cat bar yaujacro, -wajacro-. Jonatan
cat bar yaujacro, wajacro.

Davidat Saulin, Jonatanin tiwjac
rahcuir eyin racar cue rehjecro. Cue
rehquir eyin tamo sehwan ay tajacro.

Etat Davidat Sir quin tayojocro:

—¢Asan Juda cajc cut betayica?

—Ehe, Juda cajc cutar pueblo ajca
Hebron cuwayta car biwi, wajacro.

Sirat eyta wacayat David ima wiyin
owar, sas owar, cacmin owar pueblo Hebron
cun bejecro. Cucayat Judainat David cuis
otar aceite chajacro. Ima rey cara yehnin
ac wan aceite chajacro. Chacayat Davidan
Judain cara bahnaquin cuitar yehnjacro.

